
Scáth na
Scannal
ar Ghaoth
Dobhair  

Danny Brown, i dTír Chonaill

IS cosúil nach bhfuil deireadh
go fóill leis an scannal a bhris
amach i nGaoth Dobhair maid-
ir le hionsaithe gnéis ar ghasúir
i bhfoirgneamh a bhí in úsáid
mar Choláiste Samhraidh le
blianta.

Tháinig sé chun solais Dé
Luain ag cás cúirte sa
Phríomhchúirt Choiriúil i
mBaile Átha Cliath go raibh
Mícheál Ó Fearraigh as Carraig
Uí Bhaoill i nGaoth Dobhair ag
éigniú gasúr, á n-ionsaí go
gnéasúil agus ag déanamh
pornagrafaíochta san
fhoirgneamh, Ardscoil
Mhuire, ar feadh tréimhse idir
1990 agus 2005.

Ag an chás cúirte sin, dúirt
an breitheamh Paul Carney go
raibh sé dochreidte go raibh
cead ag Ó Fearraigh pilleadh ar
a chuid oibre mar fhear faire ag
an Ardscoil i ndiaidh dó
pléadáil ciontach as ionsaí
gnéis ar ghasúr san

fhoirgneamh sa bhliain 2002.
Cháin an breitheamh an

Garda Síochána sa cheantar
agus údaráis an Choláiste
Samhraidh as ligean dó obair
in aice le páistí nuair a bhí sé ar
liosta ciontóirí gnéis.

Dé Céadaoin, d’eisigh
Seosamh Ó Gallchóir, atá i
gceannas ar Choláiste Cholm-
cille, ráiteas ina ndúirt sé gur
iarr siad eochracha an
Choláiste ar Ó Fearraigh nuair
a chuala siad go raibh sé le
bheith os comhair na cúirte in
2002 agus nach raibh cead
aige bheith san fhoirgneamh
gan mhaoirseacht.

An UVF ar an ionsaí 
EISIACH : Tá an eagraíocht ag cúlú ó obair
thrasphobail, daoine óga ag iarraidh an
eagraíocht “a choinneáil ag dul,” aidhm acu
smacht a fháil ar a gceantair féin
Anton Mac Cába

D’EAGRAIGH an UVF dhá
ionsaí i bPort an Dúnáin thar
thréimhse an 12ú Lá. Lean seo
ar na hionsaithe a rinne an
eagraíocht chéanna ar chean-
tar na Trá Giorra i mBéal
Feirste. 

Bhí suas le 200 páirteach
san ionsaí. Bhíodh an ceantar
a ionsaíodh Caitliceach, ach is

inimircigh is mó atá anois
ann.

Léiríonn na hionsaithe seo
na hathruithe sa UVF. Le
tamall, deir daoine atá bain-
teach le hobair phobail go
bhfuil an UVF ag cúlú ó obair
thrasphobail. Tamall de
bhlianta ó shin, bhíodh
daoine bainteach leis an UVF
á brú seo. 

Achainí i gCoinne Gáinneáil Ghnéis

Gadaí na soinean-
tachta - Micheál Ó
Fearraigh, brúid!:
Dónall Mac Giolla
Chóill

Leathanach 9

Derek Ó Maolagáin, an t-íobartach a
lig don chúirt a ainm a fhuascailt,
dearfa cinnte go bhfuil níos mó le
teacht amach maidir leis na hion-
saithe gnéis a rinne Mickey Ferry.  

Deireadh le roinnt
eitiltí Aer Arann 
Katie McGreal

CHUIR Aer Arann na heitiltí
deireanacha idir Baile Átha
Cliath agus Sligeach, Gaillimh,
Cnoc Mhuire agus Doire san
aer inné de bharr tarraingt siar
ar mhaoiniú ón Rialtas. 

D’fhógair an t-iarAire Iom-
pair, Noel Dempsey, i mí
Eanáir, “Bheartaigh an rialtas
deireadh a chur leis na
conarthaí Oibleagáide Seirb-
híse Poiblí (PSO) i mí Iúil do na
heitiltí réigiúnacha idir Baile

Átha Cliath agus Sligeach, idir
Baile Átha Cliath agus Gail-
limh, idir Baile Átha Cliath
agus Cnoc Mhuire agus idir
Baile Átha Cliath agus Doire.”

De bharr an chinnidh sin, ní
féidir le hAer Arann leanúint ar
aghaidh leis na heitiltí réigiú-
nacha seo mar níl sé
inmharthana ar bhonn
tráchtála. “Ní féidir linn na
haerbhealaí seo a chlúdach
gan cabhair ón rialtas,” a dúirt
Aer Arann.

Shínigh 165,000 duine achainí i gcoinne gáinneáil ghnéis an tseachtain seo. D’eagraigh The Body Shop Ireland i gcomhpháirtíocht
leis an gComhghuaillíocht um Chearta Leanaí agus an comhlacht atá i gcoinne pornagrafaíocht agus gáinneáil leanaí, ECPAT
Idirnáisiúnta, an achainí. Tá achainíocha den chineál céanna i 50 tír eile timpeall an domhain.  Thug The Body Shop Ireland an
achainí go dtí an tAire Leanaí agus Gnóthaí Óige, Frances Fitzgerald, inné.

[PIC :  EAMONN FARRELL/PHOTOCALL IRELAND]

An UVF ar an ionsaí 
Ar lean ó leathanach a haon
Deir foinsí dílseacha go

bhfuil glúin óg nua anois i
gceannas. “Ba mhaith leis na
daoine óga seo an eagraíocht a
choinneáil beo,” arsa foinse
amháin. “Tarlaíonn sin nuair a
bhíonn sean-dream i gcean-
nas, gan próiseas acu chun fáil
réidh leis an eagraíocht.”

Bhíodh an UVF ar an
eagraíocht pharaimíleata
dhílseach ab eagraithe. Sna
90í, thug sé tacaíocht do
phróiseas na síochána. Bhu-
naigh sé an Páirtí Aontachtach
Forásach (PUP), mar pháirtí

don lucht oibre Protastúnach. 
Ní raibh tacaíocht an UVF

ina iomláine riamh ag an PUP.
B’shin go háirithe taobh
amuigh de Bhéal Feirste. Thit
an PUP as a chéile le bliain
anuas. Le 13 mí, d’éirigh triúr
ceannaire as. Ba é Brian Ervine
an duine deireanach. 

Cúpla mí ó shin, rinne
dílseoirí ionsaí le péint-bhua-
maí ar theach pobail
Caitliceach Naomh Maitiú in
oirthear Bhéal Feirste. Bhronn
Ervine airgead ar an sagart
paróiste leis an damáiste a
ghlanadh suas. Chuir seo fearg

ar chuid den UVF. 
Tá lucht na polaitíochta

chun siúil ón UVF. Ach, agus
an Tuaisceart mar atá, tá folús
ann do ghrúpa paraimíleata
dílseach. Níl dream ar bith eile
san iomaíocht leis an UVF. 

Tá an LVF tite as a chéile. Tá
scoilteanna doimhne sa UDA.
Thug sin seans don UVF bhei-
th ag bailiú nirt – beart a rinne.
Tá graifítí ag tabhairt
tacaíochta don UVF dá scríobh
suas i gcuid mhór áiteanna. 

Ní fios an feachtas eagraithe
seo. Nó an daoine óga atá dá
dhéanamh, mar go bhfuil an

UVF anois tarraingteach acu.
Bhí an UVF ag bailiú nirt arís

agus aird na meán ar easaon-
tóirí Poblachtacha. Thar
thréimhse seacht mbliana go
leith mharaigh siad ochtar, dar
leis an Choimisiún Idirnáisiún-
ta Monatóireachta (IMC). Bhí
sin níos mó ná eagraíocht ar
bith eile. 

Dar leis an tuarascáil dheire-
anach ón IMC go raibh an UVF
ar shos cogaidh ar fad. Mar sin
féin, bhí an eagraíocht
gnóthach: “During the period
under review we believe that
there has been some gathering

of intelligence about people
believed to be dissident repub-
licans and that this has been
with the sanction of the lead-
ership.” 

Leis, tá cuid den eagraíocht
sáite sa choirpeacht.

Deir foinsí dílseacha nach
bhfuil iomrá ar an UVF pil-
leadh ar an chogadh. Is smacht
ar a gceantracha féin is mó atá
i gceist. Go fiú leis na hion-
saithe seicteacha, tá clár
áirithe ann; tá cuid acu ann
mar go bhfuil an UVF ag iar-
raidh maoiniú a fháil do thion-
scnamh áirithe.  

Deireadh le roinnt eitiltí Aer Arann 
Ar lean ó leathanach a haon
Beidh eitiltí idirnáisiúnta fós ag dul trí na haer-

foirt seo. Níl aon athrú tagtha ar na heitiltí go
Sasana, go hAlbain, go dtí an Bhreatain Bheag ná
go dtí an Fhrainc ó na haerfoirt seo. 

D’fhógair an tAire i mí Eanáir, “Leanfaimid ar
aghaidh le tacaíocht PSO do na heitiltí réigiú-
nacha idir Ciarraí agus Baile Átha Cliath agus idir
Dún na nGall agus Baile Átha Cliath.” 

Ní raibh aon rud le rá inné ag an Aire Iompair
atá ann faoi láthair, Leo Varadkar, mar gheall ar
dheireadh a bheith tagtha leis na heitiltí réigiú-
nacha seo. Dúirt Aer Arann, “Táimid fós ag for-
bairt na nasc aer idir Baile Átha Cliath agus na
réigiúin ar fad in Éirinn.”

Pic: Photocall Ireland

Tacaíocht Fhine Gael thuas 
Seosamh Ó Riain 

LÉIRIGH an phobalbhreith is
déanaí de chuid an Irish Times
go bhfuil tromlach na vótóirí
míshásta leis an gComhrialtas. 

Tá, áfach, tacaíocht d’Fhine
Gael suas dhá phointe go 38%,
mar atá an rátáil sásaimh do
Enda Kenny, suas 16 pointe go
53%. Sin an ráta is airde d’aon
cheannaire polaitíochta agus

an ceann is fearr riamh don
Taoiseach ó ceapadh ina
cheannaire ar Fhine Gael é in
2002.   Tá an tacaíocht do
Pháirtí an Lucht Oibre agus
Fianna Fáil ag 18%, titim
pointe amháin, agus ardú dhá
phointe, faoi seach.

Is in airde atá an sásamh don
Rialtas ag dul, suas 4% go 37%,
ach tá tromlach (55%) na
ndaoine míshásta leis fós.

Fear cúisithe de bharr ‘Barney’
a chaitheamh san abhainn
Treasa Bhreathnach 

CÚISÍODH fear 19 bliain d’aois as coinín, ar le fear gan
dídean é, a chaitheamh in abhainn na Life. Bhí Gary
Kearney as Baile Átha Cliath sa chúirt inné agus é
cúisithe faoin Acht um Chosaint Ainmhithe agus faoi
bheith ag briseadh na síochána. Chuir an breitheamh an
cás ar fionraí go ceann seachtaine. 

Deir úinéir an choinín darb ainm Barney, John Patrick
Byrne, go raibh sé ina shuí ar dhroichead Uí Chonaill
nuair a tháinig ógánach agus rug sé greim ar chluasa Bar-
ney agus chaith sé isteach san abhainn é.  Láithreach
bonn thug John Patrick Byrne faoin uisce fuar chun Bar-
ney a tharrtháil. Rinne Aonad Dóiteáin Bhaile Átha
Cliath an bheirt acu a tharrtháil. 

Tugadh aitheantas do John Patrick Byrne ní ba luaithe
an mhí seo nuair a bhronn an líonra Animal Rights
Action Gradam an tSaoránaigh Thruachroíoch air.  

Tá an tUasal Byrne ar thóir ionad dídine a ghlacfadh
leis féin agus lena chuid ainmhithe, Barney agus a
mhadra Lilly. Tá John Patrick Byrne gan dídean le 22 bli-
ain anuas, ó bhí sé 14 bliain d’aois.  John Byrne agus a choinín Barney [PIC : SASKO LAZAROV/ PHOTOCALL IRELAND]

Poist Nua
Katie McGreal

CHRUTHAIGH na comhlachtaí
idirnáisiúnta Allianz agus Sangart
poist nua i gCorcaigh agus i
mBaile Átha Cliath inné. 

Is comhlacht árachais sláinte é
Allianz a chruthaigh 50 post nua i
mBaile Átha Cliath. Beidh na poist
sna rannóga seo a  leanas - seirb-
híse do chustaiméirí, airgeadais,

teicneolaíocht fianaise, comhair-
leoirí altraí agus margaíocht agus
beidh líofacht i dteanga eile ag
teastáil le haghaidh roinnt de na
poist. Chruthaigh an comhlacht
cógaseolaíoch Sangart 120 post
déantúsaíochta  i gCarraig
Thuathail i gCorcaigh.   Thug an
rialtas agus GFT Éireann tacaíocht
don infheistíocht idirnáisiúnta
seo. 



NUACHT • 3GAELSCÉAL 
Dé hAoine, 22 Iúil, 2011

  

GLAOCH AR IARRATAIS

SCÉIM DO SHOLÁTHRÓIRÍ 
SAINCHÚRSAÍ OILIÚNA GAEILGE 
DON  EARNÁIL PHOIBLÍ 2011–2014

Fáiltíonn Foras na Gaeilge roimh iarratais faoi Scéim do Sholáthróirí Sainchúrsaí 
Oiliúna Gaeilge don Earnáil Phoiblí  2011 – 2014. Tuilleadh eolais (Foirmeacha 
Iarratais, Critéir na Scéime agus eile) ón seoladh thíosluaite.
 
Spriocdháta:  Dé hAoine, 19 Lúnasa 2011 (roimh 17.00).

TUILLEADH EOLAIS  &  FOIRMEACHA IARRATAIS  
Gearóid Mag Uibhrín, Rannóg na hEarnála Poiblí, Foras na Gaeilge, 

An Chrannóg, Na Doirí Beaga, Gaoth Dobhair, Co. Dhún na nGall.

T: +353 (0)74 9558130      R: gmaguibhrin@forasnagaeilge.ie

“Díbrítear an Papal
Nuncio”

Thug Enda Kenny ráiteas fíorláidir sa
Dáil Dé Céadaoin faoi Thuarascáil
Chluana, an ráiteas is feargaí atá
tugtha ag Taoiseach i leith polasaithe
lofa na Vatacáine ó thaobh mí-úsáid

ghnéasach leanaí.
Is athrú poirt ollmhór é seo ón rialtas deire-

anach – cuimhnigh gur chosain Brian Cowen
Nuinteas an Phápa (Papal Nuncio) in 2009 nuair
a nocht Tuarascáil Murphy nár chomhoibrigh an
Vatacáin le fiosruithe i leith ionsaithe ar pháistí i
mBaile Átha Cliath. Tá an rialtas reatha ag
fanacht ar fhreagra oifigiúil ón Vatacáin i leith
Thuarascáil Chluana agus tá moladh déanta ag
cathaoirleach Fhine Gael, Charlie Flanagan, gur
cheart an Nuinteas an Phápa a dhíbirt ón tír.

An tseachtain seo rinne an tAire Dlí agus Cirt
Alan Shatter beag is fiú de ráiteas a rinne
urlabhraí na Vatacáine faoi Thuarascáil Chluana
agus is cosúil nach mbeidh an freagra oifigiúil
pioc níos sásúla. Scéal idirnáisiúnta a bheadh
ann dá ndeánfaí Nuinteas an Phápa a dhíbirt ón
tír agus ní bheadh an Vatacáin in ann cluas bhod-
har a thabhairt dó.

Oifig Phoist na
Báinsí ina hábhar
ríthábhachtach
náisiúnta?

Nuair a chríochnaíonn Ceisteanna na
gCeannairí sa Dáil gach maidin
éalaíonn formhór na dteachtaí agus
na n-iriseoirí ón seomra toisc go
bhfuil ar an gCeann Comhairle

glacadh le hiarratais faoi Bhuanordú 32. 
'Cac asail' an cur síos atá ag seanfhondúir ó

áiléar na n-iriseoirí ar an gcuid seo de ghnó na
Dála. Go teoiriciúil baineann Buanordú 32 le
ceisteanna náisiúnta olltábhachtacha, agus má
ghlactar leo cuirtear clár an lae ar fionraí chun an
t-ábhar seo a phlé. Le fiche bliain anuas níor
glacadh ach le dornán iarratas, ionradh SAM ar
an Iaráic, an ghéarchéim Crúib agus Béil agus an
Binse Mairteola mar shampla.

Baineann teachtaí ó gach páirtí leas as an Ordú
le hábhair eile a thógáil sa Dáil áfach, suas le 14

ceist sa seisiún.  De ghnáth tosaíonn siad le
ráiteas gairid - “I wish to seek an adjournment of
the Dáil under Standing Order 32 to raise a matter
of national importance,” agus ansin luann siad pé
rud atá ag déanamh tinnis dóibh - liúntais bhre-
osla, an HSE, an USC, Superquinn, conarthaí
tógála scoile ag dul thar an teorainn srl. 

Bhain an 'cheist ríthábhachta náisiúnta' a bhí
ag Mattie McGrath an tseachtain seo le todhchaí
Oifig an Phoist ar an mBáinseach i ndeisceart
Thiobraid Árann. Diúltaítear do 99.9% de na
ceisteanna faoi Bhuanordú 32, agus tá sé seo ar
eolas ag gach teachta roimh ré.

Cén fáth a gcuireann siad na ceisteanna mar
sin? Ionas gur féidir leo a rá leis na vótóirí sa
toghcheantar agus leis na nuachtáin áitiúla gur
'thóg' siad an cheist sa Dáil.

Cleachtas ciniciúil dramhaíolach atá ann, ach
tá dea-scéal agam daoibh. Tá leasú le déanamh
ar ghnó na Dála agus tar éis an tsamhraidh ní
ghlacfar le ceisteanna ó bhéal faoi Bhuanordú 32,
scríobhfar iad i Leabharlann na Dála agus ní
chuirfear am amú orthu seachas sa chás fíor-eis-
ceachtúil go nglactar le ceann.

Cuirfear tús le mír nua sa Dáil, Ceisteanna
Tráthúla, chun deis a thabhairt do theachtaí
breis ceisteanna a chur faoi bhráid an rialtais.
Glacfar le ceithre cheist in aghaidh an lae agus
beidh ar na hAirí iad a fhreagairt. Mar aon lei s
sin tá an Coiste um Nós Imeachta agus Pribhléidí
ag machnamh ar am ar leith a chur ar aghaidh
chun ceisteanna 'paróiste' a phlé. Má tharlaíonn
sé sin seans go bhfaighidh Mattie McGrath frea-
gra ar thodhchaí Oifig an Phoist iar an mBáin-
seach.

Sinn Féin agus an
Ghaeilge sa Dáil

Bhí ceannairí na bpáirtithe ag plé
ghéarchéim fiachais na hEorpa sa Dáil
an tseachtain seo.  'Thréaslaigh' Gerry
Adams leis an Taoiseach i nGaeilge Dé
Máirt as aithint nach raibh fiacha na

tíre 'inbhuanaithe'.
“Tá mé an-sásta é a fheiceáil anseo inniu,” ar

seisean. “Ní raibh sé anseo an uair dheireanach a
chuireamar ceisteanna ar an Taoiseach. Caithfidh
mé a rá go bhfuil mé sásta go bhfuil sé anseo anois.
Caithfidh an Taoiseach a bheith soiléir nach bhfuil
seo inbhuanaithe. Caithfidh sé a bheith á rá sin go
han-soiléir fosta.”

Tá sé de nós ag Adams abairt a rá i nGaeilge agus
é ag cur ceisteanna ar an Taoiseach agus lena
chead a thabhairt do Enda Kenny, bíonn abairt nó
dhó dá fhreagra i nGaeilge.

“Tá a fhios ag an Teachta Adams go maith céard
atá mé a rá anseo le cúpla mí anuas faoin
deacracht atá ag Éirinn,” arsa Kenny. “Tá a fhios
aige go maith freisin go ndearnadh cinneadh ag an
chruinniú ar 11 Márta gur chóir go mbeadh laghdú
ráta úis do na tíortha atá sáite isteach sa chomh-
lacht ESFS.” “Ach cad a tharla anseo?” arsa Adams.

“Ba chóir go mbeadh laghdú ar an ráta úis ansin
ach níor tharla an laghdú sin,” a dúirt an
Taoiseach. “Is é an t-aon tír nach raibh sásta é sin a
dhéanamh ná an Fhrainc.” 

Dá mbeadh comórtas don Ghaeilgeoir is mó sa
Dáil an téarma seo bheadh géariomaíocht idir
Adams agus Kenny don duais. 

Bheadh an bua ag Adams áfach toisc gur seisean
a thosaíonn an Ghaeilgeoireacht – rud a spreagann
an Taoiseach chun abairt nó dhó a rá.

Ní bheidh fáilte ag gach duine do Ghaeil-

CLUAS SA CHEANNÁRAS
Lenár gcomhfhreagraí polaitiúil i dTeach Laighean, Colm Ó Broin

geoireacht Adams dar ndóigh – beidh daoine ann a
déarfaidh gur droch rud atá ann, go bhfuil sé ag
'ceangail' na teanga le Sinn Féin agus le sceimh-
litheoireacht an IRA.

De bharr an ansmachta a bhí ag an Mac
Cárthachas in Éirinn ó thús na dTrioblóidí bíonn
drogall ar dhaoine nach dtacaíonn le Sinn Féin aon
rud dearfach a rá fúthu ar eagla go ndéarfaí gur
'fellow travellers' iad. Ach tá sé thar am an chin-
sireacht seo a chaitheamh i dtraipisí.

Níl páirtí ar bith ag déanamh go leor ar son na
Gaeilge, ach bheadh sé deacair a shéanadh go
bhfuil an iarracht is láidre á déanamh faoi láthair
ag Sinn Féin an teanga a chur chun cinn sa Dáil.
Maítear go ndéanann siad don Ghaeilge – ach is
raiméis é sin.

Formhór na ndaoine a deir go bhfuil siad 'put off
Irish' de bharr Shinn Féin - bheadh leithscéal eile
acu ón liosta gan chríoch de rudaí a chuireann
daoine ón nGaeilge mura mbeadh Gerry Adams ag
úsáid na teanga (ie, Gaeilge éigeantach, Peig, na
Bráithre Críostaí, costais aistriúcháin agus araile
go síoraí). An chuid eile tá eagla orthu roimh
bhiogóidí a ndéarfadh gur 'provos' iad dá mbeadh
Gaeilge acu. Cén fáth a leagann Sinn Féin níos mó
béime ar an nGaeilge ná páirtithe eile? 

Tá cúpla cúis leis sin, an phríomhcheann
ná...vótaí, an príomhchúis le gach rud a dhéanann
polaiteoirí. 

Mar aon leis sin, measann siad ar chúis áisteach
éigin go gcabhróidh cothú na Gaeilge le haontú na
tíre, ach ní fheicimse aon fhianaise gur “urchar ar
son na saoirse” é gach focal Gaeilge a fhogh-
laimítear. Is féidir le duine ar bith Gaeilge a lab-
hairt, níl cosc ar éinne. 

Is féidir le Sinn Féin 'Tiocfaidh ár lá' a rá agus is
féidir le hArm na Breataine 'Faugh a Ballagh' a rá,
ní stopfaidh sé sin mise nó duine ar bith eile ag
labhairt na Gaeilge má tá fíormhian acu é sin a
dhéanamh.

Mattie McGrath TD - is ceist thábhachtach do
phobail áitiúla go mbíonn Oifig an Phoist ann -
ach an ceist náisiúnta é a Mattie?
[PIC : LEON FARRELL/PHOTOCALL IRELAND]

Tá Enda (thuas) agus Gerry (thíos) i gcomórtas
géar do dhuais, ‘Gaeilgeoir na míosa’ sa Dáil. ní
bheadh mórán díospóireacht ann faoi Enda
ach an ndéanann Gerry dochar don teanga? 

Macallaí Agóidí na ‘H-Blocks’
le mothú in Maigh gCabraí
Príosúnach amháin ar stailc ocrais, 25-30 ar ‘agóid shalach’
Anton Mac Cába

Tá idir 25 agus 30 cime
poblachtach ar agóid
shalach sa sciathán
poblachtach i bpríosún
Mhaigh gCabraí ó

thuaidh. Tá an agóid cosúil leis an
agóid sna H-Blocanna 30 éigean
bliain ó shin. Bhris na cimí na
doirtil agus na leithris sna cillíní
mar chuid den agóid. Tá múin
agus eiscréid dá ndoirteadh ar an
cheann staighre, agus dá spré ar
na ballaí.

Tá na cimí ag éileamh go
mbeadh deireadh leis an
nochtchuardach, agus leis an
ghluaiseacht rialaithe. Ag an
bhomaite, tá na cimí faoi ghlas 24
uair sa lá. 

Dúirt Josephine Hayden ó Cab-
hair (Eagraíocht ar son na bpríosú-
nach seo) nach raibh na cimí ábal-

ta dul chuig an chlós aclaíochta ón
5ú Iúil.

Dar leis na cimí, rinneadh socrú
idir iad agus Seirbhís Príosún
Thuaisceart Éireann mí Lúnasa
seo caite. De réir doiciméid atá ar
shuíomh na Seirbhíse – “No ran-
dom full body searching will take
place on the way to domestic and
legal visits and the videolink or
from the SSU.” Dar le lucht
tacaíochta na gcimí, briseadh an
socrú sin.

Bhí ‘Shane’, urlabhraí thar
ceann Chumann Fóirthinte na
gCimí Poblachtacha (IRPWA), ar
chuairt sa phríosún seachtain ó
shin. Dúirt sé go mbíonn na
húdaráis ag iarraidh ar na fir a
gcuid éadaigh a bhaint díobh don
chuardach: “Ansin, bíonn orthu
suí síos ar a ngogaide, tógtar cos
amháin, ansin an chos eile. Fir a
dhiúltaíonn dó seo, stróictear na

héadaí díobh.” 
Mar chuid den socrú anuraidh,

socraíodh go mbeadh “combina-
tion of the latest technologies
which will remove the require-
ment for routine full-body search-
ing of separated prisoners within
the prison.” Mhínigh Shane: “Bhí
siad le dhá ‘BOSS chair’ a chur
isteach. Tá saghas x-gha ann.”
Níor cuireadh ach ‘BOSS chair’

amháin isteach.
Ciallaíonn gluaiseacht rialaithe

go gcaithfidh leath-dhosaen
bairdéir bheith le cime atá taobh
amuigh dá chillín. Fágann sin gan
ach an t-aon chime amháin bheith
taobh amuigh dá chillín ag an aon
am amháin. “Ní fheiceann fir a
chéile,” arsa Shane. 

Dúirt Josephine Hayden go
bhfuil na cimí ag éileamh na
gcearta céanna agus atá ag cimí i
bPort Laoise. “Tig leo meascadh
lena chéile ansin,” ar sise.
“Osclaítear na cillíní ag a leath i
ndiaidh a hocht nó a naoi. Bíonn
siad faoi ghlas ar feadh uaire nuair
a bhíonn na bairdéirí ag ithe a
ndinnéir sa cheaintín.”

Ní fios an mbeidh géarú ar an
agóid, ach tá an baol ann. “Déan-
faidh siad an rud a chaithfidh siad
a dhéanamh,” dar le Shane.

Ní sin an t-aon fhadhb le cúrsaí

príosúin atá ann. Bhí stailc ocrais
le toiseacht i mBéal Feirste aréir
(Déardaoin) ag éileamh go scaoilfí
saor Brendan Lillis. Tá Lillis faoi
ghlas i Maigh gCabraí. Gearradh
téarma saoil air sna 70í, gur chaith
sé 17 bliain faoi ghlas. Tá ankylos-
ing spondylitis air. 

Dhá bhliain ó shin, cuireadh
faoi ghlas arís é. Dúirt Gerard Hod-
gins, cara le Lillis, gur cuireadh
iarracht ar fhuadach tíogair ina
leith. “Cuireadh an chúis ar ceal
mar nach raibh sé ábalta dul faoi
chúirt,” arsa Hodgins. “Ach coin-
níodh faoi ghlas é leis an téarma
saoil a chríochnú. Níl ionchas saoil
fada aige. Níl sé ábalta éirí ón
leaba le dhá bhliain.”

Tá an Comhalta den Tionól
Reachtach Colm Eastwood ag
éileamh go scaoilfí Lillis saor.
Thug sé tacaíocht don fheachtas
in agallamh leis an BBC.

An droichead nach dtógfar 

Anton Mac Cába

BA i bhfreagra scríofa Dála a
nochtadh nach dtógfar droic-
head idir Co. Lú agus an Dún.
Bhí an droichead le bheith ag
an Chaol Uisce, ag béal Aibhne
an Iúir. Bhí sé le bheith 0.5 cil-
iméadar ar fad. 

Shínfeadh sé ón mbóthar
idir an tIúr agus Ó Méith go dtí
an bóthar idir an tIúr agus an
Pointe. Bhí maoiniú €14m le
teacht ón rialtas. Níorbh fhios
an maoiniú a bhí le teacht ón
bhFeidhmeannas ó thuaidh. 

Thug an tAire Iompair, Leo
Varadkar, an t-eolas i bhfreagra
a thug sé ar cheist ón Teachta
Séamus Kirk. Dúirt Varadkar
go ndearna an tÚdarás um
Bóithre Náisiúnta measúnú ar

bhreithmheas eacnamaíochta
ó Chomhairle Contae Lú. Bhí
sé le diúltú don tionscnamh ar
bhonn an bhreithmheasa eac-
namaíochta, ar bhonn cúrsaí
airgeadais mar atá, agus ar
bhonn an bhrú ó chomhairlí
eile fá choinne tionscnaimh
eile a bheadh níos
inmharthanaí.

Dúirt an Teachta Joe
McHugh ó Fhine Gael nach
mbeidh impleachtaí ag ceist an
Chaol Uisce don débhealach
A5, idir Co. Mhuineacháin
agus Doire. 

Tá an maoiniú fána choinne
seo le teacht leath ar leath ón
dá rialtas. £820 milliún ar a
laghad atá i gceist. “Is
comhaontú idirnáisiúnta é an
A5-N2,” arsa McHugh. “Tá

tacaíocht Oifig an Taoisigh,
Oifig an Chéad-Aire agus Oifig
an LeasChéad-Aire aige.”

Díol suime ná gurb é Danny
Kennedy, an tAire Forbartha
Réigiúnaí ó thuaidh, atá i
mbun cúrsaí bóithre. Ceithre
bliana ó shin, chuir sé síos ar
an droichead ag an Chaol Uisce
mar "a misty-eyed project that
has no economic benefit for
the Newry area."

Is ball de Pháirtí Aontach-
tach Uladh (UUP) é Kennedy.
Dúirt foinsí sa pháirtí nár
mhiste leo dá gcuirfeadh
Varadkar an maoiniú don A5 ar
ceal. “Bheimis ábalta ansin an
locht a chur ar rialtas an deis-
cirt, agus ní bheadh orainne an
cinneadh a dhéanamh,” arsa
an foinse.  

An droichead nach dtógfar, íomhá den droichead a bhí beartaithe á thógáil ag Bád an Chaoil.

Bhí stailc ocrais le
toiseacht i mBéal Feirste
aréir (Déardaoin) ag
éileamh go scaoilfí saor
Brendan Lillis.

Scáth na Scannal ar Ghaoth Dobhair  
Ar lean ó leathanach a haon

Tagann an míniú sin salach
ar fhianaise Derek Uí Mhao-
lagáin, duine de na híobar-
taigh a dúirt sa chúirt gur éig-
nigh Ó Fearraigh é san
fhoirgneamh sa tréimhse i
ndiaidh 2002.

Tharla casadh eile ar an
scéal Dé Céadaoin nuair a
d’fhógair Concos, an scáth-
eagraíocht do na Coláistí
Samhraidh, gur iarr siad ar
Choláiste Cholmcille an
eagraíocht a fhágáil.

Ní fios go fóill an bhfuil an
dá Choláiste Cholmcille eile
atá faoi stiúir na foirne céanna
i nDún na nGall san áireamh
sa chinneadh sin ach meastar
go mbeidh impleachtaí
árachais leis an chinneadh ar
chúrsaí sa Choláiste amach
anseo.

Tá fiosrú á dhéanamh fosta
ag Foróige, an eagraíocht
náisiúnta do chlubanna óige,
go bhfeice siad an raibh Ó
Fearraigh fostaithe sa chlub
óige a bhíodh lonnaithe in
Ardscoil Mhuire sna
hochtóidí.

Is cinnte go raibh sé ag fei-
dhmiú mar cheannaire sa
chlub ach meastar gur ar
bhonn deonach a bhí sé ag
gabháil dó.

Tá ceisteanna le freagairt
fosta ag Pobalscoil Ghaoth
Dobhair mar tá sé soiléir
anois go raibh sé fostaithe
idir 1984 agus 1985 i gcaifé na

scoile agus gur reachtáil sé an
siopa ansin fosta.

Ní amháin sin ach
tuairiscítear go mbíodh sé ag
múineadh Teagasc Críostaí
mar mhúinteoir ionadaíochta
sa scoil le linn na tréimhse
sin.

Tuigtear do Gaelscéal go
ndeachaigh sé thar sáile ar
chúpla ócáid le daltaí ar
thurasanna scoile, cé go raibh
múinteoirí i gcuideachta na

ndaltaí ar na turasanna sin.
Tá fiosrúchán ar bun

cheana féin ag an Gharda
Síochána maidir leis an chás
seo ó d’iarr Alan Shatter TD,
an tAire Dlí agus Cirt, orthu
tuarascáil a chur chuige faoi
na fáthanna go raibh cead ag
Ó Fearraigh pilleadh chuig a
chuid oibre cé gur cuireadh ar
liosta ciontóirí gnéis é.

Dúirt Piaras Ó Dochartaigh
TD Dé Céadaoin go raibh sé i
dteagmháil le Feidhmean-
nacht na Seirbhíse Sláinte
agus gur dheimhnigh siadsan
go mbeadh seirbhísí comhair-
liúcháin ar fáil do na daoine a
d’fhulaing na hionsaithe gnéis
ag Ó Fearraigh.

Meastar anois go mbeidh
fiosrúchán na nGardaí níos
leithne ná sin agus go mbeidh
siad ag iarraidh fáil amach an
raibh níos mó íobartach ann
ná an cúigear a luadh sna
cásanna cúirte agus an raibh
níos mó ná Ó Fearraigh bain-
teach leis na hionsaithe gnéis.

Sin an imní atá ar dhaoine
fá Ghaoth Dobhair anois, go
raibh i bhfad níos mó daoine
óga a d’fhulaing ionsaithe
gnéis agus go raibh níos mó
ná Ó Fearraigh páirteach sna
hionsaithe sin.

Tá Derek Ó Maolagáin, an t-
íobartach a lig don chúirt a
ainm a fhuascailt, dearfa cin-
nte go bhfuil níos mó le teacht
amach maidir leis an scéal seo
agus tá sé deacair gan aontú
leis.

Cúlrá an Scéil
Danny Brown

BHÍ Ardscoil Mhuire sna Doirí Beaga ag fei-
dhmiú mar mheánscoil sa cheantar go dtí
1980 nuair a bhog na daltaí go dtí an suíomh
úr ag Pobalscoil Ghaoth Dobhair ar an Luin-
neach. Bhí sí ina luí folamh ar feadh
tréimhse go dtí lár na n-ochtóidí nuair a dío-
ladh í le Coláiste Cholmcille, an Coláiste
Samhraidh a bhí lárnach sa chás cúirte agus
i gcáineadh an bhreithimh Carney an
tseachtain seo. I dtrátha an ama chéanna,
bhí sí in úsáid ag Foróige mar chlub óige sa
cheantar. Ag an am sin, bhí Mícheál Ó Fear-
raigh ina cheannaire deonach sa chlub óige.

Meastar gur thart ar an am sin a thosaigh
sé a stopadh san fhoirgneamh.

Ag an am céanna, bhí sé ag obair sa chaifé

ag an Phobalscoil agus bhí cúram an tsiopa
air fosta sa scoil. Tuairiscítear fosta go
mbíodh sé ag múineadh Teagasc Críostaí do
na daltaí mar mhúinteoir ionadaíochta idir
1984 agus 1985. Sa tréimhse sin is cosúil go
ndeachaigh sé thar sáile ar chúpla ócáid le
daltaí ón Phobalscoil ar thurasanna scoile.

Deir bainistíocht Choláiste Cholmcille
nach raibh conradh ag Ó Fearraigh leo agus
go mbíodh sé ag obair san fhoirgneamh mar
fheighlí ach gur briseadh as a phost é in
2001 sula bhfuarthas ciontach é as ionsaí
gnéis ar ghasúr. Deir siad fosta gur iarr siad,
agus go bhfuair siad, eochair Ardscoil
Mhuire uaidh. Ach tugadh fianaise sa chás
cúirte i mBaile Átha Cliath go raibh teacht ag
Ó Fearraigh ar an fhoirgneamh suas go dtí 15
mí ó shin agus go raibh leaba aige istigh ann.

Tugadh fianaise go raibh leapa ag Ó Fearraigh sa scoil

Ard Scoil Mhuire, Gaoth Dobhair, áit ar oibrigh Michael 'Mickey' Ferry d'ainneoin gur
ciontaíodh  é as chion ghnéasach [PIC : EOIN MCGARVEY].

Micheal Ferry [PIC : RTÉ]

Joe Gallagher, stiúrthóir de
chuid Cholaiste Cholmcille.

Athbheochan an
Riadaigh ag Féile
na Laoch
Seán Ó Loingsigh

BEIDH athbheochan luachan-
na an náisiúin Ghaelaigh ar
bun i gCúil Aodha an
deireadh seachtaine seo
chugainn mar chomóradh
speisialta ar an gcumadóir
Seán Ó Riada.

Féile na Laoch a bheidh ann
agus tá laochra ó réimsí
éagsúla an tsaoil chultúrtha
chun cur i láthair ealaíonta a
dhéanamh ag Aeraíocht cois
Abha an tSuláin ó oíche go
maidin Lae Lúnasa.

Tá Christy Moore, Glen
Hansard, Seán Ó Sé, Phil
Coulter, Martin Hayes,
Micheál O’Rourke agus Tony

McMahon ar an gclár chomh
maith le Barry McGovern,
Michael D Higgins, Nuala Rua
Ní Dhomhnaill, Paul Mul-
doon, Micheál Ó Muirc-
heartaigh agus Charlie Bird.

Rinneadh an seoladh
náisiúnta ar chlár na féile in
Amharclann na Mainistreach
i mBaile Átha Cliath inné. Ba
san amharclann chéanna a
chuir Seán Ó Riada an grúpa
as a dtáinig Ceoltóirí
Chualann ar bun nuair a bhí
dráma á stiúradh ansan aige
50 bliain ó shin.

Beidh an scór ceoil a chum
Seán Ó Riada don scannán
réabhlóideach Mise Éire á
sheinnt ag ceolfhoireann le

héirí na gréine i gCúil Aodha
ar Lá Lúnasa, lá breithe an
Riadaigh. Beifear ag guí ar son
na haimsire nuair a bheidh a
cheol Aifrinn á chur i láthair
an lá roimhe sin i Séipéal
Chúil Aodha.

Tá sé socraithe gurb é an
tOllamh le Ceol Micheál Ó
Súilleabháin a thabharfaidh
léacht chomóradh Sheáin Uí
Riada ag Féile na Laoch.

Rugadh Seán Ó Riada 80
bliain ó shin ar an 1 Lúnasa
1931 agus fuair sé bás in aois a
40 ar an 3 Deireadh Fómhair
1971. Beidh deireadh seach-
taine eile d’imeachtaí cuimh-
neacháin i gCúil Aodha i dtús
mhí Dheireadh Fómhair.



An Fiche
Bliain atá
Romhainn: 

6 • NUACHT GAELSCÉAL 
Dé hAoine, 22 Iúil, 2011

Bille Navarro maidir le 
Mionteangacha na Fraince
Diarmuid Johnson

I NDEIREADH na míosa seo
caite, chuir an tUasal Robert
Navarro, feisire as Languédoc-
Roussillon i gCatalóin na
Fraince, bille faoi bhráid Phar-
laimint na Fraince maidir le
breis aitheantais a thabhairt do
theangacha réigiúnda na tíre.
Arsa an tUasal Navarro: “Tean-
ga atá forleathan i gceantar
faoi leith, tá sé de chuspóir
agamsa cead a thabhairt do
dhaoine an teanga sin a úsáid,
agus [tá sé de chuspóir agam]
an teanga sin a chur ar fáil
dóibh, ní hamháin i gcás
mhuintir na Briotáine agus na
hOcsatáine, ach i gcás lucht
labhartha gach uile theanga
atá beo [sa tír seo] chomh
maith leis an bhFraincis féin. 

Tá na teangacha seo i mbaol
a múchta, agus mura ndéan-
faidh muide beart [ar a son], is
orainne a bheas an milleán
nuair a rachas an dúchas, an
saibhreas agus an éagsúlacht
seo i léig,” ar sé. 

Is rí-bheag an géilleadh do
na teangacha réigiúnda atá i
mbunreacht na Fraince i
láthair na huaire. In 1951, is fíor
gur admhaigh dlí Deixonne go
bhfuil a leithéid á labhairt sa
tír. Agus is ceart a rá nach raibh
aon stádas faoi leith ag an
bhFraincis féin an uair sin ach
mar rud de facto. In 1991 áfach,

dhiúltaigh an stát tagairt do ‘le
peuple corse’, ‘pobal na Cor-
saice’ sa mbunreacht. As sin go
dtí deireadh na naochaidí,
cuireadh bonn daingean go
hoifigiúil faoin bhFraincis de
réir a chéile, agus séanadh
aitheantas ar gach teanga eile.
Go dtí 1994, is prionsabail pho-
laitíochta a bhí i gceist le
Poblacht na Fraince – liberté,
fraternité, égalité – ach i nDlí
Toubon an bhliain sin luadh
teanga na Fraincise go sonrach
le tréithe na Poblachta. Dhiúl-
taigh an Fhrainc Cairt na
Mionteangacha a shíniú in
1999, agus leasaíodh an bun-
reacht ionas go bhfuil prionsa-

bal an aonteangachais
préamhaithe in Alt a 2 den
cháipéis sin feasta. In 2008,
bhí tuar ann faoi mhalairt poirt
nuair a ceadaíodh clásal sa
mbunreacht a d’admhaigh gur
cuid de shaibhreas agus
d’oidhreacht na Fraince atá
sna teangacha réigiúnda. Ach
ní raibh sa méid sin ach sop i
ndiaidh na scuaibe.

Ag cur an bhille faoi bhráid
na Parlaiminte dó, mhe-
abhraigh an tUasal Navarro
tuilleadh den stair do na feisirí.
Is mionteanga a bhí sa
bhFraincis féin aimsir na
Réabhlóide in 1789 ar sé. An t-
am sin, bhí 28 milliún duine sa
tír, ach níor de lucht labhartha
na Fraincise ach trí mhilliún
díobh sin. Bhí Bascais, Briotái-
nis, Ocsatáinis agus teangacha
nach iad á labhairt ag formhór
na ndaoine. 

Chuir sé an bhéim ar na
dualgaisí atá ar an bhFrainc:
“In 2006, shínigh Poblacht na
Fraince comhaontú maidir le
caomhnú na hoidhreachta
cultúrtha. Shínigh sí
comhaontú UNESCO in 2008
maidir le cúnamh agus cosaint
don éagsúlacht chultúrtha. Is
dona an teist uirthi gan géil-
leadh do na comhaontuithe
sin.”

Chuir an Coimisiún um
Chultúr, Oideachas agus Chu-
marsáid in iúl áfach go bhfuil

ceisteanna bunreachta ann
maidir leis an mbille, agus
maíonn siad go mbeadh costas
mór i gceist leis na moltaí atá
ann a chur i bhfeidhm. Bhí
díospóireacht maidir leis an
mbille sa bParlaimint ar an 30ú
Meitheamh seo caite, agus ba
chúis díomá don eite chlé an
easpa dea-mhéine a bhí leis an
mbille i measc na bhfeisirí i
bpáirtí an rialtais. 

Ar an 7ú Iúil más ea, bhí cru-
inniú ag toscaireacht ón eagras
‘Langues et cultures
régionales de France’ le Par-
laimint na hEorpa agus le
Comhairle na hEorpa. Is é
Eblul-France (Biúró na dTean-
gacha Neamhfhorleathana) a
d’eagraigh an cruinniú. Arsa
Tangi Louarn, uachtarán
Eblul-France: “Tháinig muid
go Strasbourg le tacaíocht a
iarraidh ar na feisirí Eorpacha,
agus tá muid tar éis cás na
dteangacha réigiúnda sa
bhFrainc a chur ar a súile
dóibh.” Dar le Tangi Louarn, is
léargas maith ar an
neamhshuim iomlán atá ag
stát na Fraince ina chuid mion-
teangacha a bhí sa
díospóireacht Pharlaiminte an
30ú Meitheamh seo caite
maidir le bille Navarro. 

Déanfaidh an Pharlaimint
an dara léamh ar bhille Navar-
ro sa bhfómhar. Níl ann ach
caolseans go n-achtófar é.

Is rí-bheag an géilleadh
do na teangacha
réigiúnda atá i mbun-
reacht na Fraince i
láthair na huaire. I 1951,
is fíor gur admhaigh dlí
Deixonne go bhfuil a lei-
théid á labhairt sa tír.
Agus is ceart a rá nach
raibh aon stadas faoi
leith ag an bhFraincis
féin an uair sin ach mar
rud de facto.

Taighde agus 
Teagasc na Gaeilge
i Meiriceá Thuaidh
COMHDHÁIL idirnáisiúnta
a thionólfar ag Institiúid na
dTeangacha Oifigiúla agus
an Dátheangachais (OLBI),
Ollscoil Ottawa, Ceanada,
27-28 Deireadh Fómhair,
2011.

Le hardú stádas na
Gaeilge san Aontas Eor-
pach in 2007, na mílte
cainteoir líofa ina gcónaí i
ngach cearn den domhan,
agus borradh mór ar úsáid
na Gaeilge ar an idirlíon le
blianta anuas, is teanga
idirnáisiúnta í an Ghaeilge
anois gan dabht.

I mí na Nollag 2010
d’fhoilsigh Rialtas na
hÉireann Straitéis 20 Bliain
don Ghaeilge, agus sa
cháipéis sin, cuireadh béim
ar leith ar mhúineadh na
Gaeilge in institiúidí tríú
leibhéal thar lear, chun an
Ghaeilge a chur ar aon
chéim leis na teangacha
Eorpacha eile a mhúintear
sna hinstitiúidí sin.   Tá dul
chun cinn mór déanta i
Meiriceá Thuaidh go
háirithe, áit ina bhfuil níos
mó ná 40 milliún duine de
bhunadh Éireannach ina
gcónaí, agus dea-thoil
mhór i leith na Gaeilge
agus chultúr na hÉireann i
measc an tslua chéanna.

Is í príomhaidhm na
comhdhála seo ná fís
fhadtéarmach a fhorbairt
don Ghaeilge i Meiriceá
Thuaidh, fís a réitíonn agus
a thacaíonn leis an Straitéis
20 Bliain a d’fhaomh rialtas
na Poblachta anuraidh.

Beidh ceithre sheisiún
ann, le linn dhá lá na
comhdhála, Dáthean-
gachas, Teicneolaíocht
agus Oideolaíocht, Taighde
agus Scríbhneoireacht na
Gaeilge i Meiriceá Thuaidh,
Comhoibriú: Institiúidí
Tríú Leibhéal agus Comh-
phobal na Gaeilge

Spreagchainteoirí:Sylvie
Lamoreaux, Institiúid na
dTeangacha Oifigiúla agus
an Dátheangachais,
Ollscoil Ottawa, Joe Lee,
Glucksman Ireland House,
Ollscoil Nua-Eabhrac,
Brian Ó Conchubhair, Insti-
tiúid Mhic Eochaidh-Uí
Neachtain um an Léann
Éireannach, Ollscoil Notre
Dame, Trevor Ó Clochar-
taigh, Seanadóir, Seanad
na hÉireann

Suíomh idirlín:
http://www.ilob.uottawa.c
a/20bliain

Gorta Eile sa tSomáil
Seosamh Ó Riain 

THUG na Náisiúin Aontaithe (UN) le
fios go mbeidh gorta ann sna ceithre
hairde den tSomáil sula i bhfad mura
ndéantar cabhair éigeandála a
sheachadadh thart timpeall na tíre ar
luas lasrach.

Fógraíodh gorta cheana féin in dhá
réigiún den tír le laethanta beaga
anuas, i ndeisceart an Bakool agus
Shabelle íochtair.

De bharr an triomaigh gan stad gan
stopadh ag Corn na hAfraice – an
ceann is measa le breis is leathchéad
bliain - tá ganntanas mór millteach
tragóideach de bhia sa tír agus is in
olcas, faraor, atá an scéal ag dul. Dúirt
urlabhraí de chuid an UN, Mark Bow-
den, Dé Céadaoin go bhfuair na mílte
mílte duine bás cheana de thoradh
easpa bia.

Sna ceantair a buaileadh is measa go
nuige seo tá leath de na páistí ag
fulaingt go trom mar gheall ar dhroch-
chothú.

Chun iarraidh dul i ngleic leis an
ngorta, teastóidh $300 milliún (€212

milliún) sa bhreis ón UN sa dá mhí atá
romhainn. D’impigh an eagraíocht
chabhrach, Oxfam, ar an gcomh-
phobal idirnáisiúnta cúnamh a chur ar
fáil níos sciobtha de thoradh na
géarchéime daonna. De réir eolais ó
Oxfam, cailleadh suas le 90% de na
táinte eallaí i roinnt réigiún sa tír de
dheasca an triomaigh.

“Tá an ghéarchéim is measa dá
raibh ann le fiche bliain anuas de
bharr ganntanas bia roimh an
tSomáil”, dúirt Bowden. “Éilítear
gníomh láithreach bonn i ngeall ar na
cúinsí éadóchasacha.”

Ach, fiú sa chás go raibh cúnamh le
cur ar fáil, bhí sé an-deacair na
soláthairtí a thabhairt isteach sa
tSomáil. Tá cuid mhór de thuaisceart
agus lár na Somáile faoi smacht ag na
míleataigh Ioslamacha a bhfuil nasc
acu le al Qaeda. 

Sa bhliain 2010, chuir al Qaeda cosc
ar chabhair bhia, rud a ghéaraigh an
ghéarchéim go mór, dar leis an UN
agus le Stáit Aontaithe Mheiriceá.
Tharraing na reibiliúnaigh an cosc siar
níos luaithe sa mhí seo. 

Beirt Shomálach ag iompar a
gcuid páistí atá ag fulaingt i
ngeall ar dhroch-chothú ó
champa dídeanaithe i dtreo
ospidéil i Mogadishu, an
tSomáil, Dé Luain, 18 Iúil. 

Somálaigh ag fanacht faoin
nGrian ar bhia a cuireadh ar
fáil i rith Operation Provide

Relief, an tSomáil. Is in olcas
atá an gorta agus  an triomach

ag dul.

Teangacha tráidisiúnta na Fraince.

“Cuirígí Cosc ar Arbhar Géinathraithe”
Moladh na Náisiún Aontaithe do Mheicsiceo
Tomás Mac Síomóin 

Ní cogadh na ndrugaí
amháin atá ag bagairt ar
Mheicsiceo faoi láthair.
Óir tá príomhfhoinse
bhia bhunáite phobal

na tíre úd i mbaol, dar le Comhair-
leoir um Chearta Bia de chuid na
Náisiún Aontaithe, Olivier De Schut-
ter. An t-arbhar Indiach traidisiúnta
an bia atá i gceist. Tá an chuid is
boichte de phobal Mheicsiceo – agus
ní na bochtáin amháin – ag brath air.
Ach tá an t-arbhar céanna faoi bha-
gairt anois ag síolta géinathraithe
(genetically modified)  ó SAM. Mura
n-éireofar as an arbhar eachtrach seo
a chur, d'fhéadfadh tubaist, ar aon
dul le loiceadh an fhata in Éirinn sa
19ú céad, a bheith i ndán do phobal
bundúchasach Mheicsiceo, a deir De
Schutter.     

Tá a chonclúid seisean bunaithe ar
fhiosrú a rinne sé i gceantair
thalmhaíochta Mheicsiceo an mhí
seo caite. Fuair sé amach go bhfuil
an t-arbhar dúchasach á thruailliú as
éadan ag crosphórú leis an arbhar
géinathraithe seo ón iasacht. Tá na
Náisiúin Aontaithe ag iarraidh ar
Mheicsiceo, dá réir, bac a chur ar
úsáid arbhair ghéinathraithe i
dtalmhaíocht na tíre údan. Is é sin le
rá, an bac ar shíolta géinathraithe, a
bhíodh ann go dtí 2009, a chur i
bhfeidhm aríst. 

Brú ó na mórchomhlachtaí
trasnáisiúnta, ar nós Montsanto, Pio-
neer agus DuPont a bhfuil síolta géi-
nathraithe de phlandaí éagsúla á
ndíol acu ar fud na cruinne, a thug ar
Mheicsiceo úsáid na síolta con-
spóideacha arbhair seo a cheadú sa
mbliain 2009. Cháin gníomhaithe
comhshaoil, saineolaithe
talmhaíochta, feilméaraí agus
eagraíochtaí cearta daonna an cin-
neadh seo ag an am sin. Agus anois
tá siad ag seasamh le moladh seo na
Náisiún Aontaithe. 

Tá imní na n-easaontóirí seo
bunaithe ar an eolaíocht. Tuigeann
siad go mbíonn tréithre fisiceacha ar
leith na n-orgánach uilig — idir
phlandaí agus ainmhithe etc – á n-
eagrú ag aonaid cheimiceacha a
bhíonn i láthair iontu: na géinte.
Bíonn cruth agus tréithre eile de
chuid orgánach ar leith a n-eagrú ag
an gcnuasach ar leith de ghéinte is
dual don orgánach céanna. An
géinitíopa a thugtar ar an gcnuasach
seo.  Cinntíonn an géinitíopa sa síol
arbhair, cuir i gcás, gur arbhar le
saintréithre ar leith a fhásfas as an
síol agus ní arbhar le tréithre eile. 

Le blianta beaga anuas, tá
géinitíopaí á n-athrú agus orgánaigh
“nua”, le tréithre nua, á gcruthú ag
mórchomhlachtaí trasnáisiúnta.
Orgánaigh ghéinathraithe a thugtar
ar a leithéide seo. Mar sin,
chruthaigh eolaithe cineálacha nua
arbhair. 

I measc bhuanna an arbhair nua
seo, moltar a thorthúlacht
mhéadaithe agus a fhriotaíocht

inbheirthe in aghaidh galair agus fei-
thidí. Mar sin, ní bhíonn péistmhar-
fóirí ná fungasnimeanna de dhíth ar
an arbhar “nua” le theacht slán as
ionsaithe na mbitheog seo.  

Bíonn síolta na gcineálacha nua
seo aimrid go minic, áfach, sa gcaoi
is go bhfágtar an curadóir spleách ar
an soláthraí le síol nua a fháil. Agus
súann na cineálacha sárthorthúla
seo mianraí as an ithir sa gcaoi is go
gcruthaíonn siad gá le leasú breise.
Loiteann sé seo struchtúr na
hithreach agus laghdaítear a
torthúlacht, dá réir. 

Bunfhadhb nach féidir a shárú,
áfach, ná go dtaistealaíonn géinte na
gcineálacha nua arbhair seo, via
pailín agus micrea-bhitheoga, chuig
plandaí eile. Nascann siad le
géinitíopaí na bplandaí seo agus
athraíonn siad a dtréithre. 

Sampla den truailliú seo: ceangal
géinte a chuireann ar chumas planda
géinathraithe cruithneachta é féin a
chosaint ar fhiailnimh le géinitíopa
fiailí. 

An toradh? “Sárfhiailí” nach féidir
a mharú le gnáth-fhiailnimh.
Baineann craobhscaoileadh seo na
gcodanna seo de ghéinitíopaí
nuachruthaithe cothromaíocht ársa
bhitheoga an dúlra dá dtreoir. Tá
eolaithe go mór in amhras faoi tho-
radh na hútamála seo.

Ní teoiric gan bhunús atá sa ngéin-
taisteal seo. Chomh fada siar le 2001,
chuir an iris ghradamúil eolaíochta,
Nature, truailliú cineálacha
dúchasacha cruithneachta i Stát
Oaxaca ar an taifead. 

Chuir sé sin na húdaráis ar an aird-
eall. Fuarthas amach go raibh arbhar
géinathraithe á chur go
mídhleathach sa gceantar. Léirigh
fiosrú breise go raibh arbhar truail-
lithe ag fás i gcúig stát de chuid Mhe-
icsiceo, Michoacán – croílár
thalmhaíocht Mheicsiceo – san

áireamh. Bhí cáil ar Michoacán go dtí
sin as niamhghlaine ghéinitípeach
na gcineálacha arbhair a bhíodh ag
fás ann. Imirceoirí Meicsiceacha sna
Stáit Aontaithe a chuir síolta géi-
nathraithe, go neamhurchóideach,
chuig a ngaolta ba chúis le cuid den
truailliú seo. Ach anois tá fianaise
shoiléir ann gur scaipeadh síolta géi-
nathraithe de dhéantús Monsanto,
Pioneer agus DuPont, i dTuaisceart
Mheicsiceo roimh 2009, fiú má bhí
an cosc ar úsáid táirgí dá leithéid i
bhfeidhm fós.

Cé na himpleachtaí atá ag a lei-
théid de thruailliú don 59 cineál arb-
hair atá á gcur i Meicsiceo? Tharla go
bhfuil arbhar á chur i Meicsiceo le
5000 bliain, ar a laghad, tá ardluach
cultúrtha, siombalach agus spio-
radálta, fiú, ag baint leis don chuid is
mó de mhuintir na tíre údan. 

Chuirfeadh an éagsúlacht ghéinití-
peach a ionchollaíonn siad – agus
éagsúlacht a dtréithre dá réir – ar
chumas churadóirí Mheicsiceo
cineálacha a aimsiú a bheadh i bhfeil
d'aon athrú aeráide, a d'athródh
coinníollacha fáis an phlanda.  

Ach bhainfeadh laghdú ar
ghéinitíopaí neamhthruaillithe dá
gcumas cineálacha arbhair a aimsiú
agus a chur ag fás a bheadh in ann
don téamh domhanda, cuir i gcás.
Agus dá réir sin, ar a gcumas bia a
chur ar bhoird na bpobal a mbíonn
siad ag freastal orthu. 

Tharla go bhfuil Meicsiceo ar
cheann de na láithreacha as ar eas-
cair an t-arbhar, is ann atá “banc
géiniteach” an phlanda úd. Dá
gcaillfí cineál amháin arbhair i Meic-
siceo, ba chailliúint é don domhan
uilig, mar a mheabhraíonn tuarascáil
a foilsíodh sa mbliain 2004 dúinn
(Maíz y biodiversidad: Efectos del
maíz transgénico en México) agus a
d'fhoilsigh an Coimisiún um
Chomhoibriú Comhshaoil, atá faoi

choimirce rialtais Mheicsiceo, SAM
agus Cheanada.

Ar an drochuair, fuair cumhacht
na mórchomhlachtaí trasnáisiúnta
atá ag plé le síolta géinathraithe an
ceann is fearr in 2009 ar chiall chean-
naithe na n-eolaithe agus ar rialtas
Mheicsiceo.  

Ba dhea-shampla do phobail

talmhaíochta an domhain é, dá lean-
fadh Meicsiceo treoir na Náisiún
Aontaithe i leith cheist seo na síolta
géinathraithe. Óir tá todhchaí an
chine dhaonna fhéin ag brath ar
dheireadh ar an mbithéagsúlacht úd
atá á lot ag na comhlachtaí barr-
shaibhre mífhreagracha úd atá á
scaipeadh. 

Fuath Léirithe don Teanga
Graifítí Béarla ar Chomharthaí Bóthair Ghaeltacht Mhaigh Eo
Seosamh Ó Riain

NÍ i nGaeltacht Chiarraí
amháin, go háirithe sa
Daingean, atá fadhbanna
maidir le logainmneacha. Tá
an rud ceannann céanna ag
titim amach i gContae Mhaigh
Eo, laistigh agus lasmuigh den
Ghaeltacht oifigiúil ann.

Tuairiscíodh do Gaelscéal go
bhfuil daoine ag dul i mbun
graifítí ar na comharthaí
bóthair Gaeilge sa chontae, go
háirithe idir Baingear agus
príomhbhaile Ghaeltacht
Mhaigh Eo, Béal an Mhuirt-
head. 

Dúradh le Gaelscéal go raibh
loitiméireacht déanta fiú ar
leaganacha Gaeilge ar
chomharthaí bóthair chomh
fada agus 70 míle ón

nGaeltacht, thart ar Bhaile
Átha na Muice, rud a thabhar-
fadh le fios nach duine aonair
in aon cheantar amháin atá i
gceist leis seo. 

Scríobhtar an leagan Béarla
in áit an leagain Ghaeilge – an
leagan Gaeilge scriosta amach,
nó cuirtear an leagan Béarla
taobh le taobh leis an leagan
Gaeilge i mórlitreacha chun
tús áite a thabhairt don Bhéar-
la. 

Ní annamh a théitear níos
faide ná sin, agus tugtar masla
amach is amach do lucht na
Gaeilge agus muintir na
Gaeltachta – chonacthas
“R.I.P.” scríofa ar chomharthaí
ar a bhfuil ‘An Ghaeltacht’,
agus fiú a leithéid de mhal-
lachtaí agus ‘F*** Off’ curtha
go neamhbhalbh tur ar

chomharthaí Gaeilge ar an teo-
rainn idir Maigh Eo agus Co. na
Gaillimhe.

Chuir Gaelscéal ceist ar roin-
nt daoine atá ag obair nó ina
gcónaí i nGaeltacht Mhaigh Eo
chomh maith le daoine taobh
amuigh di i dtaobh na
gcúiseanna leis an ngraifítí uile
seo. 

Bhí an tromlach den tuairim
gur le turasóireacht agus cuair-
teoirí ar an gceantar a
bhaineann an scéal seo. 

Dúradh go bhfuil faitíos ar
dhaoine nach mbainfeadh siad
siúd nach lucht na háite iad a
gceann sprice amach de bharr
nach ionann ainmneacha ar na
comharthaí  bóthair, atá sa
Ghaeilge, agus ainmneacha
bailte nó bailte fearainn atá sa
Bhéarla ar na léarscáileanna.

“Chuirfí isteach ar an lucht gnó
sa cheantar dá thoradh,” a
dúradh linn. 

Sa bhreis air sin, luadh fuath
don teanga leis an bhfadhb
seo. 

Ní hea, dar le daoine eile,
bheadh gach rud ina cheart
arís ach comharthaí dáthean-
gacha a bheith ann nó fiú go
mbeadh na comharthaí agus
na léarscáileanna ar aon dul
lena chéile. 

Ní haon ráiteas polaitiúil in
aghaidh na teanga atá ann, dar
leis an dream seo.

Ag labhairt dó le Gaelscéal,
dúirt Greg Whelan, Rúnaí
Bhord Shuirbhéireacht
Ordanáis Éireann, go bhfuil a
gcuid léarscáileanna do
thurasóirí nó do thiomáint
timpeall na tíre dátheangach
den chuid is mó. 

“Más féidir an dá leagan de
logainm a chur isteach, déan-
tar amhlaidh, ach is féidir
scaití nach gcuirtear ach lea-
gan amháin isteach de tho-
radh easpa spáis,” a dúirt sé. 

Dar leis an Uasal Whelan,  is
amhlaidh go minic nach
mbíonn logainmneacha
dátheangacha don tír seo ar
léarscáileanna ó thíortha eile,
ná ar loingseoireacht satailíte
(satnav) ach an oiread, agus
seans gur sin an bhunchúis le
daoine bheith ag dul ar strae,
más ann dó.

Ó tháinig Acht na dTean-
gacha Oifigiúla 2003 ar an
saol, lena gcuirtear an
logainm Gaeilge amháin ar
gach áit sa Ghaeltacht
oifigiúil, ní beag an chonspóid
a chothaigh sé.  Dar le daoine
nach bhfuil ar son comharthaí
sa Ghaeilge amháin, níl an nós
seo cothrom do chuairteoirí a
thagann go hÉirinn ó i gcéin
agus i gcóngar agus atá dall ar

an nGaeilge, agus tugtar
fanaicigh go mion minic ar
lucht na Gaeilge dá bharr. 

Níl i gceist ach cearta teanga
á gcur i gcrích de réir chain-
teoirí Gaeilge, agus nach deas
do thurasóirí blaiseadh a fháil
den chultúr Gaelach ársa. 

Tugtar le fios nach sa Bhéar-
la a bhíonn comharthaí ar
mhór-roinn na hEorpa, ach
fós féin is annamh a bhíonn
deacrachtaí ag cuairteoirí.
Leithéidí  München (Munich),
Köln (Cologne), Wien (Vien-
na), Praha (Prague), nó Firen-
ze (Florence), gan ach roinnt
bheag acu a lua.

Is ann do dhaoine eile atá ag
iarraidh tuilleadh comharthaí
Gaeilge sa Ghalltacht. 

Thug duine in earnáil na
Gaeilge le fios do Gaelscéal go
bhfuil suaitheantais ar a
scríobhtar ‘As Gaeilge anois’ á
gcur ar chomharthaí bóthair
in oirthear Chontae na Gail-
limhe le roinnt míonna anuas. 

Glactar leis go háitiúil nach
ar son na Gaeilge amháin atá
na suaitheantais seo á gcur
suas, ach chun an teanga a
chur chun cinn ar na
comharthaí  bóthair freisin.  

Dúradh go bhfuil
faitíos ar dhaoine
nach mbainfeadh siad
siúd nach lucht na
háite iad a gceann
sprice amach de bharr
nach ionann ainm-
neacha ar na
comharthaí  bóthair,
atá sa Ghaeilge, agus
ainmneacha bailte nó
bailte fearainn atá sa
Bhéarla ar na
léarscáileanna.
“Chuirfí isteach ar an
lucht gnó sa cheantar
dá thoradh,” a dúradh
linn. Sa bhreis air sin,
luadh fuath don tean-
ga leis an bhfadhb seo. 

Bás tuartha don Ghaeilge i nGaeltacht
Mhaigh Eo.

Leaganacha Béarla i gceannlitreacha scríofa faoi leaganacha
Gaeilge ar chomharthaí bóthair i nGaeltacht Mhaigh Eo.

Gadaí na soineantachta 
Dónall Mac Giolla Chóill

Micheál Ó Fearraigh,
brúid! Mickey
Ferry, mar ab fhearr
aithne air, ainm a
mhairfidh anois sa

tsochaí seo ar feadh na sío-
raíochta, ainm a bheas go deo
ceangailte le huafáis agus sceoin.
Mickey Ferry a bheas uaidh seo
amach mar thaibhse an chnádáin
ar oícheanta dorcha geimhridh.

Tá Ferry anois le cuidiú Dé á
shocrú féin i gcillín dá dhéantús
féin, agus 18 bliain gearrtha air as
ucht buachaillí óga, ceathrar acu
go bhfios dúinn, a éigniú.

Tá na buachaillí seo anois ag
déanamh iarrachta éalú ó chillín
uafáis de chuid dhéantús Ferry.

Tá ceithre bliana de phianbhrei-
th Ferry ar fionraí, agus má bhíonn
múineadh air, seans go mbeidh sé
inár measc arís i gceann deich
mbliana.

Ar a laghad tá teorainn le
pianbhreith Ferry. Níor bhronn
seisean aon teorainn, aon chin-
nteacht saoirse ar na híospartaigh
seo ar imir sé an bhrúidiúlacht
orthu thar 15 bliain.

Tá duine acu siúd a d’ionsaigh
Ferry, Derek Mulligan, i ndiaidh
gníomh gaiscíoch a dhéanamh,
agus cead tugtha aige a ainm a
scaoileadh amach mar dhuine de
na híospartaigh.

Céim chróga cinnte seo, agus
céim a thabharfaidh i dtreo
dóchais, i dtreo faoisimh inteacht,
é. Caithfear Derek a mholadh agus
a ardmholadh.

D’fhulaing sé uafáis, mar a
d’fhulaing an triúr eile a ion-
saíodh. Ach labhair sé amach go
fearúil.

Anois dúirt Coláiste Cholmcille i
nGaoth Dobhair gur briseadh
Ferry as a phost in 2001, roimh dó
bheith cúisithe as ionsaithe gnéis
agus roimh dó pianbhreith sé mhí
ar fionraí agus fínéail de €500 a
fháil. Tá ráiteas eisithe ag an
choláiste ag rá go raibh air
eochracha na scoile a ghéilleadh
agus nach raibh aon fháil aige ar
an fhoirgneamh ina aonar i ndi-
aidh 2001. Tá aithne agam ar
Ferry, tá cuimhne agam air a bhei-
th ag crochadh thart ar Choláiste

Cholmcille sna 1980í nuair a bhí
mise i mo pháiste.

Tá cuimhne agam go raibh baint
aige le cúrsaí oideachais aosaigh,
chéad chúram  agus a leithéidí.

Agus tá cuimhne agam gur roinn
sé tacsaí go rialta liom, agus mise
ar mo bhealach chuig oifig an
nuachtáin Lá, idir 2005 agus 2008.

Bhí mise ar mo bhealach chun
na hoibre, agus eisean ag dul go
hArdscoil Mhuire, foirgneamh
Choláiste Cholmcille, ionad agus
bunáit a chuid uafás.

Anois bhí scéalta agus ráflaí ann
faoi, ach níor thug mé mórán airde
orthu, go dtí ócáid amháin a thug
ábhar machnaimh dom.

Eanáir na bliana 2006, bhí colún
agam ar An tUltach, ag déanamh
cur síos ar an gcaoi ar chaith mé
oíche na seanbhliana i m’aonar,
mar ba mhian liom.

Cúpla seachtain i ndiaidh don
alt a bheith foilsithe, fuair mé litir,
sa bhaile, agus mo sheoladh baile
air, litir lámhscríofa ag fear darbh
ainm Micheál, ag moladh an ailt
agus mo chuid scríbhneoireachta.

Litir a bhí ag maíomh fosta gur
chóir dom leabhar a scríobh, agus
litir a chuir in iúl gur mhór an trua

go raibh fear óg deas cosúil liomsa,
liom féin ar oíche na seanbhliana.

Litir a dúirt gur bhreá leis an
Mhicheál seo dul ar thuras liom i
ngluaisteán, agus comhrá breá a
bheith eadrainn.

Ní raibh aon seoladh fillte ar an
litir, ná aon sloinne leis an ainm.

Bhí rud inteacht aisteach,
saoifiúil faoin litir seo, ach ar dtús
níor mhothaigh mé a dhath, ach
go raibh an mórtas ag borradh
ionam, go raibh duine inteacht i
ndiaidh alt liom a léamh, iontach
deas, dar liom, litir mhóidíneach ó
dhuine de mo lucht léitheoireach-
ta. Bhí mé iontach sásta liom féin
an lá sin, ag an bhomaite sin, go

dtí gur smaoinigh mé ar na cúinsí
seo a leanas:

seoladh an litir chuig mo sheo-
ladh baile, mar sin de bhí aithne ag
an scríbhneoir seo orm agus fios
aige cá raibh cónaí orm.

Dúirt an scríbhneoir liom gur
buachaill deas óg mé agus gur
bhreá leis comhrá liom agus an
bheirt againn dul thart faoin
cheantar ag tiomáint agus ag
caint. Thug mé an litir liom lá arna
mhárach chun na hoifige, agus
thaispeáin mé do mo chuid
comhoibrithe é.

Mhothaigh siadsan an méid
céanna a mhothaigh mise, go
raibh sé aisteach.

Faoi dheireadh ní litir
mhóidíneach a bhí ann a thuil-
leadh, ach ábhar agus údar
míshuaimhnis.

Thaispeáin mé an litir do shean-
chara liom a bhí ag obair san
fhoirgneamh, agus dúirt sí dhá
fhocal liom, luaigh sí ainm a
d’fhuaródh an fhuil ionat anois.

D’amharc sí ar an litir agus dúirt
sí, “Mickey Ferry!”

Tá ceathrar óga nach raibh an t-
ádh orthu is a bhí ormsa, ag
deireadh na dála, ní bhfuair mise
ach litir uaidh, ach iad seo,
ceathrar óga ar a laghad agus
duine eile lena gcois ó phianbhrei-
th 2002, agus go leor eile gan
aithne, gan ainm go dtí seo,agus
iarracht á déanamh acu anois
theacht slán ó ghreim salach, ó
ghreim suarach na brúidiúlachta,
agus ón ainspiorad seo, Mickey
Ferry. Agus mé ag éisteacht an lá
faoi dheireadh le Derek Mulligan
agus an ráiteas láidir sin uaidh,
ghuigh mé go dtaga sé féin agus
gach duine eile ar leag an bhrúid
seo Mickey Ferry lámh orthu, go
dtaga siad slán.

Mickey Ferry, ní bheidh ifreann
lán go mbeidh sé ann.

Caithfear Derek a 
mholadh agus a 
ardmholadh. D’fhulaing
sé uafáis, mar a d’fhulaing
an triúr eile a ionsaíodh.
Ach labhair sé amach go
fearúil.

Derek Ó Maolagáin

Coláiste Cholmcille nó Ard Scoil Mhuire mar a bhí air. [PIC : DANNY BROWN]

Úps… ar lean
Páidí Ó Lionáird 

Caithfear a thuiscint, le gach
moladh a thugtar sa cholún
seo, tá caviat. Tá lán-chead
ag an údar a intinn a athrú
go huile agus go hiomlán

thar achar ama ar bith, thar oíche fiú. 
An tseachtain seo caite, bhíos ag cur

díom faoi chinntí éagsúla an rialtais,
James Reilly go háirithe agus Enda ag
fágaint gheata na cosanta ar leathadh
oscailte. 

Go dtí seo, bhí sé le rá ag an rialtas,
nuair a chuir an freasúra faoi bhrú iad,
gurb iadsan, an freasúra anois, a chaith
gach ní i dtraipisí nuair a bhíodar san i
gceannas. Sea, ach ní féidir an leith-
scéal sin a úsáid de shíor. Caithfear
teacht ar réiteach seachas milleán. 

Tá na laigí seo mar ábhar buartha ag
an dTaoiseach agus é ag tnúth le saoire
an tsamhraidh i ndiaidh bliain chrua,
d’ainneoin a chuid buanna ar fad. Ach
b’fhearr leis go mbeadh líne eile tar-
raingte aige faoi cheist náisiúnta eile,
ceist a mhairfidh ar feadh seacht
mbliana ar a laghad. 

Conas a tharla sé, go raibh triúr iar-
rthóir seasta os comhair an pháirtí

d’ainmniúchán uachtarántachta agus
gur piocadh an duine mícheart? Iomlán
mícheart!

Ní dóigh liom go bhfuil a fhios ag
Enda fhéin agus, más fíor, gur theip air
a dhíomá a cheilt. “Ní féidir meangadh
an chait a bheith ort gach lá!” a dúirt sé
nuair a fiosraíodh a thuairim faoin
rogha. Conas a d’fhéadfadh sé seo
tarlú? I ndiaidh na n-uile ní a bhí déan-
ta agus bainte amach aige? 

Bua ollmhór san olltoghchán, cruth
an státaire bainte
amach le cuairt na
Banríona Eibhlís
agus an Uachtaráin
Obama? An tslí gur
glacadh go fonnmhar
lena ainmniúcháin
spreagúla Seanaid
d’aon ghuth: Éamon
Coughlan, Marie-Louise
O’Donnell, Fiach Mac
Conghail, Mary-Ann
O’Brien agus an t-ain-
mniúchán is suimiúla
agus is spreagúla, an
Dr. Martin McAleese,
fear céile an
Uachtaráin. 

Ach Gay Mitchell? 
Níl aithne faoin

spéir agam air agus de
réir na dtuairiscí ar
fad, is TD an-mhaith
a bhí ann agus sheas
sé an fód le gnáth-

mhuintir Bhaile Átha Cliath in aghaidh
na bochtaineachta agus in aghaidh
mangairí drugaí. Scéal iontach atá aige
féin le gradaim arda na polaitíochta a
bhaint amach ó chúlra measartha. Ach
ón méid atá feicthe agam de thar na
blianta, taobh istigh agus, go deimhin,
taobh amuigh de Dháil Éireann,
admhaím go raibh áthas orm nuair a
bhuaigh sé a shuíochán san Eoraip. Ar
a laghad ní bheadh orainn éisteacht leis
ag spochadh agus ag tabhairt amach. 

Ar ndóigh, cé as a mbíodh sé de shíor
ag spochadh agus cé fúthu a mbíodh sé
de shíor ag tabhairt amach? Fianna Fáil
agus, ar an bhformhór, bhí lán-cheart
aige san do dhéanamh agus tuigimíd
anois, agus é ró-dhéanach, cén fáth.
Ach tá slite ann leis an tabhairt amach

seo do dhéanamh. Tá greann
Mhichael Noonan ann nó

tá searbhas Phat Rabbitte
nó tá deisbhéalacht
Mhichael D. 

Ach Gay Mitchell?
Cuireann sé brocaire i
gcuimhne dom. Bro-
caire agus é diongb-
háilte go mbáfaidh sé a
chuid fiacla go smior sa

rúitín sula ngéillfidh sé. 
Agus tuigeann Enda é

sin. Tuigeann sé nach deas
an íomhá é sin in intinn ná
i gcuimhne na ndaoine.
An é sin an t-aon locht atá
agam air? Bhuel is é i

ndáiríre agus tá a fhios agam nach leor
san, nach leor go mbeadh íomhá an fhir
seo trodach agus feargach. Ach cuimh-
nigh, seo an íomhá a bheadh á
seachadadh ag Éire Inc. ar fud fad an
domhain ar feadh seacht mbliana ar a
laghad.

Bhí an toghchán seo le cailliúint ag
Fine Gael. Bhí gach ní déanta go
slachtmhar agus go cruinn ceart go dtí
seo acu. Seachas, ar ndóigh, cás na n-
oispidéal ar fud na tíre. Ó, agus na
múinteoirí feabhais agus cúntóirí
riachtanas speisialta ar fud na tíre agus
ar ndóigh, na ciorruithe cruálacha atá
beartaithe don mbuiséad roimh Nol-
laig, buiséad a chuirfidh Scrooge ar
ardán na carthanachta i gcomparáid
leis.  Anois, n’fheadar d’éinne cé a
bhuafaidh an rás chuig an Áras. Tá
David Norris fós mar rogha na
coitiantachta ach níl ainmniúchán
faighte aige agus tá amhras orm go
bhfaighidh sé ceann. Tá Michael D go
láidir sa rás ach is láidre é i measc aicme
agus eite ar leith den tsochaí nach
bhfuil an gnáth-dhuine ina measc. É
sin ráite, tá ainmniúchán aige agus b’f-
hearr an íomhá a bhronnfadh sé ar an
Áras agus thar ceann na ndaoine ná
Mitchell. 

Ní bheinn dóchasach faoi sheans
Sheáin Gallagher ná Mary Davis ach an
oiread d’ainneoin go bhfuil tacaíocht
láidir faighte ag Gallagher ó Chomhair-
lí Contae. 

Tá ainm Phádraic Uí Chéidigh cloiste

agam luaite. Uaidh féin go príomha.
Faoi mar a sheasann sé, níl sé fógartha
go hoifigiúil aige go mbeidh sé ar thóir
ainmniúcháin chun seasamh. Deir sé
go nglacfaidh sé cinneadh roimh
dheireadh na míosa seo agus má
bheartaíonn sé ar sheasamh, gur ó
Chomhairlí Contae a lorgóidh sé deis
ainmniúcháin. Tá súil agam go lor-
gaíonn sé agus go mbeidh sé de chiall
ag Micheál Martin agus Fianna Fáil tre-
abhadh isteach taobh thiar de. 

Tá cáilíochtaí fíor-oiriúnacha aige
don bpost. Dlíodóir, cuntasóir, iar-
mhúinteoir, Ollamh Taca Fiontraíochta
in OÉ Gaillimh, fear gnó, fear teagh-
laigh, Gael go smior. Cad eile a bheadh
uait? Tá sé fuinniúil agus mear-intin-
neach. Tá aithne an-mhaith aige ar an
Áras óna chairdeas leis an Uachtarán
Mhic Ghiolla Íosa agus tuiscint dá réir
ar na dualgais agus an saothar crua a
bhaineann leis an oifig. Chuirfeadh sé
go mór leis an dtoghchán dá seasfadh
sé agus ní chuirfeadh sé iontas ar bith
orm dá n-éireodh leis. Inniu an 22ú,
mar sin tá seachtain eile machnaimh le
déanamh aige. 

Idir an dá linn, bígí ag faire amach do
na pictiúir ar fad a bheidh á bhfoilsiú
taobh le scéalta faoin Taoiseach. Bí ag
súil le cinn ina mbeidh sé ag tochas a
chinn, a chuid gruaige, a bhíonn néata
agus in áit de ghnáth, beagán as alt
agus míshlachtmhar. Agus an cheist sin
á cur aige arís is arís eile, ‘conas a tharla
sé seo?’

Cá bhfios nach fada go mbreacfaidh an lá go mbeidh
meáin na Gaeilge agus an Bhéarla ar comhchéim?

Concubhar Ó Liatháin

Tháinig deireadh leis an
domhan beagnach coicís ó
shin!  Ar an ‘News of The
World’ atáim ag trácht, ar
ndóigh, agus cé gur tubais-

teach an scéal é d’iriseoirí is fostaithe
eile an nuachtáin, leanann an saol ar
aon nós. 

Is eol do chuid agaibh gur chaitheas
féin seal ag obair do nuachtán, Lá/Lá
Nua.  Tá sé sin imithe anois le cúpla
bliain.  Roimhe sin, thosnaigh mé mo
shaol oibre in Eanáir 1990 le ‘The
Kingdom’ i gCiarraí.   Dúnadh an
nuachtán sin cúpla mí ó shin.  Mar a
dúirt an té a dúirt, má chailltear
nuachtán amháin le do linn, is mí-
ádh atá ann , má chailltear beirt, is
ionann sin agus míchúram!

Ní hé gur bhuail tubaist gach
foilseachán a raibh baint agam leo – tá

BBC News Online ag dul ó neart go
neart agus tá an Sunday Independ-
ent, a d’fhoilsigh corr-alt liom, fós ag
ardú bhrú fola na nGael gach Domh-
nach.   Tá súil agam go dtiocfaidh
Gaelscéal slán ón mallacht atá ‘mo
leanúint!

Is mó seans, áfach, gur athrú
bunúsach ar an tslí a bhfhaighimíd
eolas ná aon draíocht dhorcha ó mo
pheann is cúis le Lá an Luain a bheith
ag breacadh do ré na nuachtán ar
fuaid na cruinne, an News of the
World, an Sunday Tribune (ní raibh
aon alt ó mo pheann i gceachtar den
dá fhoilseachán sin) agus Lá/Lá Nua
san áireamh. 

Is fearr le daoine a gcuid eolais a
fháil anois i 140 carachtar nó ar chur i
láthair ilmheán, le físeáin, nascanna
idirlín gaolmhara agus comhaid
fuaime, ná in alt cuimsitheach i
nuachtán. 

Is éan corr é an News of the World
ar shlí.  Ní raibh aon titim ar dhío-
lachán an nuachtáin sa Bhreatain ná
sa tír seo mar thaitin an tablóideachas
a chleachtaigh an nuachtán le lei-
theoirí.   Thaitin sé leo sa tslí chéanna
a dtaitníonn toitíní leo nó bia ó

McDonalds.  Bhí a fhios acu go raibh
sé go holc dóibh – ach cheannaigh
siad an nuachtán mar sin féin. 

Is cuimhin liom suirbhé a rinne clár
Ronáin Mhic Aodha Bhuí i nGaoth
Dobhair uair amháin – agus ba é an
News of the World an nuachtán ba
mhó díol.   Chuir sé fearg orm ná raibh
‘Lá’ fiú luaite ar an liosta mar gheall ar
an easpa suime a bhí ag léitheoirí na
Gaeltachta ann.  Ní an Ghaeltacht sin
amháin ach Gaeltachtaí eile ar fuaid
na tíre freisin, ba bheag suim a bhí
acu inár nuachtán fiú go rabhamar ag
obair go dian chun nuachtán a thait-
neodh leo a chur ar fáil. 

De bhrí go raibh ag éirí chomh
maith leis an News of the World, bhí
siad ar snámh le hairgead, bhí siad
ábalta breabanna a íoc le póilíní chun
eolas rúnda a fháil agus bhí siad ábal-
ta bleachtairí a fhostú chun briseadh
isteach ar bhoscaí guthphoist ar fhóin
phóca.  Ní raibh aon teora leis na
cleasanna a bhí ar bun acu chun
teacht ar eolas a thabharfadh bun-
táiste dóibh sa choimhlint le
nuachtáin Domhnaigh eile.   Táim
cinnte go bhfuil go leor nach bhfuil
cloiste againn go fóill faoi chleasanna

eile a bhí ar bun acu.  Is féidir liom a rá
go cinnte ná raibh an acmhainn
riamh ag Lá ná ag aon nuachtán
Gaeilge eile bheith ag gabháil de na
cleasanna sin atá luaite le cliseadh an
News of the World.  Táim chomh cin-
nte is nach féidir bheith nach raibh na
hacmhainní sin ag aon mheán
Gaeilge!

An oiread is go bhfuil smál ar an
gCléir mar gheall ar ainghníomhartha
na sagart a rinne íonsaithe
mígheanasacha ar pháistí, agus gur
cuireadh na hionsaithe seo faoi
cheilt, tá smál ar thionscal na
nuachtán ar fad anois mar gheall ar
an méid atá tagtha chun solais faoi
dhroch-chleachtais an News of the
World. 

Ní hé nach bhfuil a dhóthain tri-
oblóidí ag an dtionscal ar aon nós.  Tá
an cúlú eacnamaíochta ag ceilt ion-
caim fograíochta orthu agus tá an dul
chun cinn teicneolaíochta ag cur
léitheoirí i dtreonna eile.  Is fáinne fí é
sin féin.   Cuireann an easpa ioncaim
ó fhogróirí isteach ar chumas an
nuachtáin leitheoirí a mhealladh le
habhar suimiúil.   

Is minic a dúirt mé go raibh tionscal

na meán clóite Gaeilge céad bliain ar
chúl na nuachtán Béarla.  Ní mar
gheall ar easpa scileanna nó cumais
ach mar gheall ar chultúr ina raibh na
meáin chlóite Ghaeilge beo ar an
mbeagán.   Anois tá tionscal na meán
clóite Béarla tar éis an bhuaic a
shroichint agus tá sé anois ag titim
chun talaimh, níos tapúla b’fhéidir ná
mar a shamhlaíomar.   

Ag an am céanna tá na meáin
Ghaeilge ag déanamh dul chun cinn,
leis an nuachtán seo, le Foinse, agus
le fás agus forbairt na tráchtaireachta
i nGaeilge ar an idirlíon, m.sh. Nuacht
24 agus Beo.ie. Cá bhfios nach fada go
mbreacfaidh an lá go mbeidh meáin
na Gaeilge agus an Bhéarla ar
comhchéim?

B’fhéidir gur aisling fhánach é sin ó
mo leithéidse,  nó is duine mé nach
bhfuil dúil na haislinge ionam báite
ag tuile na soiniciúlachta go fóill.  Ag
an am céanna tá deis ann do na meáin
Ghaeilge dul chun cinn a dhéanamh
anois, ná raibh ann roimhe seo. 

An dtapófar an deis sin?  Agus, má
dheintear, conas a thapófar é?  Sin iad
na ceisteanna a fhágfaidh mé fúibhse,
a léitheoirí!

Pádraig Ó Ceidigh - 
an mbeidh sé sa rás
don Uachtaránacht?
[Pic : Mark Stedman/
Photocall Ireland]

Beidh sé gránna, an-ghránna
má chliseann ar an Euro
Foláireamh - Má tá tú íogaireach agus tú á léamh seo mholfainn duit an nuachtán a chur as do lámha anois!

Conall Ó Móráin

An t-ábhar ba mhó a
thaitin liom agus mé ag
suí sa rang fisice agus mé
ar scoil na blianta fada ó
shin ná nuair a phléigh

muid Teoiric na Coibhneasachta a
chuir Albert Einstein agus a
chomhghleacaithe chun cinn céad
bliain ó shin. Chuireadh an múin-
teoir an cheist orainn dá mbeadh
muid inár suí ar thraein, cupán tae
sa lámh againn, agus an traein ag
taistil 100 míle san uair an raibh an
cupán tae ag taistil 100msu fiú
munar bhog muid féin ná an cupán
ónár suíocháin. An freagra, ar
ndóigh, go mbrathann sé go hiom-
lán ar an bpointe óna bhfuil muid ag
breathnú ar chúrsaí.

Tá an choibhneasacht idir córais
airgid díreach mar a chéile.  Má tá tú
ag tuilleamh in Euro agus ag
caitheamh in Euro amháin ní cóir go
gcuirfeadh athrú ar luach an Euro
isteach ort. Ach ar ndóigh ní mar sin
atá an saol. 

Ceannaíonn muid ola i nDollair,
cruach agus earraí eile déan-
túsaíochta i Steirling agus beagnach
gach fearas leictreonach i Renminbi
na Síne. Tá sé ríthábhachtach, dá
bharr sin, cén luach a chuirtear ar an
Euro againne i gcomparáid le
hairgeadra eile.

Ach coibhneasacht atá i gceist idir

na córais airgeadais agus cé go bhfuil
sé dearfach má tá an Euro láidir má
tú ag ceannach breosla chun tú féin
a choimeád te sa gheimhreadh, tá an
rud céanna diúltach má tú ag iar-
raidh do chuid earraí a dhíol las-
muigh de réigiún an Euro mar  go
mbeidh margadh i bhfad níos deacra
le déanamh. Níl freagra simplí leis
an luach ceart gur chóir bheith ar
airgeadra amháin i gcomparáid le
ceann eile agus in ainneoin na n-iar-
rachtaí a dhéanann polaiteoirí a
ladar a shá isteach i gcúrsaí, is é an
margadh domhanda airgeadra a
shocraíonn an luach i ndeireadh
báire. 

Ach anois tá seans ann, seans atá

ag fás in aghaidh an lae mar nach
féidir le polaiteoirí na hEorpa aontú
is cosúil, go bhféadfadh ollchliseadh
airgeadais tarlú trasna na hEorpa, go
dtitfidh córas an Euro as a chéile
agus go n-imeoidh muidne ar ais go
dtí córas an sean-Phuint a bhíodh
againn. Mar, má tharlaíonn a lei-
théid, agus seans maith faoi láthair
go dtarlóidh mura dtiocfaidh ciall ar
ár gceannairí, beidh cúrsaí gránna,
an-ghránna.

Seo a d’fhéadfadh titim amach. I
dtosach aontófar go bhfágfaidh
roinnt tíortha, muidne ina measc,
córas an Euro agus stopfaidh roinnt
tíortha, is dócha, dá úsáid, an Ghear-
máin go mórmhór. Cúpla seachtain
ó shin déarfainn go mbeadh an
Fhrainc ceangailte leis an Euro
freisin ach níl fiú an méid sin cinnte
a thuilleadh. 

Dá bhfágfadh muid an Euro thit-
feadh luach an airgeadra nua a
bheadh againn go mór agus go
tobann, i mo thuairimse. Ní mise,
ach an margadh, a shocródh luach
an Phuint ina dhiaidh sin ach chun
míniú simplí a thabhairt ar an scéal
déarfaidh mé go bhféadfadh luach
an Phuint titim 50%. Chiallódh sé
sin go mbeadh earraí a bheadh á n-
easpórtáil againn an-saor agus
bheadh méadú suntasach sa gheil-
leagar. 

Nach maith an scéal é sin? Is
maith, seachas go ndúblódh ár gcuid
fiachais freisin, agus dhúblódh
costas gach rud a dhéanann muid a
iompórtáil – ola, carranna, bunear-
raí, bia, fiú do chuid Cornflakes. 

Ar an mbeagán rud a bheadh
deimhneach faoi seo, bheadh
dúbailt sa luach ar shócmhainní atá

ag daoine thar lear. An drochscéal ná
má tá teach nó árasán agat sa Bhul-
gáir nó in Florida agus morgáiste
agat air, dhúblódh an morgáiste sin i
gcoibhneas leis an bPunt againne.

Ach an rud ba mheasa a tharlódh
ná go gcaillfeadh muid gach bun-
táiste a thug an Euro dúinn. In ain-
neoin gach drochruda atá tar éis
tarlú, agus is féidir roinnt den
mhilleán a chur ar Bhanc Ceannais
na hEorpa agus a gcuid polasaithe
maidir leis an Euro, agus an méid a
thit amach sa tír seo, bhí, agus tá, an
Euro an-tairbheach dúinn mar thír a
dhéanann an-chuid easpórtála. Lon-
naigh na comhlachtaí móra
Meiriceánacha iad féin anseo lena
gcuid earraí a dhíol le cuid eile na
hEorpa. 

De bharr an Euro níl costais
aistrithe ar chomhlachtaí agus muid
ag seoladh earraí nó seirbhísí go
tíortha eile an Euro, rud a sháb-
hálann b’fhéidir 1-2% ar chomhlach-
taí – méid suntasach i gcúrsaí gnó.
Buntáiste mór eile ná go bhfuil a
fhios ag comhlacht go mbeidh méid
áirithe Euro á thuilleamh acu má
dhéanann siad margadh inniu agus
an Íocaíocht a bhailiú i gceann sé
mhí in Euro, rud nach féidir bheith
cinnte faoi más leis an Ríocht Aon-
taithe nó na Stáit Aontaithe atá siad
ag déanamh a ngnó.

Agus mé á scríobh seo tá cruinniú
mór ag an AE faoin Euro. Ní féidir
liom dóthain béime a chur ar cé
chomh tábhachtach atá sé do
bheatha agus sláinte na tíre seo go
bhfanann muidne i gcóras an Euro.
Má theipeann orainn an méid sin a
ghnóthú, ollchliseadh núicléach a
bheidh sa gheilleagar.  

Conall Ó Móráin

Níos luaithe sa tseachtain
bhí alltacht agus ansin
áthas ar an 2,800 duine
atá ag obair do
Superquinn nuair a

d’imigh an comhlucht as gnó agus
ansin nuair a cheannaigh Supervalu
é. Ní raibh an dúch fiú tirim ar an
margadh áfach sular dtáinig John
Bryan, Uachtarán ar Chumann na
bhFeirmeoirí, amach ar an raidió ag
gearán faoin mhéid cumhacht atá

anois ag trí cinn dos na hollmhar-
gaidh móra, Dunnes, Tesco agus
Supervalu, le suas le 70% den mhar-
gadh siopadóireacht sa tír acu. 

Tá an scéal níos measa i ndáiríre
mar go bhfuil claonadh níos mó ag an
dtrí shreinge siopaí sna réigiúin is
saibhre sa tír agus breis cumhacht le
ceannaitheoirí dá réir. 

Tá an ceart ag Bryan nuair a deir sé
go bhfuil na sreanga seo
róchumhachtach.  Is muidne, na
tomhaltóirí, atá  thíos leis de bharr
praghsanna arda agus gan comórtas

ceart eatarthu. 
Ach tá bealach simplí muidne,

Bryan agus feirmeoirí na tíre a
shásamh. Is féidir leis na feirmeoirí a
sreang siopaí féin a bhunú. Bheadh
mise, go cinnte, sásta dul agus mo
chuid feoil, bainne, glasraí agus arán
a cheannach go díreach ós na
feirmeoirí má an costas ceart agus dá
mbeadh fhios agam gurb iad na
feirmeoirí atá ag fáil íocaíocht
dhíreach sa lámh acu – gan dul tríd an
tríú páirtí - a bheadh níos airde ná
mar atá dá fháil acu ós na hollmhar-

gaidh faoi láthair. 
Horace Plunkett a rinne ceannró-

daíocht ar chomharchumainn na
blianta siar agus d’éirigh go geal leo.
Ach b’iad na feirmeoirí gur leo na
comharchumainn a dhíol iad agus is
astu a tháinig Kerry Group agus Glan-
bia. Ghlac na feirmeoirí an tairgead
éasca ag an am agus anois tá siad ag
caoineadh faoi. Ní luann Bryan an
mhéid sin. 

Tá tobar mór dea-thola ar fáil d’aon
dream a ísleoidh costais dúinn. Tá
an-fhonn ar dhaoine fios a bheith acu

cad as atá a gcuid bia ag teacht. Tá
cíosanna chomh híseal agus a bhí
siad le cúig bhliain déag agus siopaí,
beag agus mór, folamh ar gach aon
sráid bhaile sa tír. Ní raibh am níos
fearr ann chun cinneadh réabh-
lóideach a ghlacadh agus sreang
siopaí feirmeoirí a bhunú. 

Tá sé ró éasca a bheith ag gearán.
Seo seans mór ag Bryan agus
Cumann na bhFeirmeoirí rud dear-
fach a dhéanamh dóibh féin agus
don tír. Mura ndéanann bíodh siad
ina dtost.

Agus mé á scríobh seo tá
cruinniú mór ag an AE
faoin Euro. Ní féidir liom
dóthain béime a chur ar cé
chomh tábhachtach atá sé
do bheatha agus sláinte
na tíre seo go bhfanann
muidne i gcóras an Euro.
Má theipeann orainn an
méid sin a ghnóthú, ollch-
liseadh núicléach a bheidh
sa gheilleagar

Sreang Siopaí Chumann na bhFeirmeoirí
ag iomaíocht le Tesco agus Dunnes?

LITREACHA chuig an Eagarthóir

Faigh réidh
leis an FSS
A Eagarthóir, a chara,
Thug mé rud éigin suntasach faoi deara agus
na nuachtáin á léamh agam an Aoine seo
caite. Seachas ailt ghearra san Irish Times
agus san Irish Examiner, is ar éigean gur
luadh an scannal maidir leis an FSS agus Ard-
Mhúseam na hÉireann ag sárú a ndualgas
reachtúil teanga sna meáin Bhéarla ar chor ar
bith. Scríobh Treasa Bhreatnach alt cuim-
sitheach air a bhí mar leathanach tosaigh de
Ghaelscéal, áfach.

Tuigim go mbíonn níos mó béime curtha
ar an nGaeilge i nuachtáin atá scríofa trí
mheán na Gaeilge, ar ndóigh, ach measaim
go bhfuil sé soiléir gur cuma leis an gcuid is
mó d'Éireannaigh faoin scannal seo mura
dtuairiscíodh go forleathan sna meáin Bhéar-
la é freisin. 

Ní cheaptar gur rud tábhachtach,
luachmhar í an Ghaeilge i sochaí an lae inniu.
Mar sin, ní cheapann eagarthóirí na nuachtán
Béarla gur cheart dóibh scéal dá leithéid a
áireamh agus a gcuid nuachtán á gcur i gcló.
Is cosúil go bhfuil cúrsaí airgid i bhfad níos
tábhachtaí ná cúrsaí cultúrtha do mhuintir na
hÉireann sa lá atá inniu ann. 

Feictear dom nach féidir nuachtán ar bith a
léamh gan na giorrúcháin IMF, EU nó ECB a
fheiceáil ar chuile leathanach iontu a thuil-
leadh! Tuigim go bhfuil na rudaí seo táb-
hachtach, ach nach ceart dúinn díriú ar chúr-
saí cultúrtha agus teanga ionas go bhforbrófaí
iad fad is atá cúrsaí eacnamaíochta na tíre
faoi stiúir na n-eachtrannach? 

Faoi dheireadh, ba cheart dúinn fáil réidh
leis an FSS amach is amach i mo thuairimse.
Murar éirigh leo ae nua a fháil don déagóir
bocht sin Meadbh McGivern an tseachtain
seo caite, ní dóigh liom go mbeidh siad in ann
treoreacha simplí an Coimisinéir Teanga
maidir leis an nGaeilge a chur i bhfeidhm ach
an oiread!  

Le meas,
Ross O'Briain
Baile Átha Cliath

Éilím mo
chearta 
teanga
A chara,
Leigh mé litir Pheadair Uí Chasaide (15 Iúil,

2011) agus chuir sé an-fhearg go deo orm. Is
léir míthuiscint bhunúsach inti.  Is gá go
mbeidh an Ghaeilge le feiceáil agus in-úsáide
má tá seans le bheith aici maireachtáil in aon
chor. Tá dul amú air leis; tá roinnt bheag
Gaeilgeoirí sa tír nach bhfuil Béarla acu agus
níos mó ann a bhfuil drochBhéarla acu.
Anuas air sin, ní ag caint ar thuarascálacha
amháin atáimid ach fógraí poiblí, suímh
idirlín agus rudaí dá leithéid. De réir mar a
bhrúfaí an Ghaeilge amach ó fhoilseacháin an
stáit is araile is ea is mó a thiocfadh brú uirthi
sa chóras oideachas, agus sa phobal trí chéile.
Tugann an t-Uasal Ó Casaide le fios gur ar son
na Gaeilge atá sé. Bheadh iontas an domhain
mhóir orm dá n-aontódh aon saineolaí tean-
ga go mbeadh beartais mar a luaigh sé ar leas
aon teanga.

Pé scéal é, mar Ghael agus mar Éireannach
éilím mo chearta teanga agus íocaim astu (go
pointe ar a laghad), is ní éilím aon leagan
Béarla. Cuimhnítear chomh maith gur fíorb-
heagán de fhoilseacháin is de
chomharthaíocht a aistrítear go Gaeilge. Dá
roghnódh an stát é, d’fhéadfaidís seirbhísí
iomlán dátheangacha a chur ar fáil is gan aon
chostas breise a bheith leis. Aithním nach
molann an t-uasal Ó Casaide an costas a
ghearradh, ach go dtéann sé muinín na
seanghairme úd 'Is ar an nGaeilge an lucht'.
Ba bhoichte ár náisiún dá gcuirfí a mholtaí-se
i bhfeidhm.

Is mise, le mór-mheas,
Eoghan Ó Murchadha,
Gleann Cuilinn,
BÁC 18

‘Mar dhuine le
Gaeilge agus
cáiníocóir’
A Chara,
Ag léamh an dá litir a bhí i nGaelscéal an
tseachtain seo caite ‘Foyb le Gwalegguh na
kathruk’ agus ‘Míchlú ar chúis na Gaeilge’
cheap mise gur an chéad lá d’Aibreán a bhí
ann nó b’fhéidir tuairim mionloch
míshuntasach amaideach!

Maidir leis na dualgaisí ag na heagraisí stáit
chun reachtúil teanga a chomhlíonadh agus
an costas a bhaineann leis, dúirt Peadar Ó
Casaide gur ‘cur amú airgid in am an ghatair’
a bhí ann’. Mar dhuine le Gaeilge agus
cáiníocóir ní aontaím le sin ar chor ar bith. 

Ó bhunaíodh an stát seo, theip ar an rialtais
cáipéisí, foirmeacha agus seirbhísí a chur ar
fáil trí Ghaeilge. Is cinnte gur shábháil siad go
leor airgid lena linn ach tá seans acu é sin a

“Is Poblacht í seo, ní an Vatacáin”
TÁ an chríochdheighilt níos láidre
ná mar a bhí riamh roimhe, tá tod-
hchaí na tíre i mbaol mar gheall ar
an ghéarchéim airgeadais – rud a
bhaineann le hamaideacht go cin-
nte ach ní le cumas ná díograis oib-
rithe na hÉireann – ach an tseach-
tain seo d’fhógair an Taoiseach
Enda Kenna neamhspleáchas an
athuair.

Ní féidir aon chur síos eile a

dhéanamh air.
Fiú cúig bliana ó shin, ní bheadh

sé de mhisneach ag polaiteoir ar
bith in Éirinn (taobh amuigh d’aon-
tachtóirí) labhairt amach chomh
díreach sin in aghaidh na Vatacáine. 

D’fhógair sé gur Poblacht í Éire (i.
na 26 Contae) agus go bhfuil lámh
in uachtar ag dlíthe na Poblachta
sin.  D’fhógair sé go sáraíonn dlíthe
Phoblacht na hÉireann an dlí canó-

nach nach bhfuil “aon dlisteanacht
ná áit aige i ngnóthaí na tíre seo.”

Leis na focail chumhachta sin,
chuir sé deireadh le cibé cumhacht
pholaitiúil a bhí fágtha ag an Eaglais
in Éirinn ar bhonn náisiúnta.

Ní hionann sin is a rá nach bhfuil
todhchaí ag an chreideamh
Caitliceach in Éirinn ná go mbeidh
an tromlach de Chaitlicigh na tíre
seo ag caoineadh mar gheall air seo

ach an oiread. 
Tá deis ag an Eaglais Chaitliceach

tús úr a chur leo féin in Éirinn agus
díriú isteach ar chúrsaí creidimh
agus spioradálta agus ligean don
stát (stát nach bhfuil gan locht sna
cúrsaí seo ar chor ar bith) aire a
thabhairt do chúrsaí sóisialta. 

Mar a deir sé sa Bhíobla : "Íocaigí
le Céasar na nithe is le Céasar agus
le Dia na nithe is le Dia."

Fear Óg Misniúil – Derek Ó Maolagáin
NÍ féidir go bhfuil sé éasca teacht
amach agus a rá os comhair na cúirte
agus, níos tábhachtaí arís, os comhair
do phobail féin agus a fhógairt go
poiblí go ndearnadh drochíde ghnéis
ort. 

Ach sin an rud a rinne Derek Ó Mao-
lagáin nuair a tháinig sé amach agus
nuair a chuir sé a chuid fianaise os
comhair na cúirte i gcoinne Mhichíl Uí

Fhearraigh.
Mar gheall ar an fhianaise sin, tá

Micheál Ó Fearraigh i bpríosún, áit a
mbeidh sé le fada amach anseo.

Tá ard-mholadh agus ardbhuíochas
tuillte ag an Uasal Ó Maolagáin.

Faraor, is furasta a thuigbheáil cén
dóigh a n-oibríonn ‘cumhacht an
chiúnais’ i bpobail, agus i bpobail
bheaga go háirithe.

Ach is mar gheall ar an chultúr seo,
atá beo in Éirinn i bhfad ro-fhada, atá
daoine ar nós Mhichíl Uí Fhearraigh
ábalta oibriú, ionsaithe gnéis a
dhéanamh i gcoinne páistí ar feadh na
mblianta, gan mórán eagla orthu go
ndéanfaidh duine ar bith a dhath faoi.

Léirigh misneach Derek áfach
gurbh fhiú teacht amach agus fianaise
a thabhairt do na húdaráis go bhfuil

coiriúlacht mar seo ar siúl agus gur
féidir níos mó a dhéanamh faoi.

Táthar ag súil go dtiocfaidh níos mó
daoine amach anois cé nár cheart brú
a chur ar dhuine ar bith chun a lei-
théid a dhéanamh.

Tá go leor ceisteanna á gcur agus le
cur go fóill i dtaca leis an chás seo agus
táthar ag súil go bhfaighfear freagraí
go luath.



Cuirtear litreacha chuig litreacha@gaelsceal.ie. 
Iarrtar oraibh a bheith chomh gonta agus is féidir.

CEIST na Seachtaine

chur i gceart anois le cúnamh an Coimisinéir
Teanga.

Dúirt sé freisin ‘tarraingíonn an feachtas
teanga seo míchlú ar chúis na Gaeilge’. déar-
fainn ach a mhalairt ar fad. Ceapann go leor
Béarlóirí go bhfuil cothrom na féinne ag na
Gaeilgeoirí atá ag déileáil leis na heagraisí
stáit tríd an chéad theanga oifigiúil. Tais-
peánann an feachtas seo agus an méid
poiblíocht a bhaineann leis os comhair an
phobail an dearcadh diúltach agus an
naimhdeas ag an rialtas ar an Gaeilge.

Mar focal scóir, dúirt bean ó Cardiff a bhí
ar saoire in Éirinn ‘In Wales we consider
ourselves to be educated when we can
speak our own language’. Tá géarghá le
daoine mar í sa tír seo.

Mise le meas
Deasún Ó Seanáin
Gaillimh

Moltaí
A chara, 
Thaitin mé an nuachtán seo. Ach níl a lán

Gaeilge agam. Níl mé líofa. So can I make
the following points:

1. In my opinion, is é mo thuairim, that
there should be a short translation or some
translations at the end of each story. This
is to help beginners and learners. This is
done in the magazine Foinse and also the
Irish Times Gaeilge.

2. How about an article in Béarla or
Spanish or even Welsh? Every now and
again.

3. The website, www.gaelscéal.ie. It
should have an English translation avail-
able. This is available on for example
www.tg4.ie. If you buy the "Gaelscéal" and
do not understand an article, you could go
to the Gaelscéal website, click the English
translation, and read the English version.
You could say this in the magazine, so as to
help learners and non Irish speakers, saves
looking up a dictionary! ach ceapaim go
bhfuil Gaelscéal ins an nuachtán Éireann
maith. Níl neart le chur le chéile,  

Is mise
Déaglán O Ainle
Cluain Dolcain
BAC 22

Tá an fhírinne searbh ach ní mór í a insint

Eoghan Ó Néill

Faoin am ar imigh macalla
an scaoilte bhí 136 cás piléir
ó raidhfilí Armalite, M1 Car-
bine, Sten-ghunna agus
gunnán Magnum carnaithe

ar an talamh in aice le deichniúr corp. 
James McWhirter (63), Kenneth

Worton (24), Joseph Lemmon (49),
Reginald Chapman (29), Walter Chap-
man (29), Robert Samuel Walker (46),
Robert Chambers (18), John
McConville (20), John Bryans (50) agus
Robert Freeburn (56).

Bhí 18 piléar i gcorp Alan Black ach
mhair seisean beo in ainneoin na n-ain-
neoin. 

Bhí an sléacht a rinne Poblachtaigh,
baill den IRA faoi lipéad amháin nó eile
déarfainn, ag Kingsmill i gContae Ard
Mhacha ar 5 Eanáir 1976, ar na huafáis
ba mheasa a tharla i stair fhuilsmeartha
na dTrioblóidí.

Nuair a shocraigh rialtas na Breataine
an tseachtain seo gan leanúint d’fhios-
rú shléacht Kingsmill ba cheart do
Phoblachtaigh cur ina gcoinne. Ba
cheart dóibh a rá gur gá leanúint den
fhiosrúchán sin agus níos fearr arís go
bhfuil an tIRA sásta cuidiú lena leithéid
d’fhiosrúchán. 

Nó caithfidh Poblachtaigh tosú ar an
athmhuintearas. 

Agus is é an tús-phointe don
athmhuintearas sin ná a aithint go
poiblí an dochar a rinne siad don
phobal Protastúnach sa Tuaisceart le
linn na dTrioblóidí.

Ag Kingsmill nuair a imríodh díoltas
ar oibrithe Protastúnacha as
gníomhartha nach raibh baint ná páirt
acu leo.  Ag La Mon nuair a tharla
‘meancóg’ agus dódh 12 Protastúnach
ina mbeatha. 

Cén duine nach mothódh fearg ar
smaoineamh ar dhúnmharú Joanne
Mathers, (29), máthair óg Phrotastú-

nach a fuair jab páirtaimseartha ag dul
thart ar thithe i nDoire in 1981 ag scai-
peadh foirmeacha daonáirimh. 

Agus í ag teacht amach as teach i
gceantar náisiúnach tháinig ball den
IRA suas chuici agus scaoil sa
chloigeann í. 

Ní fhaca Joanne céad lá a mic ar scoil,
ní dhearna sí ceiliúradh leis ar bhaint a
chéime ollscoile dó ná tacú leis an am a
raibh na fadhbanna aige is atá ag gach

déagóir.   Cuimhníonn go leor againn ar
bhás Bobby Sands ach níl ach líon beag
againn a chuimhníonn ar bhás beirte a
tharla roinnt uaireanta an chloig níos
moille. B’fhear seachadta bainne é Eric
Guiney, Protastúnach ó Ráth Cúil. 

Bhí a mhac Desmond (14) sa fhlóta
bainne leis nuair a shroich siad barr
Bhóthar an Lóiste Nua i dtráth a sé a
chlog an mhaidin sin. 

Chaith scaifte a bhí ag fuadach car-
ranna clocha orthu agus chaill Eric
smacht ar an fhlóta.  Bhuail sé cuaille
solais. 

Caitheadh Desmond tríd an fhuin-
neog agus baineadh barr a chloiginn
de. Gortaíodh Eric Guiney chomh dona
sin is go bhfuair sé bás cúpla lá níos
moille. Tá liosta fada léanmhar de
Phrotastúnaigh sa Tuaisceart ar
mharaigh Poblachtaigh nó Náisiúnaigh
iad. Tá liosta fada fosta de
ghníomhartha gránna a rinne daoine as
an phobal náisiúnach am na dTri-
oblóidí. 

Agus anois go bhfuil na Trioblóidí
thart, go bhfuil an meon a lig dúinn a
leithéid de ghníomhartha a cheadú nó
a dhéanamh in ainm is a bheith á chur
taobh thiar dínn, tá sé in am a rá go
raibh siad mícheart agus leithscéal a
ghabháil.

Is cuma nach bhfuil rialtas na
Breataine sásta a aithint go raibh siad-
san ag reáchtáil cogadh salach sa Tuais-
ceart a ba chúis le marú na gcéadta sib-
hialtach. 

Is cuma nach bhfuil bunús aontach-
tach sásta a aithint go raibh stát Oráis-
teach ann le 50 bliain gan trácht ar a
aithint gur ar a shon a bhí Búistéirí na

Seanchille ag déanamh feolmhaigh de
Chaitlicigh.

Go fiú ina éagmais sin ar fad ba
cheart don IRA, do Phoblachtaigh agus
do Náisiúnaigh tosú ar an phróiseas
athmhuintearais.

Tosú ar an éagóir a rinne siad a
aithint agus leithscéal a ghabháil.

Ba cheart déanamh amhlaidh mar
gur mhór linn an fhírinne.  Searbh is
atá. Gur mhór linn freagracht a ghla-
cadh as na rudaí a rinne daoine ó
phobal s’againne in ainm s’againne.

Agus ba cheart an fhírinne a rá faoin
chogadh. Mar níor chogadh laochrach
é i gcónaí.  Bhí éachtaí agus daoine mis-
niúla ann i gcogadh s’againne mar a bhí
i gcogaí eile.

Ach den chuid is mó bhain sé le marú
is le doirteadh fola, le caoineadh deor is
le heagla, le marú agus le céasadh
daoine nach raibh baint ná páirt acu le
haon éagóir.

Ní bheidh próiseas aimsiú na fírinne
ann sa Tuaisceart go gceann i bhfad.

Tá an chumhacht ag rialtas na
Breataine agus níl siadsan ag dul a
ligean d’aon dream an fhírinne a insint
faoi na hainghníomhartha a rinne siad-
san feadh na dTrioblóidí.

Ach ní hionann sin is a rá nár cheart
do Phoblachtaigh an fhírinne a rá. 

Sin tús ar phróiseas a thabharfaidh
níos cóngaraí ná riamh iad go cuspóir
bunaidh an Phoblachtachais.

Faoi mar a dúirt Wolfe Tone, ‘Chun
pobal na hÉireann a aontú agus chun
cuimhní na sean-aighneas a dhíbirt.
Agus seachas Protastúnach, Caitliceach
ná Easaontóir go dtabharfaimis Éirean-
nach orainn féin.’ 

Ní mór díriú ar an obair atá idir lámha seachas
cúrsaí faisin sa Dáil: Lucht léite Gaelscéal
TÁ tromlach mór dár léitheoirí  - 67.4% - den
tuairim nach bhfuil tábhacht ag baint le feis-
teas na dTeachtaí Dála. Ní chuireann sé isteach
ná amach orthu a fhad is go bhfuil na
polaiteoirí ag dul i mbun na hoibre. Os a
choinne sin, léirigh 26.9%, áfach, gur cheart do
na polaiteoirí an feisteas cuí ceart a
chaitheamh agus iad ar dualgas sa Dáil.

Ba iad na torthaí go sonrach ná:
Tá – Ní mór do pholaiteoirí meas a léiriú ar

obair na Dála agus feisteas ceart a chaitheamh
- 26.9%

Tá – Tá sé tábhachtach go mbeadh na Teach-
taí in ann rogha éadaí a chaitheamh sa Dáil -
5.8%

Níl – Is cuma liom cad a chaitheann siad,
chomh fada is atá siad ag obair ar son leas na
ndaoine - 21.2%

Níl – Tá rudaí i bhfad níos tábhachtaí le plé
faoi láthair agus níor chóir am a chur amú ar an
amaidíocht seo! - 46.2%

Ceist na Seachtaine seo:
Is mór an méid cainte a tharraing an chon-

spóid a bhain le ‘News of the World’ le seach-
tainí beaga anuas. An gcuirfidh a leithéid
lagmhisneach ort nuachtán a cheannach
amach anseo?

• Cuirfidh! Cuirfidh sé isteach orm, agus
beidh an-drogall orm nuachtán a cheannach
amach anseo

• Cuirfidh!  Chuir an méid a tharla déistin
orm, agus ní cheannóidh mé nuachtáin chomh
minic sin

• Ní chuirfidh! Glacaim leis mar chorr-fhad-
hb a thagann aníos ó am go ham sna meáin,
agus leanfaidh mé orm ag ceannach nuachtán

• Ní chuirfidh! Ní chuireann sé isteach ná
amach orm ó thaobh nuachtán a cheannach

Alan Black, a scaoileadh 18 uair ach a
mhair. Ba é an t-aon duine a tháinig
beo as an slad a rinneadh ag Kingsmill
seachas Caitliceach a ligeadh chin
bealaigh sular thosaigh na gunnadóirí
ag marú na bProtastúnach. 

26.9%

21.2%

46.2%

5.8%

TEICNEOLAÍOCHT & GNÓ

Tús maith, leath na hoibre do Google+
Diarmuid Ó Muirgheasa

Tá Google+ ar an bhfód
anois níos lú ná ceithre
seachtaine. Tá sé róluath
go fóill, b’fhéidir, níos mó
ná tuairisc ghinearálta a

thabhairt air, ach cheana féin is cin-
nte go bhfuil lucht Facebook rud
beag buartha mar gheall air. Rud eile
ar féidir a rá go cinnte ná go bhfuil
daoine ag caint mar gheall air. Téigh
ar Twitter, déan cuardach ar
“Google+” agus breathnaigh ar na
tweets atá ag teacht nach mór gan
stad. 

Breathnaigh ar aon cholún teicne-
olaíochta, aon iris, aon nuachtán,
agus tá caint air. Cheana féin tá 10
milliún daoine ag baint úsáide as.
Sin i bhfad níos lú ná an 750 milliún
nó mar sin atá ag Facebook, ach mar
a deir an seanfhocal, tús maith, agus
mar sin de.

Cé gur rud mór é do Google, áfach,
tá daoine áirithe ag éirí rud beag
róchorraithe mar gheall air. Chonaic
mé alt amháin a dúirt go raibh tod-
hchaí iomlán Google ag brath air.
Níor mhaith liom argóint a thosú le
pé duine a dúirt é sin, ach rinne
Google brabús $2.5 billiún sa chéad

ráithe i mbliana. Más féidir leo é sin
a dhéanamh gan cabhair ar bith ó
Google+, ní bheinn róbhuartha dá
mbeinn i mo scairshealbhóir.

Lasmuigh de Google+, baineann
Google fós leis an gcuid is mó den
mhórnuacht teicneolaíochta le
tamaillín anuas. Tá scata mór
taibléad nua ann, ceann amháin go
háirithe ar fiú trácht a dhéanamh air,
ach sula dtiocfaimid chomh fada leis
sin tá argóint mhór os comhair na
gcúirteanna i Meiriceá idir HTC agus
Apple. Deir Apple go bhfuil HTC, a
tháirgeann timpeall ar 25 milliún
guthán in aghaidh na bliana,
gutháin Android an chuid is mó acu,
ag sárú paitinní luachmhara ar le
Apple iad. 

Den chuid is mó tugaim
neamhaird ar na scéalta seo, agus
déanaim iarracht gan iad a chur os
bhur gcomhair, a léitheoirí. Is
annamh a bhíonn siad suimiúil,
agus is annaimhe arís a tharlaíonn
rud ar bith mar gheall orthu seachas
cúpla punt ag dul ó chuntas lán
amháin go cuntas lán eile. (Táim i
ndáiríre ansin. Tá os cionn $20 bil-
liún sa bhanc ag Google, beagnach
an dá oiread sin ag Apple agus
Microsoft. Is beag rud atá níos lead-

ránaí ná $50 milliún ag eitilt anonn
agus anall idir na cuntaisí sin mar
gheall ar an iliomad cásanna cúirte).

An uair seo tá rudaí éagsúil. Tá
Apple i ndiaidh an chéad bhabhta a
bhuachan, le Coimisiún Trádála
Idirnáisiúnta na Stát Aontaithe
(United States International Trade
Commission, nó ITC) ag tabhairt
breithiúnais go bhfuil HTC ciontach
in dhá phaitinn a shárú. An ghné

shuimiúil de seo ná nach bhfuil
Apple ag lorg conradh ceadúnaithe –
tá siad ag cur brú ar an ITC cosc iom-
lán a chur ar allmhairiú gutháin
HTC. Ní bheidh eifeacht dhíreach ag
cinneadh an ITC orainn anseo in
Éirinn, ach má éiríonn le Apple a lei-
théid de bhua a bhaint amach tá
gach seans ann go dtiocfadh a lei-
théid de chás trasna an Atlantaigh
chugainn anseo san Eoraip. Má tá
HTC Desire, nó HTC Incredible, nó
HTC ar bith eile agat faoi láthair,
bain taitneamh as. B’fhéidir nach
mbeadh a leithéid ar fáil arís.

Tá nuacht níos dearfaí ann ón
domhan teicneolaíochta soghluaiste
chomh maith, is deas liom rá. Tá
léirmheasanna den scoth á dtuil-
leadh ag an Asus Eee Pad Trans-
former, atá ar fáil anois ar phraghas
€400 nó mar sin. Tá sé an-chosúil
leis an iPad, ach an rud eisceachtúil
ná an méarchlár. Cosnaíonn an
méarchlár timpeall €100 sa bhreis,
ach cuir an méarchlár agus an
taibléad le chéile agus fágtar le
ríomhaire glúine breá tú. 

Ós rud é go bhfuil cadhnra sa
bhreis mar chuid den mhéarchlár,
maireann an Transformer suas le 16
uair an chloig gan athluchtú! Gan an

méarchlár, mairfidh sé suas le 9 n-
uaire nó mar sin, achar ama a
thugann fós lá iomlán úsáide duit.

Tá an gléas go deas ann féin, is
cinnte. Ní thabharfaidh mé liosta
iomlán na gcrua-earraí atá laistigh
de, ach tá sé ar comhchéim leis na
taibléid eile uilig ar an margadh. An
rud atá iontach suimiúil ná an tslí ar
thóg Asus ríomhaire glúine agus
taibléad, agus iad a bhrú le chéile sa
tslí áirithe ar bhrúigh siad le chéile
iad. Tá ceisteanna á gcur ag mórán
daoine faoi conas a mhairfidh
ríomhairí glúine, go háirithe Net-
books, taobh le taibléid ar an mar-
gadh. Ní cinnte go fóill, ach tá an
chosúlacht ann go mb’fhéidir go
bhfuil freagra anois ag Asus ar an
gceist. 

Níl sé foirfe, caithfear a admháil.
Níor dearadh Android do ríomhaire
glúine, agus gach seans go moth-
óidh daoine cláir Windows uathu.
Níl sé iontach saor ach oiread. €490
nó mar sin atá ar an leagan is saoire
leis an méarchlár; is féidir anois Net-
book a cheannach ar €200. Beidh le
feiceáil an é seo todhchaí na
ríomhairí soghluaiste. Sílim nach
bhfeicfear dul chun cinn níos
ciallmhaire ná seo go ceann i bhfad.

Cé gur rud mór é do Google,
áfach, tá daoine áirithe ag
éirí rud beag róchorraithe
mar gheall air. Chonaic mé
alt amháin a dúirt go raibh
todhchaí iomlán Google ag
brath air. Níor mhaith liom
argóint a thosú le pé duine a
dúirt é sin, ach rinne Google
brabús $2.5 billiún sa chéad
ráithe i mbliana. Más féidir
leo é sin a dhéanamh gan
cabhair ar bith ó Google+, ní
bheinn róbhuartha dá
mbeinn i mo scairshealbhóir.

‘Paddy Parcels’
Seosamh Ó Riain

AN cuimhin leat an t-am sin siar sna blianta
agus tú thar lear, aimsir bhrothallach bhreá
mheirbh agus an ghrian ag scoilteadh is ag
glioscarnach na gcloch. Bhí gach uile rud
thart timpeall ort a bhí tú a iarraidh seachas
an t-aon rud amháin ar an saol seo a shásóidh
do thart – Barry’s Tea, ar ndóigh!   Uireasa a
mhéadaíonn cumha mar a déarfá.

Bhuel, bí ar do sháimhín só as seo amach
toisc go bhfuil comhlacht Éireannach darb
ainm Paddy Parcels ag tabhairt faoin
seanfhadhb seo. Seolann an comhlacht
beartáin de sneaiceanna de bhunadh Éirean-
nach chuig a gcuid custaiméirí uilig thart tim-
peall an domhain, an tír seo san áireamh.

Is iad na sneaiceanna is mó éilimh orthu ná
milseáin, brioscáin agus taenna éagsúla Éire-
annacha,  lena n-áirítear Barry’s Tea, dar
ndóigh!

Agus dóibh Éireannaigh siúd ar a bhfuil
cumha i ndiaidh na seanlaethanta maithe, níl
le déanamh acu ach ceann de na beartáin
reitreo a ordú. 

Tá cuma shuimiúil ar an ‘Retro Crisp
Combo’ agus an ‘Retro Sweet Box’. Is deas
agus simplí an smaoineamh é, ach an-

éifeachtach. De réir shuíomh Idirlín Paddy
Parcels (www.paddyparcels.ie), is é an ‘Retro
Sweet Box’ atá ar barr an liosta is mó díol
táirgí i láthair na huaire. 

Mar a deir an seanfhocal, is olc an ghaoth
nach séideann maitheas do dhuine éigin. In
aimsir seo an chúlaithe eacnamaíochta, is

dóichí ná a mhalairt  go mbeidh an-tóir ar na
beartáin seo ó na mílte Éireannach nach raibh

an dara rogha acu ach dul thar sáile
chun teacht ar obair, gan trácht
orthu siúd a oibríonn ar an

seanfhód.
Táthar ag iarraidh dlús a chur

leis an ngeilleagar sa chomhlacht
trína gcuid táirgí agus pacáistithe a

fhoinsiú ó ghnólachtaí Éireannacha
amháin. Ní amháin sin ach is earraí iad

atá neamhdhíobhálach don timpeal-
lacht. 

Céard a thug orthu an comhlacht a
chur ar bun? “Thangthas ar an

smaoineamh chun Paddy Parcels a
bhunú tráth a ndeachaigh roinnt cairde

thar lear ach a chronaigh uathu a rogha
sneaiceanna ó bhaile. 

Chaith cara amháin dhá uair a’ chloig ag
tiomáint chuig an siopa ba chongaraí a
raibh brioscáinTayto acu. Cheapamar
dúinn féin, is cinnte go gcaithfidh go
bhfuil bealach níos éasca d’Éireannaigh
teacht ar sneaiceanna Éireannacha i dtír

choimhthíoch. Saolaíodh Paddy Parcels, dá
bharr. ”

An-smaoineamh! Go n-éirí leo go deo!

Comhlacht chun cinntiú go bhfaighidh tú tae ‘Barry’s’ thar lear!

Gníomhairí
ag teastáil 

Tá fás ag teacht ar ár bhfoireann
agus muid ag iarraidh cur leis an

méid gníomhairí timpeall na
tíre. Is post i do chuid ama féin a
bheadh anseo, ag ardú phróifíl
Gaelscéal i do cheantar féin ar

bhun coimisiúin.

Má tá am agat agus airgead
breise uait déan teagmháil le

Patricia ag 086-0234251
eolas@gaelsceal.ie 

chun tuilleadh eolais a fháil.

Oifigeach Forbartha Réigiún
Chonnacht/Laighean
Tá Óige na Gaeltachta ag lorg Oifigeach Forbartha i réigiún
Chonnacht/Laighean.  Beidh an tOifigeach freagrach as seirb-
hísí óige a chur chun cinn I bpobail Ghaeltachta i réigiún Chon-
nacht/Laighean. Beidh na cúraimí seo a leanas ar an té a
cheapfar:  

• Tacú le seirbhísí óige agus clubanna óige a bhunú. 
• Tacaíocht a thabhairt do phobail go réir éileamh freastal ar 

an óige.
• Imeachtaí óige a reáchtáil mar a oireann.
• Seirbhís eagrúcháin agus eolais a chur ar fáil do 

chlubanna/eagraíochtaí óige.
• Cúrsaí oiliúna agus oideachais a eagrú mar a oireann.
• Deacrachtaí, fadhbanna a aithint sna pobail éagsúla maidir 

le cúrsaí óige.
• Comhairle agus tacaíocht a thabhairt do cheannairí óige sa 

phobal.

Riachtanais an Phoist
• Ardchaighdeán i labhairt agus i scríobh na Gaeilge.
• Taithí agus eolas ar chúrsaí óige.
• Scileanna maithe cumarsáide agus idirphearsanta.
• Sárscileanna i riaradh tograí óige agus pobail.
• Ardscileanna ríomhaireachta agus riaracháin.
• Taithí ar obair phobail agus coistí deonacha.
• Ceadúnas glan tiomána reatha agus gluaisteán a bheith 

aige/aici.

Beidh an té a cheapfar freagrach don Bhainisteoir agus don
Bhord Stiúrtha. Is conradh lánaimseartha bliana atá i gceist.
Beidh an té a cheapfar lonnaithe in oifig Óige na Gaeltachta i
gCasla, Co na Gaillimhe.  Íocfar ráta caighdeánach tuarastail.

Is fostóir comhionannais é Óige na Gaeltachta Teo.

Seol d’iarratas mar aon le CV roimh an Céadaoin 3ú Lúnasa,
2011 chuig:

An Bainisteoir
Óige na Gaeltachta

Casla
Conamara

Co. na Gaillimhe

Teil: 091 506014 R-phost: eolas@onag.ie

Tá an Coiste ainmnithe thuas ag earcú múinteoirí faoi láthair le haghaidh
folúntais a d'fhéadfadh a bheith i gceist sa seisiún acadúil 2011/2012.
Chun sonraí iomlána na bpost seo a fháil, téigh chuig ár suíomh gréasáin
www.countygalwayvec.com

Sínithe:  Seosamh Mac Donncha, Príomhoifigeach Feidhmiúcháin

COISTE GAIRMOIDEACHAIS 
CHONTAE NA GAILLIMHE

www.oegalway.ie

Coláiste na nDán, na nEolaíochtaí Sóisialta
agus an Léinn Cheiltigh
Coláiste an Ghnó, an Bheartais Phoiblí
agus an Dlí
Coláiste na hInnealtóireachta agus na
Faisnéisíochta
Coláiste an Leighis, an Altranais agus na
nEolaíochtaí Sláinte
Coláiste na hEolaíochta

Le tuilleadh eolais a fháil agus le hiarratas a dhéanamh
téigh chuig www.publicjobs.ie
Is fostóir comhionannas deiseanna í 
Ollscoil na hÉireann, Gaillimh

Fáiltítear roimh iarratais ar phoist acadúla sna Coláistí seo a leanas:

www.oegaillimh.ie

Spéis agat i bpost maith le
Gaeilge?

Tapaigh do dheis agus bain
cáilíocht aitheanta ollscoile

amach!
Tá na cúrsaí iarchéime seo a leanas le fáil in
Ollscoil na hÉireann, Gaillimh in 2011-2012: 
• MA / Dioplóma Iarchéime (Ateangaireacht

Chomhdhála) 
• MA / Dioplóma Iarchéime (Aistriúchán

Reachtaíochta agus Dlí) 
• MA (Léann an Aistriúcháin) 
• Ard-Dioplóma (Léann an

Aistriúcháin) 
Eolas: 
091 869 022 / 595101 
ateangaistriu@oegaillimh.ie 
www.oegaillimh.ie/acadamh 

LÉACHTÓIR LE GAEILGE
Tá Coláiste San Aingeal ag lorg duine a bhfuil na cáilíochtaí cuí aige/aici don phost
thuasluaite. Tá Coláiste San Aingeal mar Choláiste d’Ollscoil na hÉireann, Gaillimh
agus tá gach cúrsa ann creidiúnaithe ag an Ollscoil. Beidh an duine a cheapfar don
phost seo ag obair ar chúrsaí do réamh-fhochéimithe, d’fhochéimithe agus
d’iarchéimithe i Roinn an Oideachais i gColáiste San Aingeal le dualgais ar leith maidir
leis an nGaeilge.

Tuarastal: €50,159 - €81,403

Tá tuilleadh eolais ar fáil ó: www.stangelas.nuigalway.ie 
nó education@stangelas.nuigalway.ie

Caithfidh iarratais don phost a bheith istigh roimh 5.00 i.n. Déardaoin, 4 Lúnasa 2011.

Do dhaoine a bheas ag dul i mbun grád earcaíochta den chéad uair, is ag an mbun-
scála a bheas an pá tosaigh agus ag an ráta laghdaithe de 10% a bheas sé inchurtha i
bhfeidhm ó 1. Eanáir 2011. Is féidir go n-athrófar an ráta pá ó am go ham de réir
bheartas pá an Rialtais.

Fostóir comhionannais is ea Coláiste San Aingeal.An  bhfuil folúntas agat?
Tóg fógra le  Gaelscéal, lascaine le  fáil ar leathanach folúntais.

Déan teagmháil le Patricia  ag  086–0234251 
nó  fograi@gaelsceal.ie Ag Cothú Phobal na Gaeilge

Máirtín Ó Catháin 

Cuimhní cinn an ghasúir.
Seanaintín liom ag caint
faoi Broadway. “Bhí mé lá
eile ag siúl síos Broadway…”

Mar sin a thosaíodh sí na scéalta,
Nan Phádraig Mháirtín as Fínis.  

Bhí scathamh ann agus shíl mé
gurbh é Broadway mór Nua-Eabhrac
– an áit a mbíonn na drámaí agus na
scannáin - a bhí i gceist aici.  Ach le
himeacht aimsire thuig mé gurb é
Broadway in South Boston a bhíodh
faoi chaibidil.  

Tháinig an t-am nuair a shiúil mé
féin Broadway - go minic - sráid
fhada na siopaí, na bpubanna agus
na dtithe gnó in South Boston.  Bhí
lorg a gcos fágtha ag go maith ós
cionn leathscór seanaintíní agus sea-
nuncailí liom ann sna blianta a cait-
headh.  D’fhéadfadh cuimse daoine
as Conamara agus as Éirinn uilig an
rud céanna a rá.  

Bhí – agus tá fós ar bhealaí – South
Boston ar an gceantar is láidre Éire-
annach i Stáit Aontaithe Mheiriceá.
Daoine as leath thiar na hÉireann ba
mhó uilig a chuaigh ann.  Ach ní
taobh leo a bhí South Boston.  

Duine de shliocht oirdheisceart na
hÉireann is mó atá ag tarraingt airde
ar South Boston faoi láthair – Whitey
Bulger.   

Sna tithe sóisialta san Old Harbour
in South Boston a tógadh Whitey.
Gar go maith dó a rugadh agus a
tógadh John J Connolly, an fear FBI a
chuaigh in aimhréidh in imeachtaí
Whitey freisin. Tá Connolly ag
críochnú téarma príosúin faoi láthair
ach tá téarma eile 40 bliain amach

roimhe.  
Ba as Maigh Cuillin i nGaillimh

athair fhear an FBI. Tá go leor daoine
ann a déarfadh nár cheart go
mbeadh an ceangal idir Connolly
agus Whitey ceadaithe;  tá dílseacht
thar na bearta ag dream South
Boston dá chéile go traidisiúnta.
D’fhéadfadh sé gurb shin é an
dílseacht a chothaigh an ceangal idir
Connolly agus Whitey; go mba
threise an ceangal comharsanachta
agus cine sa deireadh ná riar an dlí.
Tá inseacht fhada ar scéal South
Boston. 

Dream deisiúil agus
Éireannaigh bhochta

Nuair a bhuail an Gorta Mór
tubaisteach Éire cuireadh
athrú ollmhór ar South
Boston.  Bhí 6,000 duine

sa gceantar in 1835.  Mhéadaigh sin
go dtí 10,000 in 1845 agus faoin
mbliain 1855 bhí an daonra gaibhte
go dtí 16,000.  

Bhí imirceoirí na hÉireann tugtha
don ól freisin.  Bhí 250 teach óil in
Boston in 1846; d’ardaigh sin go dtí
1200 faoin mbliain 1849. Éirean-
naigh a bhí i mbun a bhformhór.  

Cuireadh cáil an óil agus an drabh-
láis ar na hÉireannaigh.  “No Irish
need apply” a deireadh na
comharthaí. 

Ach threisigh na hÉireannaigh in
South Boston agus faoin am a raibh
Nan Phádraig Mháirtín ag siúl síos
agus aníos Broadway (tuairim 1920)
bhí tromlach láidir acu sa gceantar.  

Mhéadaigh an daonra go dtí
30,000. Éireannaigh agus a sliocht a

bhí in uachtar ach bhí pobail Pholan-
nacha, Arméineacha, Liotuánacha
agus Iodálaigh (riar acu) ann freisin.
Bhí ceangal creidimh eatarthu uilig,
Caitlicigh. Bhí gach a raibh go maith
agus go dona i bpobal dlúth ar bith le
feiceáil in South Boston ach den
chuid ba mhó bhí daoine réasúnta
sásta.  

Mar seo a scríobh an tOllamh
Thomas H O Connor ina leabhar
South Boston – My Home Town:
“Well into the twentieth century,
people in neighbourhoods such as
South Boston grew up with the
knowledge and the reassurance that
this was the way it ought to be…they
would live in separate neighbour-
hoods designed for different people,
different nationalities, different
races, different religions – all living
together happily, peacefully and
harmoniously – but always separate-
ly”.   Ach ní mar sin a bheadh go
brách. 

Athraíonn na busanna
an saol

Bhí Nan Phádraig Mháirtín
ina cónaí i sléibhte Chona-
mara nuair a toghadh John
F Kennedy ina uachtarán.

Ba mhór an t-athrú é ón am a shiúil
sí Broadway agus Carson Beach.  Ach
ba as aicme eile in Boston é Kennedy
agus bhíodh cineál coimhthís ag
dream South Boston leo sin.  “Lace
Curtain Irish” a thugaidís orthu;
bhíodar faighte saibhir no ard-
nósach!   Agus bhí muintir Kennedy
liobrálach agus bhíodar i bhfabhar
chuile chine a bheith ar comhchéim.

South Boston – an
ceantar Éireannach
as ar fáisceadh
“Whitey”– agus
cuimse daoine
maithe freisin

Bhí gaol ag an rud ar ar tugadh
“bussing” leis an bpolasaí sin.
Chuirfí gasúir den chine dhubh agus
den chine bhán chun na scoile in
éineacht.  Agus chaithfí gasúir a chur
ar bhusanna as ceantar amháin go
ceantar eile.  Roghnaíodh South
Boston agus ceantar an chine
dhuibh in Roxbury le gasúir a
mhalartú idir an dá áit.  D’éirigh
pobal South Boston amach.  Bhí
South Boston trí lasadh i 1974. 

Scéal as féin é conspóid na busála
in South Boston i lár na 1970idí.
Cuireadh an branda ar South Boston
go mba cheantar é a bhí i bhfabhar
deighilte idir daoine bána agus
dubha, go mba phobal cúngaigeanta
agus seanaimseartha a bhí ann. 

Ba ansin a tháinig William (Billy
Bulger) chun cinn.  Is deartháir é
William Bulger leis an gcoirpeach
Whitey.  Ach ba sa bpolaitíocht a bhí
William, scoláire cumasach, fear dlí
freisin agus cainteoir den scoth.  

Dúirt Bulger nach cúrsaí cine a bhí
i gceist.  Dúirt sé gur cheart go
bhféadfadh na gasúir dul chun na
scoile ina gceantar féin agus dúirt go
mba chrann taca an scoil le traidis-
iúin agus cultúr na comharsanachta
a choinneáil beo agus bríomhar.  

Lean an chaismirt ar aghaidh agus
fágadh fuil ar shráideanna South
Boston.  Baineadh siar as an
Seanadóir Edward Kennedy féin
nuair a rugadh air sa gconspóid.
Scríobh sé faoi ina dhírbheathaisnéis
True Compass.  Admhaíonn sé go
raibh an t-ádh air na cosa a thabhairt
leis in eachtra amháin nuair a chru-
innigh lucht agóide in aghaidh na
busála air.   

Sa deireadh cuireadh an bhusáil i
bhfeidhm ach d’imigh go leor daoine
as South Boston de réir a chéile.  Bhí
South Boston High School ar an
institiúid oideachais mhór áitiúil san
aimsir a caitheadh.  Níl ach dornán
beag gasúr bán ag dul ann anois;
isteach as ceantar Roxbury a tha-
gann na céadta eile ar bhusanna. 

Cúpla bliain tar éis conspóid mhór
na busála a rinne fear an FBI, John
Connolly, ceangal lena chomharsa as
South Boston, Whitey Bulger.
Beagán blianta ina dhiaidh sin
freisin a rinne fear Ros Muc, Pat Nee,
ceangal le Whitey.  Déanann Ó
Niaidh cur síos ar na buíonta in
South Boston ina leabhar A Criminal
and an Irishman agus tráchtann sé ar
dhílseacht go láidir; bhí dílseacht do
do bhuíon féin agus do mhuintir féin
i gcroílár do shaoil uilig.   

Polaitíocht ghéar agus
dílseacht cine 

Bhí William Bulger ag dul go
barr dhréimire na
polaitíochta - uachtarán ar
Sheanad an Stáit in Massa-

chusetts i 1978.  Ach muna raibh a
fhios aige cheana é fuair sé amach
maidin i nGlinsce i bpobal Charna go
raibh na ceangail le South Boston go
domhain i gConamara.  

Bhí sé ag siúl siar le Cuan na Beirtrí
Buí nuair a d’fhógair bean air:
“You’re Bulger, get my sister a house
in South Boston?”  

Bhí polaitíocht South Boston crua.
Fuair Ray Flynn amach é sin gar dá
dhoras féin.   Ba as South Boston
Flynn.  Bhuaigh sé post an Mhéara

sa gcathair uilig i 1983.  Scuab sé faoi
agus thairis sa gcéad toghchán eile i
1987, ach amháin i gceantar amháin
– South Boston.  Bhí na vótaí gann;
dúradh gur tharla sin de bharr a
chuid tacaíochta do mheascán
daoine i scéimeanna sóisialta
tithíochta sa gceantar. 

D’fhéadfaí pictiúr dubh a phéin-
teáil de South Boston ach tá pictiúr
eile ann freisin.  Arsa an t-údar
clúiteach Gael-Mheiriceánach, an
tAthair Andrew Greeley:  “Its
strengths were unique, its weak-
nesses no worse than those of any
other neighbourhood – only more
publicized and more Irish.”

Tá athrú mór ag teacht ar South
Boston agus an pobal dúchasach ag
laghdú.  Ach fós féin tá lorg láidir
Éireannach ar an gceantar.  

Meas tú céard a déarfadh Nan
Phádraig Mháirtín anois? Bhí sí ar
dhuine de na mílte den dream sin
againne in iarthar na hÉireann a
bhain píosa den tsaol amach in
South Boston.  Daoine maithe agus
fiúntacha a bhí iontu.  Ní inseofar a
gcuid scéalta chomh forleathan le
scéal Whitey Bulger, fear a dhíreoidh
aird lucht nuachta ar South Boston i
gcásanna cúirte anois.  

Beidh scéal John Connolly, fear an
FBI de bhunú Mhaigh Cuillin
dúisithe arís.  Déarfar gur cuid de
‘dhílseacht’ South Boston a thar-
raing an coirpeach agus an póilín
isteach san eangach chéanna.  

Ach más ea is dílseacht amú a bhí
ann. Bhí, agus tá, samplaí níos fearr
de dhílseacht cine agus teaghlaigh sa
gceantar stairiúil ar a dtugtar South
Boston. 

Whitey ar ais sa Chúirt
Seosamh Ó Riain 

Gabhadh James ‘Whitey’ Bulger (81)  agus
a páirtí Catherine Greig (60) ar  22
Meitheamh ina n-árasán in Santa Moni-
ca, California tar éis dó a bheith ar teit-

headh ar feadh 16 bliana.
Tugadh an lánúin, duine ar dhuine, os comhair

beirt bhreithiúna fheidearálacha i dteach cúirte i
mBostún ar 24 Meitheamh. Cuireadh coireanna
éagsúla i leith Bulger: dúnmharú, drugaí, camb-
heartaíocht agus sracaireacht (racketeering and
extortion). Is mór an líon lucht slándála a bhí tim-
peall an tí chúirte, agus bhí an garda cósta agus
báid de chuid na bpóilíní ar patról i gcuan
Bhostún.

I rith an dara héisteacht diúltaíodh dlíodóir a
cheapadh do Bulger. “Bhí tuilleadh agus $800,000
in airgead tirim aige,” a dúirt dlíodóirí ó Oifig Ard-
Aighne na Stát Aontaithe. 

De réir mar a thuigtear, nuair a d’iarr an Bre-
itheamh Bowler ar Bulger an mbeadh sé
d’acmhainn aige dlíodóir a íoc, d’fhreagair sé,
“Bhuel d’fhéadfainn, dá dtabharfá mo chuid airgid

ar ais dom.”
Ar 30 Meitheamh lig breitheamh feidearálach do

na hionchúisitheoirí scaoileadh leis an gcás camb-
heartaíochta in aghaidh Bulger. Dúradh gur
ciallmhaire díriú ar chás eile ón mbliain 2000
maidir le baint a bheith ag Bulger le 19 ndún-

mharú.
In imeacht eile sa chúirt, dúirt an Breitheamh

Bowler gur cháiligh Bulger do dhlíodóir saor in
aisce, agus ceapadh JW Carney Jr lena chás a
thógáil.

Chuaigh Bulger ar a sheachaint in 1994, agus
ceaptar gurbh é ceannaire ar an mbruíon Gael-
Mheiriceánach Winter Hill  Gang. Bhí sé ar liosta
den deichniúr is mó a bhí á lorg ag an FBI agus
táthar in amhras air go raibh lámh aige i 19 ndún-
mharú sna 1970í agus 1980í.

De thoradh feachtais sna meáin le gairid a
dhírigh ní ar Bulger féin, ach ar a bhean, Catherine
Greig, thángthas ar Bulger in Santa Monica. Fuair
gníomhairí de chuid an lucht slándála 60 arm,
sceana agus armlón in árasán Bulger, agus breis
agus $800,000 in airgead tirim, roinnt de folaithe
sna ballaí.

Dúirt beirt bhainisteoirí réadmhaoine  ag an
gcoimpléasc árasán in Santa Monica, áit ar chó-
naigh Bulger, gur bhog Bulger agus Greig isteach 15
bliana ó shin, gur thóg siad an t-árasán ar cíos faoi
ainmneacha bréige, Charles agus Carole Gasko,
agus gur íoc siad as in airgead tirim. 



Conamara - Ceantar
na nOileán

Cúrsa FETAC i
Macasamhlú
Húicéirí na
Gaillimhe
Caroline Ní Chualáin

D’ÉIRIGH le hIonad Oidhreachta
Leitir Mealáin dhá thaispeántas
phoiblí den obair a rinne na mic léinn
ar chúrsa FETAC i Macasamhlú
Húicéirí na Gaillimhe a reachtáil le
gairid. Is féidir cuid de na múnlaí a
rinneadh a cheannach in Oifig

Turasóireachta na Ceathrún Rua faoi
láthair. 

Is i dtús mhí Feabhra na bliana seo a
cuireadh tús le Cúrsa FETAC i
Macasamhlú Húicéirí na Gaillimhe,
cúrsa a reáchtáil Coiste Gair-
moideachais Chontae na Gaillimhe i
bpáirtíocht le Muintearas agus Ionad
Oidhreachta Leitir Mealláin agus

Gharumna. Bhí éileamh mór ar an
chúrsa agus rinne breis is tríocha
duine iarratas ar an chúrsa, idir shean
agus óg as gach ceantar i gConamara.
Deir Caitlín Nic Dhonnacha, Bainis-
teoir Ionad Oidhreachta Leitir Meal-
láin,  “Bhí Jim Horgan, an saor bád
aitheanta, ag teagasc ar chúrsa
amháin agus Patrick Connolly a bhfuil

an cheird go cumasach aige féin ag
teagasc ar an dara cúrsa. B’éigean do
gach rannpháirtí ceann de
sheanbháid aitheanta Chonamara a
roghnú agus múnla a dhéanamh di.
Ní hamháin gur thug an cúrsa seo deis
do dhaoine barr feabhais a chur ar na
scileanna agus an cheird a chleacht a
sinsir i bhfad rompu ach le linn an
chúrsa chuir na rannpháirtithe fill-
teán le chéile faoi stair agus eolas a
bhí bailithe ó dhaoine éagsúla acu faoi
na báid seo. Gné thábhachtach den
chúrsa ab ea an t-eolas seo uile a
bhailiú le chéile agus is maith ann
anois é mar beidh sé againn ar taifead
go deo.”  Rinne foireann an Ionaid
Oidhreachta taifeadadh ar roinnt
mhaith den cheird agus den scil a
cleachtadh ag na cúrsaí oíche. Deir
Caitlín Nic Dhonnacha, “Ba mhaith
linn buíochas a ghlacadh le Coiste
Gairmoideachais Chontae na Gail-
limhe agus le Muintearas as ucht a
gcuid tacaíocht leanúnach i rith na
gcúrsaí. Déanann seanchaí Fhoirnise
John Bhaba Jeaic Ó Confhaola obair
na gcapall i gcur chun cinn cúrsaí
oidhreachta agus cultúir mórthim-
peall cheantar Chonamara agus is
maith againn a thacaíocht i reáchtáil
an chúrsa seo chomh maith. Gabhaim
buíochas le Muintearas i dTír an Fhia
agus foireann Leabharlann na
Ceathrún Rua as ucht spás a thabhairt
dúinn do na taispeántais. D’éirigh thar
barr leis an gcúrsa agus tá súil againn
é a rith arís an geimhreadh seo
chugainn.”

Scéalta Mhaigh Eo
Caroline Ní Chualáin

40 km de chósta
Mhaigh Eo 
lárnach do 
thionscnamh
taighde Eorpach
TÁ 40 km de chósta i Maigh Eo ag
imirt ról lárnach i dtionscnamh
taighde Eorpach atá ag fiosrú na
mbagairtí do réigiúin chósta de
bharr athrú aeráide. Saineolaithe ón
Eoraip, a bhfuil baint acu leis an
tionscnamh, thug siad cuid de
thorthaí an taighde aréir i Cathair na
Mart. Na torthaí a bhí i gceist,
baineann siad leis an gceantar ó Cor-
rownasheha go dtí Baile an Fhi-
acháin.  Bhí an t-imeacht dhá óstáil
ag páirtithe na hÉireann, OÉ Gail-
limh, Comhairle Contae Mhaigh Eo
agus Údarás na Gaeltachta. Rogh-
naíodh an chuid seo de Mhaigh Eo
de bharr gur micreacosma é de
bhord farraige an iarthair, le cuain
oscailte agus fhoscaithe, inbhir,
dumhcha agus ceantair uirbeacha. 

Tá an tionscnamh Gréasán
Atlantach do Bhainistíocht Riosca
Cósta ag díriú ar chúrsaí creimthe, ar
chaighdeán uisce agus ar phleanáil.
Tá an dreasacht €1.9 milliún

Rása roimh na rásaí agus
rása idir chalaphoirt 
Máirtín Ó Catháin 

BEIDH an t-iarratas ar chead pleanála le
haghaidh forbairt mhór ar chalaphort na Gail-
limhe dá chur faoi bhráid an Bhoird Phleanála lá
ar bith feasta.  Dúirt bainisteoir chomhlacht
stiúrtha an chalaphoirt, Éamonn Bradshaw, go
bhfuil siadsan ag coimhlint leis an iarratas uilig
a bheith réitithe “roimh Rásaí na Gaillimhe”.
Ach más rása é leis an obair chasta ar an iarratas
pleanála a chríochnú sula scaoilfear an chéad
chapall chun siúil i mBaile an Bhriota…tá rása
eile ann freisin.  

Tá súil ghéar dá caitheamh ar an ghnío-
maíocht i nGaillimh i measc an dreama atá ag
súil go ndéanfar forbairt mhór ag Calaphort Ros
a’ Mhíl; bhíothas ag súil le blianta beaga anuas
go dtosódh obair ar chéibh dhomhainmhara i
Ros a’ Mhíl sula dtosódh aon fhorbairt i nGail-
limh.  Tá tuairimí ann nach fiú a bheith ag for-
bairt dhá chalaphort mhóra gar dá chéile san

iarthar agus d’fhéadfadh an ghaoth a bheith i
seolta dhream na Gaillimhe má ghlactar leis an
iarratas pleanála seo. 

Seo í an chéad chéim de thrí scéim forbartha
atá beartaithe do Chalaphort na Gaillimhe.  Tá
sé i gceist sa gcéad chéim seo go n-aistreofaí na
gnóthaí lastais agus tráchtála uilig amach as an
dug atá ann faoi láthair chuig céibh nua 900
meadar ó dhéas de Pháirc Fiontraíochta an Cha-
laphoirt.  Bheadh an chéibh nua seo gar don
Oileán Caorach agus chaithfí go leor líonadh
agus múnlú a dhéanamh ar an gcéibh nua agus
an spás ina thimpeall.  Meastar go gcosnódh an
chuid seo de phlean forbartha an Chalaphoirt
tuairim is €50m. Níl aon airgead Stáit ar fáil
anois; tá comhlacht an Chalaphoirt ag súil go
bhfaighfear cuid mhaith den airgead as díol
acmhainní agus talún.  Ach caithfear cead
pleanála a fháil i dtosach. 

Díreach chuig an mBord Pleanála a bheidh an
t-iarratas seo ag dul mar go bhfuil glactha leis

gur infreastruchtúr tábhachtach náisiúnta é seo.
Tuigtear go mbeidh Coiste Tacaíochta Cha-
laphort Ros a’ Mhíl ag cur aighneachta chun
cinn chuig an mBord Pleanála.  Ní déarfar
amach díreach gur agóid a bheidh ann in
aghaidh na forbartha i nGaillimh ach beifear ag
meabhrú don Bhord Pleanála gurb é – i dtuairim
na saineolaithe atá ag réiteach na haighneachta
– Ros a’ Mhíl an áit is feiliúnaí le forbairt mar
Chalaphort mór seirbhísí agus domhainmhara
san iarthar; cuirfear eolas agus fianaise ar fáil a
léireoidh é sin, a deirtear.  Lena chois sin míneo-
far don Bhord Pleanála gur féidir an obair a
theastódh a dhéanamh i Ros a’ Mhíl a
dhéanamh i bhfad níos saoire ná mar a dhéanfaí
é i nGaillimh.  Beidh an rása seo idir Calaphort
na Gaillimhe agus Calaphort Ros a’ Mhíl ar bun i
bhfad níos faide ná Rásaí na Gaillimhe.  Ach
d’fhéadfadh an toradh a bheith fíor-tháb-
hachtach do dheisceart Chonamara sa deireadh
thiar thall.  

Jim Horgan i mbun teagaisc ar chúrsa FETAC i Macasamhail Húicéirí na Gaillimhe. Is féidir cuid de na múnlaí a
cheannach in Oifig Turasóireachta na Ceathrún Rua faoi láthair.

maoinithe ag an Aontas Eorpach
agus is é a aidhm ná an bhearna a
líonadh idir eolaithe athrú aeráide
agus cinneadóirí zón cósta. Tá imní
ann faoin méid a chuirtear rioscaí
nádúrtha san áireamh i gcinntí
pleanála,” a deir an Dr Kevin Lynch
de chuid Institiúid Uí Riain OÉ Gail-
limh. “Tá muid ag fáil amach go
gceapann an pobal go bhfuil siad
slán ó riosca nuair a thugann údaráis
áitiúla cead pleanála, ach ní gá gur
mar sin atá.” 

Rioscaí atá ceangailte le hathrú
aeráide ná tuilte, gaoithe láidre,
creimeadh cósta, truailliú uisce agus
tinte coille. Tá súil ag an tionscnamh
Gréasán Atlantach do Bhainistíocht
Riosca Cósta tacaíocht a thabhairt
do bhainisteoirí agus pleanálaithe
cósta maidir le modhanna chun
réamh-mheas a dhéanamh ar rioscaí
agus imeachtaí pleanála agus
nádúrtha. 

Ag déanamh tagairt dó seo, ghrío-
saigh an tOllamh Micheál Ó Cin-
néide, OÉ Gaillimh, údaráis
phleanála chun tagairt a dhéanamh
do rioscaí ina gcuid cinnteoireachta
agus rinne sé an pointe go raibh an
Gréasán Atlantach do Bhainistíocht
Riosca Cósta ag ullmhú acmhainní
eolaíochta agus lámhleabhar chun
éascú a dhéanamh ar áiseanna.

Deontais um
Fheasacht
Frithbhruscair
2011 
CUIREANN Comhairle Contae
Mhaigh Eo fáilte roimh iarratais ó
eagraíochtaí pobail, cumainn
cónaitheoirí, scoileanna, coistí na

mbailte slachtmhara nó eagraíochtaí
eile ar mhaith leo maoiniú a fáil
chun tionscnaimh um fheastacht
frithbhruscair agus frith-ghraifítí a
chur ar bun. 

Caithfear iarratais chomhlánaithe
a chur ar ais chuig Rannóg
Comhshaoil Chomhairle Contae
Mhaigh Eo roimh Dé hAoine 9ú
Meán Fómhair 2011.

Tuilleadh eolais agus foirm iar-
ratais chomh maith le treoirlínte
agus moltaí le fáil uaidh Sharon
Cameron, Rannóg Comhshaoil,

Comhairle Contae Mhaigh Eo, Áras
an Chontae, Caisleán an Bharraigh,
Co. Mhaigh Eo, T: 094 904 7360 nó
R: environment@mayococo.ie    

Co. Liatroma

Aisteoirí á lorg
TÁ an comhlacht drámaíochta Spló-
dar ag lorg aisteoirí, fir agus mná, 17-
24 bliain d’aois chun páirt a ghla-
cadh in éisteachtaí a rachaidh ar

chamchuairt tíre ag deireadh mhí
Dheireadh Fómhair/tús mhí na
Samhna seo chugainn. 

Tá an comhlacht lonnaithe in
Ionad na nGleannta, Cluainín, Co.
Liatroma agus tá idir dhráma Gaeilge
agus drámaí Béarla léirithe acu thar
na blianta, ina measc Damhsa ag
Lughnasa agus Ag Claí na Muice
Duibhe i nGaeilge agus Eclipsed
agus The Factory Girls i mBéarla. 

Tuilleadh eolais nó má tá suim
agat páirt a ghlacadh cuir glaoch ar
087-2109060.

Oifig Nua Turasóireachta
oscailte ag Ceardlann an Spidéil

Áine Ní Chuaig

BHAILIGH scata deas daoine ag Ceardlann an
Spidéil tráthnóna Déardaoin seo caite, 14ú Iúil, áit a
raibh an Comhairleoir Contae Seosamh Ó Laoi as
Leitir Mealláin i láthair chun an Oifig Turasóireachta
nua a oscailt go hoifigiúil. 

Bhí Aodán Mac Donncha ó Chomhlacht Forbartha
an Spidéil Teo. i láthair, chomh maith le Morgan Ó
Conchubhair, Bainisteoir Chomharchumann
Sailearna Teo. Is comhfhiontar atá san Oifig
Turasóireachta seo idir an dá eagraíocht, a bheidh á
rith ar bhun píolótach as seo amach go mí Mheán
Fómhair. Ba lá eolais a bhí ann freisin don phobal
agus bhí Aodán Mac Donncha ag plé agus ag glacadh
le moltaí nua maidir le gnáthimeachtaí an Chomh-
lacht Forbartha.

Iarrtar ar ghnóthaí turasóireachta, ceardaithe agus
tithe lóistín ar fud Chonamara a gcuid bileog eolais a
sheoladh chomh fada leis an Oifig Turasóireachta i
gCeardlann an Spidéil. Is féidir teagmháil a
dhéanamh le Mairéad Ní Chualáin nó Nickita Dillion
san oifig fáilte ag an uimhir 091-897705.

Bhí an Taoiseach, Enda Kenny TD, in OÉ Gaillimh Dé hAoine seo caite leis an bhFoirgneamh Innealtóireachta is mó
dá shórt in Éirinn a oscailt go hoifigiúil. Is ré nua don Innealtóireacht san Ollscoil an áis teagaisc agus taighde seo den
chéad scoth. I gcuideachta an Taoisigh sa ghrianghraf, tá Uachtarán OÉ Gaillimh, Dr. James J. Browne, agus Dr Maeve
Duffy.

An Comhairleoir Seosamh Ó Laoi ag oscailt an Oifig Turasóireachta i gCeardlann an Spidéil
Déardaoin, 14 Iúil. Ina chuideachta tá Bainisteoirí an chomhfhiontair, Bainisteoir Chomhlacht
Forbartha An Spidéil, Aodán Mac Donnachadha agus Morgan Ó Conchubhair, Bainisteoir
Chomharchumann Shailearna.

Scéalta Bhaile Átha
Cliath
Katie McGreal

Seaimpín
Gaelach
Craobh-
chomórtas
Clárshe-
oltóireachta
Srutha
BHUAIGH David Ó Caoimh ó Chill
Iníon Léinín bonn airgid sa Chraobh-
chomórtas Clársheoltóireachta
Srutha san Iodáil le déanaí.

Bhuaigh sé an duais i rannóg na
bhfear sóisearach ar an Luan agus
bronnadh an duais air ar an Domh-
nach seo caite. Bhí an comórtas ag
an loch de dhéantús an duine ag
Idroscalo i Milano. Thosaigh sé ar an
13 Iúil agus lean go dtí 17 Iúil. Ghlac
níos mó ná 250 duine ó 38 tír páirt
ann. Bhí sé ar an gcéad chraobh-
chomórtas sa spórt seo san Iodáil
riamh. 

Níl David ach 17 bliain d’aois ach
thosaigh sé ag clársheoltóireacht
srutha nuair a bhí sé cúig bliana
d’aois. 

Tháinig Éire sa seachtú háit sa
chomórtas iomlán.

Muintir Ráth
an Dúin ag
déanamh
brústo-
caireachta 
DÉ Luain na seachtaine seo, bhí 15
duine taobh amuigh d’oifig Eamon
Gilmore i mBaile Átha Cliath le cur in
iúl nach bhfuil siad sásta leis na
hathruithe ar liosta tithíochta

Chomhairle Contae Dhún Laoghaire-
Ráth an Dúin. 

Tháinig scéim nua i bhfeidhm sa
Chomhairle Contae sin le déanaí a
chiallaíonn nach féidir leis na daoine
a chuaigh ar an liosta tithíochta i
ndiaidh mhí an Mheithimh i mbliana
fanacht ar an liosta. Tá lóistín ar cíos
acu go príobháideach ar tháinig siad
air ina n-aonar agus tá an Chomhair-
le ag íoc as. Ciallaíonn an t-athrú
nach bhfaighidh siad tithíocht
comhairle áitiúla. Is féidir leis na
daoine a bhí ar an liosta tithíochta
roimhe sin cinneadh a dhéanamh:
fánach san áit ar cíos ina bhfuil siad
nó dul ar liosta eile chun tithíocht
comhairle áitiúla a fháil.  

Dar leis an gComhairleoir Melisa
Halpin ón gComhaontas Pobal
seachas Brabús, “Chaill 400 duine a
spás ar an liosta tithíochta sa
Chomhairle Contae sin de bharr an
athraithe seo.” Dúirt an Roinn
Tithíochta sa Chomhairle Contae,
“Tá níos lú ná sin i gceist.” Ní raibh
figiúr ceart acu.

Ní raibh Eamon Gilmore i láthair

ar an Luan seo caite ach labhair an
grúpa le Stephen Fitzpatrick. Dúirt
sé go ndéanfaidh sé iarracht cruin-
niú a eagrú don ghrúpa ionas gur
féidir leo labhairt le Willie Penrose,
an tAire Tithíochta agus Pleanála. 

Rachaidh siad ar ais an Luan seo
chugainn le fáil amach conas atá ag
éirí leis. 

Músaem
Náisiúnta Cló
DÉ Máirt na seachtaine seo, d’oscail
an tAire Ealaíon, Oidhreachta,
Gaeltachta agus Oileán, Jimmy
Deenihan, an t-athchóiriú iomlán a
fuair an Músaem Náisiúnta Cló i
dTor an Bhacaigh i mBaile Átha
Cliath. 

Léiríonn an taispeántas stair an
chló in Éirinn agus timpeall an
domhain. Tá macasamhail de
chlóphreas Gutenberg ann chomh
maith leis an mbun-fhorógra ó 1916

agus meaisín díreach cosúil leis an
meaisín lenar cuireadh i gcló den
chéad uair é.   

Thosaigh an taispeántas gri-
anghraf de chlódóirí ag obair, Ana-
logue le Fiona McCann, ar an Máirt
freisin. Tá an músaem ar oscailt ó 9 –
5, Luan – Aoine agus ó 2 – 5, Satharn
agus Domhnach. Is féidir turas treo-
raithe a fháil agus bíonn ceardlanna
agus léachtaí ar siúl freisin. Tá caifé
agus siopa ann freisin. 

Féile 
Flamenco
Bhaile Átha
Cliath
CUIRFEAR tús le Féile Flamenco
Bhaile Átha Cliath amárach sa Helix i
mBaile Átha Cliath.

Beidh roinnt léirithe le ceol agus
damhsa flamenco ar siúl agus tá tuil-
leadh eolais ar fáil ó
www.thehelix.ie.

Beidh an-chuid ranganna ar siúl i
rith na féile.

Is féidir le gach duine damhsa fla-
menco a fhoghlaim ó ghlanto-
saitheoirí go daoine atá an-mhaith.
Beidh na ranganna ar siúl ar an
Satharn agus an Domhnach seo sa
Helix chomh maith leis an Domh-
nach seo chugainn in Ionad an Liffey
Trust sa Cheantar Dugaí. Caithfidh
tú áit a chur in áirithe roimh ré agus
is féidir é sin a dhéanamh ar
www.flamencoindalo.com.     

Is féidir giotár don damhsa fla-
menco chomh maith le rithim don
damhsa a fhoghlaim freisin. 

Beidh an múinteoir ceoil ó Sevilla
sa Spáinn, Jerónimo Utrilla, ag lab-
hairt in Ionad an Liffey Trust sa
Cheantar Dugaí ón Luan go hAoine
ag 8.30in faoi stair agus traidisiún an
flamenco. Tá fáilte roimh chách.

Fearg faoi
phríobháidiú
dramhaíola i
bhFine Gall
Colm Ó Broin

TÁ fearg léirithe ag Comhairleoirí
Contae i bhFine Gall faoin bpríob-
háidiú atá le déanamh ag
deireadh na bliana ar an tseirbhís
bhailiúcháin drámhaíola sa
cheantar.

D'fhógair an Bainisteoir Contae,
David O'Connor, le déanaí go
mbeadh deireadh ag teacht le
seirbhís na Comhairle toisc nach
raibh sé “inmharthana” a thuil-
leadh. De réir tuairisce a rinne
Ampersand Consultants don
Chomhairle, chaillfeadh an tseirb-
hís €7m in 2012 dá leanfaí leis.

Tá roinnt comhlachtaí príob-
háideacha ag bailiú bruscair sa
cheantar faoi láthair, ach níl orthu
tarscaoileadh bruscair a thabhairt
do theaghlaigh ar ioncam íseal.

Fágtar na teaghlaigh seo faoi
chúram na Comhairle agus tá a
seirbhís ag cailleadh airgid dá
bharr.

“Tá an chuid is luachmhaire
den mhargadh tógtha ag na comh-
lachtaí príobháideacha,” arsa
Patrick Nulty, Comhairleoir de
chuid an Lucht Oibre ó Bhaile
Bhlainséir.

“Ní raibh orthu tarscaoileadh a
thabhairt do dhaoine ar ioncam
íseal agus bhí siad in ann praghas
níos ísle a ghearradh ar chus-
taiméirí eile ná an Chomhairle.”

Is faoin mBainisteoir Contae atá
sé polasaithe dramhaíola a shocrú
agus níl aon chumhacht ag

Comhairleoirí Contae ina leith.
Nuair a stopfaidh an Chomhair-

le a seirbhís bhailiúcháin ag
deireadh na bliana beidh ar na
teaghlaigh ar ioncam íseal a
fhaigheann tarscaoileadh faoi
láthair an ghnáththáille a íoc chun
go mbaileofaí a gcuid bruscair.

Tá rabhadh tugtha ag an
gComhairleoir Nulty go bhféad-
fadh na comhlachtaí príob-
háideacha a bpraghsanna a ardú
gan smacht amach anseo.

Dheimhnigh urlabhraí na
Comhairle do Gaelscéal nach
bhfuil socrú beartaithe go fóill le
cinntiú nach n-ardóidh praghsan-
na as cuimse ó 2012 ar aghaidh
ach go raibh idirbheartaíocht fós
ar bun faoin gcóras nua.

Dúirt Comhairleoir de chuid an
Pháirtí Shóisialaigh ó Mhullach
Eadrad, Ruth Coppinger, “An
bhunchúis leis an athrú seo ná
rialacha de chuid an Aontais Eor-
paigh a dúirt go gcaithfí an bail-
iúchán dramhaíola a oscailt go
comhlachtaí príobháideacha.
Dúirt muid ag an am gur príob-
háidiú iomlán ar sheirbhísí
dramhaíola a bheadh mar thoradh
air seo agus gur cuir i gcéil l a bhí
sa tarscaoileadh bruscair, ach ní
cúis sásaimh dúinn a rá anois go
raibh an ceart againn.”

Dúirt urlabhraí na Comhairle go
n-aistreofaí na hoibrithe atá ag
obair sa tseirbhís dramhaíola faoi
láthair go rannóga eile de chuid na
n-údarás áitiúil.

Daoine i mbun foghlamtha ag an gCeardlann arRíomhaireacht do Ghlanto-
saitheoirí, ag an gCaife Idirlín Nethouse, CéWellington, Baile Átha Cliath ar
an Aoine 15 Iúil ar 3in.D'fhreastail dosaen (an t-uasmhéid) ar an gceardlann a
bhí á mhúineadh ag OisínMac Fhearaí, agus bhain gach aoinne an-sult as an
gCeardlann.

Seastán de chuid Chomhluadar ag Fleadh Laighean (cuid de Fhleadh Cheoil
na hÉireann 2011), i bPort Laoise 2011. 

Sa ghrianghraf tá roinnt de na 40 damhsóir a rinne trialacha do Riverdance Dé Máirt in amharclann Gaiety. Is é
Stiúrthóir Damhsa agus iar-Phríomh-Dhamhsóir Riverdance Breandán de Gallaí atá i mbun na dtrialacha damhsóirí.
Déanfar áiteanna a thairiscint do na damhsóirí a cheapfar le dhá chomhlacht de chuid Riverdance a rachaidh ar cam-
chuairt san Fhómhair. GRIANGHRAF: SASKO LAZAROV/PHOTOCALL IRELAND



Scéalta Chorca 
Dhuibhne
Breandán Mac Gearailt

Réabhlóid
bheag ‘ar siúil’
“IS dócha go bhféadfá a rá gur sórt
réabhlóid bheag í nuair a smaoiníonn tú
ar an líon siúlóidí atá forbartha le cúpla
bliain,” arsa Aíne Ní Churráin ón
Daingean. Tá  baint le blianta ag Áine
agus a cairde le siúlóidí i gCorca Dhuib-
hne agus go príomha ag iarraidh
turasóirí a mhealladh go dtí an ceantar
trí mhogalra siúlóidí ar chaighdeán ard a
bheith réitithe. 

“Caithfear,” a dúirt sí, “moladh a
thabhairt do na feirmeoirí a
chomhoibríonn leis na coistí forbartha
siúlóidí a fhorbairt,” agus thug sí
moladh faoi leith do Údarás na
Gaeltachta agus Meitheal Forbartha na
Gaeltachta, Clár Leader. 

“Cúpla bliain ó shin ní raibh againn
ach cúpla siúlóid agus bhí an iliomad
fadhb againn le roinnt úinéirí talún agus
a gcearta féin acu. Cinnte, tá méadú thar
na bearta tagtha ar an dea-obair atá
déanta, rud a bhí riachtanach le cur le
háiseanna don turasóir agus don phobal
áitiúil,” arsa Áine. 

An rud is suimiúla dar léi ná an líon
daoine ón gceantar a bhíonn ag siúl go
rialta anois. Luaigh Áine trí rannóg
siúlóirí: iad siúd a shiúlann an-tapa, níos
moille agus iad siúd a thógann breá bog
é. 

“Tá daoine ann a mheasann gur sórt
cos anairde a bhíonn ar bun ag an gcéad
dream agus nach mbíonn aga acu sólás a
bhaint as an timpeallacht. Ach má tá
fonn ar dhaoine bheith ag cnáimhseán
tá dhá rogha eile acu,” arsa Áine. 

“Is dócha go bhféadfá é a rá go bhfuil
a iomard féin ar gach aon duine, ach go
bhfuil san beagán rógharbh,” ar sí.

“Slua iontach i
láthair” do
Thaispeántas
Bliantúil
Talmhaíochta
Chorca 
Dhuibhe
“CREID nó ná creid, bhí slua iontach i
láthair don ócáid,” arsa Cathaoirleach
Thaispeántas Bliantúil Talmhaíochta
Chorca Dhuibhne, Diarmaid Ó Murchú.
Bhí an taispeántas ar bun i bhfaiche

Mharglann an Daingin Dé Domhnaigh
seo caite. “Níor ghabh chugainn ach cith
amháin báistí ó thosach deireadh,” ar sé.
Bhí ionadh air an méadú thar cuimse a
bhí ar an líon glasraí a bhí ar taispeáint i
mbliana: “i bhfad níos mó ná aon bhli-
ain le mo chuimhne,” dar leis.

Is liosta le háireamh na rannóga
éagsúla agus an líon a bhí istigh ar na
comórtais, pé acu capaill, caoirigh nó
beithígh. Bhain an slua an-taitneamh as
na madraí cliste agus, gan amhras, as tri-
alacha na madraí caorach. Den chéad
uair bhí taispeántas dressage capall a
d’eagraigh Maindí Ní Shuibhne. 

“Nílim ach cúpla bliain ós na ceithre
fichead,” arsa Pádraig Ó Cíobháin ó
Ráthanáin, Fionntrá, ball den choiste,
“ach is é seo an lá is mó a chuireann
ardú croí orm.” Bhí Pádraig ar an ngeata
mar is gnáthach leis.  

Bhí an Cathaoirleach an-bhuíoch de
Chomhairle Contae Chiarraí, agus do
Dhiarmaid Ó Súilleabháin, fear gnó, as a
gcomhoibriú, rud a chabhraigh go mór
leis an gcoiste. Orthu siúd a bhí i láthair
bhí an TD Tomás Pléamonn ó Scartach
an Ghleanna agus Síle Ní Dheargáin ón
Min Aird, Lios Póil, Rós Chiarraí. Is í
Máire Ní Shúilleabháin Uí Fhoghlú ó
Bhaile an Phléamannaigh agus Caisleán
na Mainge a bhuaigh an duais don
bhean ba ghléasta. Níor bacadh leis an
gcomórtas don fhear ba ghléasta - na fir
bhochta. Bhuaigh Lilí Ní Dhúbhshláine
ón nGráig agus Baile Átha Cliath an
comórtas don Bhaibín Gleoite agus ba í
Grannaí Gaelach na bliana ná Máire Uí
Ghrifín ó Chill Fhiontain. 

Slua Mór ann
d’adhlacadh
Phádraig Uí
Chocháin
BHÍ slua mór ó chian is ó chóngar i
láthair an deireadh seachtaine seo caite
do thórramh agus adhlacadh an che-
oltóra Pádraig Ó Cochláin, ó Arda Mór.
Bhí cáil an cheoil ar athair Phádraig,
Seán, fear go raibh stíl an-taitneamhach
ar an mbosca ceoil aige. Fuair deartháir
do Phádraig, Tomás, bás cúig bliana ó
shin. Boscadóir ab ea Tomás leis.

Chaith Pádraig blianta maithe ag
obair do Chomhairle Contae Chiarraí.
Scoir sé cúpla bliain ó shin de thoradh
bhreoiteacht na hailse.

Bhaineadh Pádraig an-sásamh as
bualadh amach sa Dreoilín nó bualadh
le ceoltóirí eile agus ba bhreá leis ceol, is
cuma cá mbeadh sé. Bhain sé an-
sásamh as a chuairt ar Oireachtas na
nGael i Ros Muc i 1970, mar ar bhuail sé
le scata ceoltóirí Gaeltachta. “Bhíodar
go diail,” arsa Pádraig, “agus bhí an-spi-
orad ag baint leis an ócáid. Fuaireas
scanradh agus sinn ag filleadh abhaile ar
an Luan tar éis na féile nuair a chuir bó a
hadharc trí ghloine tosaigh ár ngluais-
teáin. Bhíos i mo chodladh agus
dúisíodh de phreab mé. Bhí gainní
gloine ar fud mo chuid éadaí. Mheasas
go rabhas marbh. Ní raibh aon mharc ar
éinne, ach nár thosnaigh sé ag séideadh
báistí. Shroicheamar an baile inár lipíní
ach bhí ‘an ceol’ tirim.” 

‘An ceol’ a thugadh Pádraig ar an
mbosca ceoil.

Thagair an tAth. Tomás Ó hIcí, a
cheiliúir Aifreann na sochraide do
chineáltacht Phádraig agus don slua
ollmhór a d'fhreastail ar a shochraid. Tá
Pádraig an cheoil agus na portaireachta
curtha i gcré na cille i reilig Chill
Maoilchéadair.

Aimsir fhuar
bhriste i ndán
ar feadh 
daichead lá:
Fear Feasa 
TÁ Lá San Suítín, an 15ú Iúil gafa

tharainn agus más fíor a deirtear beidh
aimsir fhuar bhriste againn ar feadh
daichead lá. Labhraíos le Dónal Ó Bric ó
na Gorta Dubha ach atá ag cur faoi sa
Daingean le blianta beaga. Dar le Dónal,
fear ilcheirde, fealsúnaí, fear feasa agus
fear seoigh, go bhféadfadh athrú ó
bhonn a bheith ag teacht ar an aimsir.
Chuala fadó an fháistine i dtaobh na
gaoithe aduaidh agus an fuacht i gcor-
plár an tsamhraidh,” ar sé. Nílim ag
tagairt go mbeidh bliain seaca againn
mar a bhí 1739 –40 nuair a deineadh
sléacht ar an bpobal. Fuair breis agus
45,000 den daonra 2.4 milliún bás den
fhiabhras agus den ocras.

Dar le Dónal go bhféadfadh sé bheith
isteach go maith i Meán Fómhair sara
bhfaighfimid aon bhlaiseadh
samhraidh. 

“An cuimhin leat cad a deir Fáistine
Mhic Amhlaoidh,” ar sé? 

“Tréigfidh an fhéile agus imeoidh an
grá,

tuilte tréana is feanaid aduaidh.
Tiocfaidh cogadh gan eagla, 
gorta gan riachtanas,
seanóirí gan chion, 
mná óga gan náire
saint gan ghá."

Cruitirí an
Chláir chun
cinn ag Fleadh
Cheoil na
Mumhan
Seán Ó Loingsigh

BHÍ ard-chaighdeán ceoil sna comórtais
gur ghlac líon mór ceoltóirí óga páirt
iontu ag Fleadh Cheoil na Mumhan i
mBaile an Chollaigh an deireadh seach-
taine seo caite.

Meastar gur ghlac suas le 3,000
iomaitheoir páirt sna comórtais a bhí ar
bun i gColáiste Choilm agus in Óstán
Oriel House.

Do léirigh comórtais na cruite go
bhfuil glúin cruitirí óga tagtha chun cinn
i gCo. an Chláir - bhuaigh Gerard Cough-
lan an comórtas cruite sinsearach agus
bhí a dheirfiúr Eimear sa dara háit sa
chomórats faoi 18. Ba í an cruitire Ivan-
na Nic Mhathúna ó chraobh Chomhaltas
Ceoltóirí Éireann (CCÉ) Dhúire-Gort
Lomán a bhí sa chéad áit.

Bhuaigh Alisha McMahon ó
Mhuileann Uí Cheallacháin comórtas na
bhfonn mall ar an gcruit d’iomaitheoirí
faoi 18, agus bhí Eimear Coughlan sa
dara háit. Ba í Alisha McMahon a
bhuaigh an comórtas cruite faoi 18 ag
Fleadh Cheoil na hÉireann anuraidh.

Is gar-leanaí iad Eimear agus Gerard
Coughlan leis an veidhleadóir cáiliúil
Paddy Canny, agus chomh maith leis an
gcumas teicniúil atá foghlamtha acu ón
gcruitire iomráiteach Janet Harbison, tá
traidisiún saibhir oirthear an Chláir le
cloisint ina gcuid ceoil.

Cé gurb é Gerard Coughlan an t-aon
iomaitheoir a bhí ina chomórtas cruite,
bhí sé le rá ag an moltóir Aileen
Kennedy dá mbeadh 50 cruitire eile san
iomaíocht ina theannta go mbeadh an
comórtas fós buaite aige, mar a d’aon-
taigh an lucht éisteachta le bualadh bos

NUACHT

Bagairt idir báid na mBlascaod réitithe
Breandán Mac Gearailt

TÁ trí bhád farantóireachta ag tar-
rac ar an mBlascaod Mór faoi
láthair ó Ché Dhún Chaoin agus tá
an t-achrann a bhí ag bagairt idir
dhá bád acu réitithe. An fhadhb is
mó anois ná an drochaimsir agus a
laghad laethanta gur féidir le haon
bhád taisteal isteach go dtí an
Blascaod Mór.

Dúirt Bainisteoir Ionad an
Bhlascaoid, Mícheál de Mórdha,

go raibh cúrsaí farantóireachta
scriosta go dtí seo ag an drochaim-
sir. Ach bhí dea-scéala ag Mícheál,
is é sin go raibh beartais á réiteach
ag BOP (OPW) le tithe an Bhlas-
caoid a chóiriú mar a bhí, rud a
chinnteodh nach mbeadh na tithe
atá ann ina bhfothraí fuara. 

Tá saineolaithe le dul i mbun
oibre ar conas is fearr an caomhnú
seo a dhéanamh, arsa Mícheál. 

Bhí dea-scéala eile ag Mícheál
go bhfuil socrú déanta ag Ionad an

Bhlascaoid agus Oidhreacht Chor-
ca Dhuibhne le tacaíocht ó Fáilte
Ireland, coirmeacha ceoil a
reáchtáil ag tosnú ar an Domhnach
3ú Lúnasa in Ionad an Bhlascaoid
agus i láthair na hOidhreachta ar
an mBuailtín ar an 10ú lá, gach re
Domhnach go deireadh na míosa.

Iarracht é seo le turasóirí a
choimeád níos sia sa cheantar. Is í
Áine  Ní Chatháin ó Dhún Chaoin a
bheidh i mbun eagrú an cheoil.  

An bodhránaí Daniel Wade, an fliúiteadóir Zara Wade agus an veidhleadóir agus an cruitire Margaret Anne Geehan,
Caiseal na Mumhan, a bhí mar bhaill d'ollghrúpa Ceol na Leanaí ina raibh 50 ceoltóir óg a sheinn ar stáitse ag Ceol-
choirm sa Chearnóg ag Fleadh Cheoil na Mumhan i mBaile an Chollaigh, Co. Chorcaí. GRIANGHRAF: Ó LOINGSIGH

bríomhar d’ard-thaispeántas ceoil. Tá
comórtas cruite faoi 12 agus faoi 15
Fhleadh Cheoil na hÉireann buaite
cheana ag a dheirfiúr Eimear.

Bhuaigh an cruitire Déirdre Ní
Ghrainbhil, de chlann cháiliúil ceoil ón
nDaingean i gCiarraí, comórtas na
bhfonn mall d’iomaitheoirí sinsearacha.
Cé gurb í Déirdre an t-aon iomaitheoir a
sheinn sa chomórtas, ba bhabhtaí
cáilithe do Fhleadh Cheoil na hÉireann
sa Chabhán an mhí seo chugainn a bhí i
gceist leis na comórtais seo ag Fleadh
Cheoil na Mumhan, mar ar cháilíodar
siúd a bhí sa chéad agus sa dara háit.

Bhí Colm Ó Meachair ó Chúil Aodha
sa chéad áit i gcomórtas amhránaíochta
Gaeilge do bhuachaillí faoi 12 agus ba é
Máirtín Ó Cathasaigh ó chraobh CCÉ an
Ághasaigh, An Daingean, a bhí sa dara
háit. Bhain Colm Ó Meachair an dara
háit i gcomórtas na bhfonn mall ar an
bhfeadóg mhór.

Bhuaigh Nicole Ní Dhubhsháine ó
chraobh an Ághasaigh comórtas na
bhfonn mhalla ar an bhfeadóg stáin
d’iomaitheoirí faoi 12 agus bhí Ellie Ní
Sheighin ó Réidh na nDoirí sa dara háit i
gcomórtas amhránaíochta Ghaeilge do
chailíní faoi 15.

Bhí Caitríona Ní Luasa ó Chúil Aodha
sa chéad áit i gcomórtas fonn mhalla do
veidhleadóirí sinsearacha agus bhain a
deirfiúr Maighréad an dara háit sa
chomórtas sinsear don bhosca ceoil.
Bhuaigh a ndeartháir Conchubhar
comórtas amhránaíochta Ghaeilge faoi
15 agus b’é Diarmuid Ó Meachair ó Chúil
Aodha a bhí sa dara háit.

Bhí Liam Ó Conaill ó Chill na Martra i
measc cúigir a cháiligh i gcomórtas
comhrá Gaeilge faoi 13 agus cháiligh
Máirtín Ó Cathasaigh ó chraobh an
Ághasaigh sa rannóg comhrá faoi 11.

Bhí Nóra de Búrca ó chraobh Lachtaín
Naofa CCÉ Chill na Martra i measc cúigir
chomh maith a cháiligh i gcomórtas
comhrá Gaeilge faoi 9 agus bhuaigh
Gobnait Ní Chrualaoi ón gcraobh chéan-
na an comórtas amhránaíochta Ghaeilge
do mhná. B’í Muireann Ní Luasa ón
gclann cheolmhar úd i gCúil Aodha a bhí
sa dara háit.

Chomh maith leis na comórtais bhí
ceolchoirmeacha faoin aer eagraithe ag
an gcraobh áitiúil de CCÉ  - Craobh Niall
Ó Cathasaigh  - a d’eagraigh Fleadh
Cheoil na Mumhan i mBaile an Chol-
laigh.

Bhi blas den chomóradh a bheidh i
gCúil Aodha an deireadh seachtaine seo
chugainn i gcuimhne ar an gcumadóir
Seán Ó Riada, mar go raibh a mhac
Peadar i láthair ag taispeáint speisialta
den scannán Mise Éire i rith na Fleadh
chun cur síos ar an scór ceoil cáiliúl a
chum a athair. Bhí imeacht amhrá-
naíochta ar leith inar ghlac Cór Chúil
Aodha, a bhunaigh Seán Ó Riada, agus
amhránaithe iomráiteacha ó Ghaeltacht
Mhúscraí páirt ann i dteannta an amhrá-
naí Seán Ó Sé, iar-bhall den ghrúpa
Ceoltóirí Chualann a bhunaigh an
Riadach chomh maith. 

Ba é seo an chéad uair a reachtáladh
Fleadh Cheoil na Mumhan i mBaile an
Chollaigh – reachtáladh Fleadh an
Chontae ann cheana in 2009 agus in
1992. Ceiliúradh ar leith a bhí sa
bhFleadh i mbliana mar gurb í seo an
50ú bliain den Fhleadh chúige ó
bunaíodh Comhaltas Ceoltóirí Éireann
60 bliain ó shin.

Thug Oifigeach Caidrimh Phoiblí an
choiste eagraithe Nóirín Mhic Cárthaigh
le fios go rabhadar i mbun ullmhúcháin

le haghaidh na Fleidhe ó mhí Aibreán
anuraidh agus ba mhian léi a mbuíochas
a chur in iúl dos na hurraithe áitiúla,
Comhairle Chontae Corcaí san áireamh,
a chabhraigh chun an t-imeacht seo, gur
éirigh go seoigh leis, a reachtáil i mBaile
an Chollaigh.

Múscraí 

Molann Gerry
Adams 
spiorad na
meithle i
bhFéile na
Laoch
Seán Ó Loingsigh 

B'É Uachtarán Shinn Féin, an Teachta
Dála Gerry Adams, a rinne an seoladh
áitiúil sa Mhuileann i mBaile Bhúirne ar
chlár imeachtaí fhéile chomórtha
Sheáin Uí Riada a bheidh ar siúl i gCúil
Aodha 29 Iúil-1 Lúnasa.

Tharla sé go raibh Gerry Adams ag
freastal ar Scoil Samhraidh na Saoirse,
an dara bliain as a chéile go raibh scoil
díospóireachta dá leithéid á reáchtáil ag
páirtí Shinn Féin i mBaile Bhúirne.

"Bhí mise an-tógtha le Seán agus tá
grá mór agamsa fós dá chuid ceoil," a
dúirt Gerry Adams.

Chuir sé síos ar an tráth sna 1960í
nuair a eisíodh an ceirnín Ó Riada sa
Gaeity (le Ceoltóirí Chualann) agus an t-
ardú meanman a thug sé dó féin mar
bhall den phobal a bhí faoi ionsaí nuair a
bhíodar ag lorg a gceart sibhialta.

"Chuaigh muid isteach 'behind the
barricades' chun gramafón a fháil chun
a bheith ag éisteacht le Ó Riada sa Gae-
ity." Chuir sé síos ar an tábhacht ó
thaobh ceol traidisúnta an lae inniu a
bhain leis an oíche úd in amharclann an
Gaeity, leis na "supergroups" go léir a
tháinig chun cinn ina diaidh.

Mhol ceannaire Shinn Féin agus
ghabh sé buíochas le lucht eagraithe na
féile. Orthu-san a bhí i láthair ag an
ócáid bhí léiritheoir na féile Peadar Ó
Riada agus cathaoirleach an choiste
eagraithe, Concubhar Ó Liatháin.

"Mo chomhghairdeachas do na
daoine a chuir an fhéile speisialta seo le
chéile agus mo bhuíochas díbh. Caith-
fidh daoine a bheith ag déanamh rudaí
mar sin, rudaí inár gcroíthe agus inár n-
anam; sin obair thírghrách," a dúirt
Gerry Adams.

Do luaigh Peadar Ó Riada na
himeachtaí sráide, paráidí, na himeach-
taí ceol eaglaise sa séipéal i gCúil Aodha,
taispeántas de chartlann ghrianghrafan-
na de laochra áitiúla agus náisiúnta a
bheidh ar siúl in ionad óige Dhónaill Uí
Liatháin mar chuid d'Fhéile seo na
Laoch, agus seacht réimse ealaíne a
bheidh ar bun maidir le reacaireacht,
rince, filíocht, ceol, amhránaíocht, ais-
teoireacht agus spórt sa pháirc imeartha
i gCúil Aodha ón oíche 31 Lúnasa go dtí
maidin Lae Lúnasa, breithlá Sheáin Uí
Riada (1931 - 1971).

Bhí Peadar ag gríosadh an phobail
chun páirt a ghlacadh sna meithleacha a
bheidh ag teastáil chun na himeachtaí, a

bheidh saor in aisce don phobal, a
reáchtáil le linn na féile. 

Bhí Gerry Adams an-tógtha chomh
maith le spiorad na meithle atá á chothú
leis an bhféile agus thagair sé don
fhlaithiúlacht a bhain le laochra eile a
chur san áireamh i dteannta Sheáin Uí
Riada.

D'fhill Uachtarán Shinn Féin ar théa-
ma na meithle agus na hoibre deonaí
arís ina óráid ag Scoil Samhraidh na
Saoirse an mhaidin dár gcionn sa
Mhuileann. Bhí sé ag déanamh
bolscaireachta chomh maith maidir le
Féile an Phobail a bheidh ar siúl i mBéal
Feirste ag an tráth céanna, 28 Iúil-7
Lúnasa.

"Sin sampla eile de dhaoine ag teacht
le chéile uaireanta deacra chun seasamh
a dhéanamh, agus ceol agus craic, drá-
maíocht agus rudaí eile mar sin a
dhéanamh. Volunteerism is very much
alive across this island," a dúirt Gerry
Adams. Tá breis eolais ar na suíomhan-
na idirlín féilenalaoch.com agus féile-
belfast.com

Gaeilgeoirí
Cois Laoi
TÁ cúpla ócáid speisialta á eagrú ag an
nGrúpa "Gaeilgeoirí Cois Laoi" atá lon-
naithe in Óstán Clarion, Corcaigh agus
a bhíonn ag bailiú le chéile gach re
Luan. Beidh an chéad chruinniú eile
ar an Luan, 25 Iúil ar 8in, agus fáilte is
fiche roimh óg agus fásta!

Aoine, 22 Iúil: Teach tábhairne
"Seanchaí" sa Rinn – tá an Ciorcal ag
bailiú le chéile i dteannta a gcairde sa
Rinn. Cabriní De Barra agus a Ciorcal
Gaeilge atá ag cur fáilte le haghaidh
ócáid shóisialta anocht ag 8 in.

Satharn, 6 Lúnasa : Tá Gaeilgeoirí
Cois Laoi ag dul go hÓstán 'Ouvane
Falls'  i mBeanntraí le haghaidh Oíche
Ghaelach, ceoltóirí (Comhaltas) áitiúla
den scoth ag seinnt ann agus amhrá-
naíocht is rince tar éis dinnéir fhíor-
bhlasta san óstán cháiliúil seo (Béal
Átha Leice, Beanntraí). Ar an nDomh-
nach beidh turas ar an mbád timpeall
Bhá Bheanntraí agus treoraí ag tab-
hairt léachta faoi Oileán Faoide
(Whiddy Island). Gach eolas faoi na
hócáidí seo ó Eilís (087-1235203).

Cúrsaí Gaeilge
i nGaeltacht
na nDéise 
Seosamh Ó Riain 

BHÍ dhá chúrsa Gaeilge den scoth ar
siúl i Meánscoil San Nioclás, An Rinn
le déanaí a bhí eagraithe ag Comh-
lucht Forbartha na nDéise Teoranta i
dteannta le Coiste Gairmoideachais
Chontae Phort Láirge. 

Dúirt Cabríní de Barra, an Bainis-
teoir Forbartha do Ghaeltacht na
nDéise  go raibh áthas mór uirthi gur
éirigh chomh maith leis an
mBunchúrsa agus an Meánchúrsa
Gaeilge, agus cé chomh díograiseach
is a bhí gach duine a bhí páirteach.
“D’imigh gach éinne abhaile le níos
mó muiníne agus cumas teanga acu

ag deireadh na seachtaine, agus tá
ómós mór ag dul don dá mhúinteoir,
Silvia Uí Sheanlaoich, a mhúin an
Meánchúrsa agus Séamús Ó Diollúin,
a mhúin an Bunchúrsa Gaeilge, dá
bharr.” Tá an chomhpháirtíocht
rathúil seo idir Comhlucht Forbartha
na nDéise Teoranta agus Coiste Gair-
moideachais Chontae Phort Láirge ag
eagrú cúrsaí Gaeilge Samhraidh agus
Geimhridh ar leibhéil éagsúla tar éis
dul chun cinn le cúpla bliain anuas, le
tacaíocht curtha ar fáil ag Údarás na
Gaeltachta chomh maith.  

Dúirt Cabríní de Barra go raibh na
cúrsaí le déanaí cosúil leis na Náisiúin
Aontaithe le daoine i láthair ó Stáit
Aontaithe Mheiriceá , Ceanada, an
Bhreatain,an Eilvéis, agus an Spáinn,
chomh maith le muintir na hÉireann
den chéad agus an dara glúin! Bhí an-
áthas uirthi maidir leis seo agus bhí
súil aici go rachadh níos nó daoine sa
seans chun an Ghaeilge a fhoghlaim i
Mí Mheán Fómhair, nuair a bheas an
chéad sraith eile de ranganna ag
tosnú. Tá gach eolas faoi ranganna i
nGaeltacht na nDéise ar fáil ó cabri-
ni01@gmail.com nó 087-6532044.

Tionscnaimh
á gcur chun
cinn ag an
eagraíocht 
Suicide Aware
Seán Ó Loingsigh

REACHTÁLFAR féile lae speisialta i
gCill na Martra Dé Domhnaigh ar
mhaithe le tacaíocht a thabhairt do
thionsnaimh atá á gcur chun cinn ag
an eagraíocht Suicide Aware.

Beidh na himeachtaí atá eagraithe i
gcomhar le Cumann Peile Chill na
Martra ar bun i bPáirc Uí Chuana óna
2.00 ar aghaidh. Lá siamsaíochta do
chlanna a bheidh ann, le go leor
imeachtaí spóirt eagraithe, rásaí do
leanaí ina measc. Tá díolachán as búit
gluaisteáin le bheith ann chomh
maith chun roinnt airgid a bhailiú le
haghaidh na seirbhísí a chuireann an
eagraíocht ar fáil.

Cuireadh an eagraíocht
charthanach Suicide Aware (Éire) ar
bun i gCorcaigh in 2009 chun eolas a
chur chun cinn maidir leis an ngalar
dubhach agus chun teacht i gcabhair
orthu siúd atá i mbaol féinmharaithe.
Tá sé mar aidhm ag an eagraíocht cláir
oideachais a chur ar bun ionas go
mbeadh tuiscint níos fearr ag daoine
ar mheabhairshláinte, ar an ngalar
dubhach agus ar fhéinmharú. Tá cúr-
saí comhairleoireachta á gcur ar fáil i
gCorcaigh faoi láthair dóibh siúd gur
mhaith leo cabhrú le daoine atá thíos
leis agus, mar cheann des na straitéisí
atá ag an eagraíocht, tá coistí
deonacha á mbunú i measc an phobail
i gcontaetha Chorcaí agus Chiarraí. 

Is féidir dul i dteagmháil leis an
eagraíocht ach ríomhphost a sheoladh
chuig info@suicideaware.ie nó sui-
cideaware@gmail.com nó is féidir
glaoch a chur ar an uimhir ghutháin
087-9454202. 

Aisling Óir ag
Fleadh Cheoil
Uladh
Áine Ní Chuaig

TÁ Fleadh Cheoil Uladh ar bun i nDún
Geimhin, Co. Dhoire i gcaitheamh na
seachtaine seo agus leanfar ar aghaidh
leis na himeachtaí go dtí an Domhnach
24 Iúil. Seo an chéad uair do Fhleadh
Cheoil Uladh a bheith i nDún Geimhin
agus tá neart ceoil, amhránaíochta agus
damhsa ar fud an bhaile, chomh maith
le scéalaíocht, ceardlanna agus tais-
peántais ealaíne. Amárach an Satharn,
beidh Comhrá Caife ar bun thuas an
staighre sa leabharlann ó 10-11rn. Cuir-
fear fáilte agus fiche roimh Ghaeilgeoirí
agus foghlaimeoirí, idir óg agus aosta.
Déanfar ceiliúradh ar an Aifreann trí
Ghaeilge sa Teach Pobail ag 7.00in. Tá
na himeachtaí seo eagraithe ag Glór
Dhún Geimhin le maoiniú ó Fhoras na
Gaeilge, do phobal labhartha Gaeilge an
cheantair agus chun an Ghaeilge a chur
chun cinn le linn Fhleadh Cheoil Uladh. 

I measc na ngrúpaí a bheidh le clois-
teáil ag glacadh páirte sa tsiamsaíocht ar
feadh an deireadh seachtaine, beidh
Aisling Óir. Ceathairéad cláirsí atá in Ais-
ling Óir, grúpa nua atá curtha le chéile
ag Nodlaig Brolly, atá ina stiúrthóir ceoil
ar an ghrúpa chomh maith. Is as ceantar
thiar thuaidh na tíre an ceathrar
cláirseoir ar fad agus tá beocht fhuin-
niúil ina gcóiriú comhaimseartha ar
chláirseoireacht na hÉireann. Is iad baill
an ghrúpa Nodlaig Brolly (Dún
Geimhin), Maria & Sianíne Nic Gabhann
(Baile an Chaistil) agus Caoimhe Ní
Chuaig (Aird Mhic Giollagáin).

Tá Aisling Óir ag tarraingt as tobar an
cheoil ina gceantar dúchais féin, áit a
ndearna siad athaimsiú ar an
gcláirseach cháiliúil ‘Drum Bó’. Bhí beirt
as an ngrúpa (Nodlaig agus Caoimhe)
páirteach sa chlár faisnéise ‘Banríon an
Cheoil’ a craoladh ar BBC2. Rinne an
fear ceirde áitiúil Séamus Ó Catháin
macasamhail de chláirseach Drum Bó
agus, in éineacht leis an bhfoinse ceoil
shaibhir a bhailigh an bailitheoir ceoil
Edward Bunting in Aird Mhic Giol-
lagáin, léiríodh an clár faisnéise a bhain
gradam amach.  Is féidir teagmháil a
dhéanamh leis an Oifigeach Caidrimh
Phoiblí i nGlór Dhún Geimhin ag an
uimhir 07834905651. Lean a gcuid
gníomhaíochtaí ar fad ar an suíomh

Bí linn i dTuaisceart Bhéal Feirste ag Scoil Samhraidh Mhic Reachtain 25ú – 31ú Iúil. 
Áit a mbeidh imeachtaí Gaelacha agus ranganna Gaeilge ar fáil don Óige agus don 
Aosaithe! 

Buaicphointí na seachtaine

Oíche Chéadaoin Ceolchoirm le John Spillane 

Oíche Dhéardaoin Oíche na Scríobhaithe agus Oíche ceol na mBan le Blasta

Oíche Aoine Eispéireas Ceol Gaeilge sa Chéad Eaglais Phreispitéireach agus Oíche
Airneál le fonnadóirí agus damhsóirí ó Chonamara 

Oíche Shatharn Ceilí Mór sa Europa ar son na Gaelscolaíochta, le Patsy Dan Mac Ruairí
agus Micheál Ó Muircheartaigh mar aoi cainteoir

Beidh ranganna Gadhlig na hAlbaine saor in aisce ar siúl i rith na seachtaine ag bun
agus ard leibhéal.  

Chun tuilleadh eolais a fháil, déan teagmháil le: 
Caitlín @ 02890 749688 nó ccmr@btconnect.com

www.facebook.com/glor.dhungeimhin
nó téigh chuig
www.ulsterfleadh2011.com le haghaidh
imeachtaí na fleidhe ar fad a fháil.

Campaí
samhraidh á
reachtáil ag
Ógras
Danny Brown

TÁ campaí samhraidh á reachtáil ag
Ógras ar fud na tíre le tamall anuas inar
cuireadh meascán imeachtaí ar fáil le
gach páiste a shásamh. Bhí ealaín, spórt,
cluichí, cócaireacht, ceol, drámaíocht
agus comórtaisí talainne ar fáil sna cam-
paí a reachtáladh i nDún na nGall an mhí
seo. Eagraíodh ceardlanna éagsúla agus
turais lae chomh maith, agus iad uilig
tré mheán na Gaeilge. 

Deis atá anseo do na páistí teacht le
chéile i dtimpeallacht thaitneamhach,
shábháilte, chun scileanna nua a fhogh-
laim agus chun aithne a chur ar Ghaeil-
geoirí óga eile.  Reachtáladh dhá cham-
pa an samhradh seo sa chontae, ceann i
mBaile Dhún na nGall agus an ceann
eile i mBéal Átha Seannaigh.

“Tá méadú tagtha ar an méid campaí
atá á n-eagrú againn agus ag na cluban-
na atá cláraithe linn, a bhuíochas sin
d’Fhoras na Gaeilge agus Roinn na
Gaeltachta a chuireann deontaisí ar fáil
dúinn,” arsa Ríonach Ní Scolaí,
Oifigeach Forbartha Uladh, "Níor chóir
go mbeadh páiste ar bith ag gearán nach
bhfuil tada le déanamh acu!”

Is féidir tuilleadh eolais a fháil ar
champaí samhraidh Ógras i gCúige
Uladh ach glaoch ar 07495 60436 nó
cuairt a thabhairt ar www.ogras.ie

Béal Feirste 

Féile Pride
Bhéal Feirste
Katie McGreal

TOSÓIDH an 21ú Féile Pride Bhéal

Feirste amárach, le lainseáil oifigiúil ag
8in san óstán Eoropa agus ina dhiaidh
sin beidh an fuirseoir David Hoyle ar an
stáitse ag 9.30in. Beidh taispeántas
ealaíne ar siúl i gColáiste na Cúirte (Col-
lege Court) le healaín ó Bhéal Feirste, ó
Bheirlín agus ó Mhanchain agus úsáid-
fear físeáin agus grianghraif sa taispeán-
tas a bheidh ar siúl go dtí 9 Lúnasa.

Beidh siúlóid urraithe ar siúl maidin
Dé Domhnaigh ag 11.45rn, ag tosú ag
carrchlós Mynt. Rachaidh an t-airgead
go ‘Aware’ chun dul i gcoinne dúlagair.
Ag an am céanna beidh seirbhís
éacúiméineach san eaglais All Souls ar
Ascaill Choill an Leamháin agus sa
tráthnóna beidh urlabhraí ag caint faoi
dhaoine aeracha sa Bhíobla.  

Beidh deis ann ar an Luan chun bual-
adh leis na polaiteoirí ó na páirtithe is
mó i dTuaisceart Éireann agus labhairt
leo san fhoirgneamh Stormont.  

Ar an gCéadaoin agus an Déardaoin,
beidh dráma ar siúl faoi dhúnmharú
uafásach buachalla aeraigh in Wyoming

sna Stáit Aontaithe.    Cuirfear deireadh
leis an bhféile ar an 30 Iúil. Beidh paráid
ag tosú ag Cearnóg Theach an Chustaim
agus ag dul trí shráideanna Bhéal
Feirste. Aonach siamsaíochta agus carn-
abhal téama na paráide. Ina dhiaidh sin
beidh ceolchoirm faoin aer sa chearnóg
le himeachtaí do na páistí freisin. 

Doire

Cóireáil 
Fiaclóireachta
do Pháistí ón
Bhealarúis
Katie McGreal

THUG seacht bhfiaclóir aire do 25 páiste

ón Bhealarúis i nDoire le déanaí.
Sa Bhealarúis, ní théann na páistí go

dtí an fiaclóir go minic agus nuair a
théann siad ní bhíonn ainéistéiseach in
úsáid ag an bhfiaclóir. Nuair a chuala an
fiaclóir i nDoire, Mary Mooney, é seo
bheartaigh sí cabhair a thabhairt do na
páistí nuair a bheadh siad in Éirinn. 

Tháinig na páistí go Doire agus Inis
Eoghain leis an mbrainse áitiúil den
chomhlacht carthanachta, Chernobyl
Children’s Project ar an 5 Iúil agus
rachaidh siad abhaile ar an 30 Iúil. Faoin
am sin, beidh siad i ndiaidh dhá choinne
a bheith acu le fiaclóir. I rith na gcoinní
seo, déanfar na cóireálacha ar fad – líon-
adh agus stoitheadh san áireamh.  

Bhí ionadh ar na fiaclóirí cé chomh
glan is a bhí fiacla na bpáistí. Ceapann
siad gurb é an bia éagsúil a itheann siad
is cúis leis sin.  Bhí ar The Chernobyl
Children’s Project ullmhúcháin a
dhéanamh leis na páistí roimhe. 

“Bhí siad an-bhuartha faoin chuairt,”
a dúirt Patsy McLoughlin ón eagraíocht.

“Ach, ag an deireadh, b’eachtra dhear-
fach é do gach duine.”

Gheall na fiaclóirí go ndéanfaidh siad
an rud céanna an bhliain seo chugainn,
nuair a bheidh na páistí ar ais in Éirinn.

Mic léinn Choláiste Hibernia ag cur 
borradh mór fá cheantar Ghaoth Dobhair
TÁ scaifte mór de 260 mac léinn ó Choláiste Hiber-
nia, Baile Átha Cliath i ndiaidh tús a chur le cúrsa
trí seachtaine i nGaoth Dobhair mar pháirt den
Ard-Dioplóma sna Dána (Bunoideachas).
Bunaíodh Coláiste Hibernia deich mbliana ó shin
agus is é an t-aon choláiste ar líne atá creidiúnaithe
ag Comhairle na nDámhachtainí Ardoideachais
agus Oiliúna (HETAC). Díríonn Coláiste Hibernia ar
chúrsaí iarchéime do dhaoine gairmiúla ar fud na
cruinne.

Cuireadh tús leis an Ard-Dioplóma sna Dána
(Bunoideachas) sa bhliain 2003 agus tá an cúrsa ag
dul ó neart go neart ó shin i leith. Deirtear go bhfuil
níos mó múinteoirí bunscoile ag cáiliú fríd
Choláiste Hibernia anois ná fríd institiúid ar bith
eile sa tír. 

Seo an chéad uair a d’eagraigh Coláiste Hibernia
cúrsa i nGaoth Dobhair. Tá siad ag obair i gcomhar
le Coláiste Cholmcille, eagraíocht a bhfuil taithí na
mblianta aici ar chúrsaí samhraidh a reáchtáil i
nGaoth Dobhair. Dúirt Diarmaid Ó Tuama ó
Choláiste Cholmcille go raibh lúcháir air bheith
ábalta an cúrsa a reáchtáil in ionad for-rochtana
OÉ, Gaillimh (Acadamh na hOllscolaíochta
Gaeilge) i bPáirc Ghnó Ghaoth Dobhair.

“Tá muid an-sásta bheith ag reáchtáil an chúrsa i

nGaoth Dobhair. Tá na mic léinn ag baint an-suilt
as agus tá siad ag foghlaim neart Gaeilge. Tá na
háiseanna san Acadamh thar barr.”

Labhair Riarthóir Acadamh na hOllscolaíochta
Gaeilge (Gaoth Dobhair), Éamonn Mac Niallais,
faoin tionscnamh agus thug sé le fios go raibh sé
breá sásta an cúrsa a éascú:  

“Tá áthas orainn fáilte a chur roimh Choláiste
Hibernia. Is tógáil croí atá ann an oiread sin daoine
óga a fheiceáil, a bhfuil suim acu sa Ghaeilge agus
sa chultúr, ag caitheamh seala i nGaoth Dobhair.” 

Mhínigh Mac Niallais an dóigh a n-éascaíonn
Acadamh na hOllscolaíochta Gaeilge (Gaoth Dob-
hair) imeachtaí éagsúla le linn an tsamhraidh: 

“Bíonn muid i gcónaí ag iarraidh an úsáid is fearr
a bhaint as ár n-áiseanna le linn an tsamhraidh.
Mar shampla, beidh Gael Linn ar ais arís roimh i
bhfad fá choinne cúrsa eile agus, den chéad uair, tá
Comhar na Múinteoirí Gaeilge ag tabhairt grúpa
múinteoirí chuig an ionad fá choinne dianchúrsa i
mí Lúnasa.”

Chuir Cathaoirleach Chumann Tráchtála Ghaoth
Dobhair, Éamonn Mac Giolla Bhríde, béim ar na
buntáistí eacnamaíochta a bhaineann le cúrsaí
samhraidh don gheilleagar áitiúil:

“Tá na mic léinn seo ag cur go mór le roinnt

mhaith gnónna áitiúla. Tá mná tí, óstáin, tithe táb-
hairne, bialanna, comhlachtaí tacsaithe srl. ag
baint tairbhe as iad bheith sa taobh seo tíre. Tá an
Ghaeilge agus an cultúr Gaelach an-luachmhar
mar acmhainní. Tá an turasóireacht chultúrtha
riachtanach do Ghaoth Dobhair le linn an lag trá
eacnamaíochta seo.” 

As gach cearn den tír iad na mic léinn ar an Ard-
Dioplóma de chuid Choláiste Hibernia. Seo an
chéad uair do roinnt mhaith acu bheith i
nGaeltacht Dhún na nGall. Is léir go bhfuil siad ag
baint an-suilt as. Chuir Seán Ó Néill, arb as Cill
Dara dó, síos ar an dóigh a mothaíonn an grúpa ar
fad: 

“Seo bealach iontach deas le trí seachtaine a
chaitheamh! Cúrsa den scoth in ionad den scoth i
gceann de na ceantair is deise sa tír! Is breá linn
Gaoth Dobhair!” 

Thug Éamonn Mac Niallais le fios go mbeadh an
tAcadamh ag tabhairt faoina phríomhról arís i
Meán Fómhair agus ag cur réimse leathan cúrsaí
tríú leibhéal ar fáil. Tá na cúrsaí ar fad lánchreidiú-
naithe ag Ollscoil na hÉireann, Gaillimh. Má tá níos
mó eolais de dhíth ar dhaoine, is féidir bualadh
isteach san ionad, cuairt a thabhairt ar
www.acadamh.ie nó scairt a chur ar (074) 95 31919. 

Imeachtaí Uladh
Ranganna Gàidhlig i dTeach
Mhic Reachtain do dhaoine
fásta ar an Luan seo go dtí an
Aoine. Tuilleadh eolais ó
ccmr@btconnect.com.
Ciorcal comhrá ar an gCéadaoin
ag 8in, Óstán Fearnáin, An Cab-
hán.
Oíche na Scríobhaithe i La
Boca, Sráid an Fhuartáin, Béal
Feirste, an Déardaoin seo ag
7.30in. Tuilleadh eolais ó
ccmr@btconnect.com 

I MEASC AN PHOBAIL
Ba bhreá linn pictiúir leatsa in Gaelscéal agus ar ár suíomh idirlín. Má tá ócáid nó imeacht pobail nó sóisialta ar siúl agat, is féidir grianghraif 
de a sheoladh chugainn ag pic@gaelsceal.ie Ní mór go mbeadh caighdeán réasúnta ins na pictiúir agus cead faighte agat chun iad a fhoilsiú
ó na daoine atá le feiceáil iontu. Cuirfidh muid na cinn is fearr i gcló anseo agus ar www.gaelsceal.ie

Na haisteoirí óga Christina Nic Dhonnacha, An Trá Bháin  agus Gráinne
Bleasdale, Baile an tSléibhe a  fuair an deis páirt a ghlacadh i míreanna
idirlín “ Na Rúin - Filleann an Feall” ar sheit an tsobalchláir Ros na Rún, sa
Spidéal an tseachtain seo caite.

An tOllamh Gearóid Ó Tuathaigh, an scríbhneoir Aingeal Ní Chualáin, iníon Thomás Bhairéad, Treasa Mhic Mhathúna
agus a mac Eoghan Mac Mathúna ag seoladh an leabhair "Tomás Bairéad: Rogha Scéalta" in Áras Uilinn i Maigh Cuilinn,
Co. na Gaillimhe ar an Aoine 15 Iúil. Grianghraf: Peadar Mac Fhlannchadha. 

Ryan Tubridy, an chéad  duine ar bronnadh "Saoirse Bhaile An
Chlocháin"air in éineacht le Máirtín Davy oíche Shathairn seo caite.

An t-ealaíontóir Seán Ó Flaithearta, an tAire Stáit le freagracht speisialta air maidir le Gnóthaí Gaeltachta, Donnchadh Mac
Fhionnlaoich T.D, agus Celine Harron ag an oscailt de 'Talamh Dóite', taispeántas ealaíne  ag an Uasal Ó Flaithearta i
nGaoth Dobhair, Co. Dhún na nGall ag an Deireadh Seachtaine.

Tony O'Mahony agus a bhean chéile Mary, agus a gcairde Máire Forde agus a fear céile, an t-
ealaíontóir agus an ceoltóir Liam Ó Fuartháin ó Bhaile Bhúirne, go raibh taispeántas ealaíne
torthúil aige i gcaife Nosh 'n Coffee i mBaile an Chollaigh, Co. Chorcaí i rith Fhleadh Cheoil na
Mumhan. PIC: Ó LOINGSIGH

Ag Scoil Shamhraidh na Saoirse i mBaile Bhúirne, bhí Rúnaí Chumann Shinn Féin Chill Orglan,
Co, Chiarraí, Jacqo Le Bourhis, an t-aoichainteoir Jimmy Barry Murphy - iar-imreoir agus iar-
bhainisteoir iománaíochta Chorcaí, agus Carol Ní Chaoimh, Gleann Beithe, Co. Chiarraí. 
GRIANGHRAF: Ó LOINGSIGH



Is iomaí scéal agus dán atá scríofa agus
foilsithe agatsa, a Phroinsias, agus foil-
síodh úrscéal nua leat, Rún an Bhon-
náin, le déanaí. Abair liom, cad a sprea-
gann chun pinn thú? Cén fáth a mbíonn
tú ag scríobh?
Bhí suim agam riamh anall i scéalta. Agus
mé i mo ghasúr bhí samhlaíocht fhiánta
agam, bíonn ag gach páiste is dócha, ach
i mo chás-sa is dócha gur mhair mé i
ndomhan beag samhlaíoch de mo chuid
féin níos faide ná daoine eile. Scríobhaim
mar bainim sult as agus is beag rud nach
dtugann spreagadh de chineál inteacht
domh.

An i nGaeilge amháin a scríobhann tú?
Ar mhaith leat scríobh i mBéarla nó i
dteanga eile amach anseo? 
Go dtí seo, is i nGaeilge amháin a scríobh
mé. Bhain mé triail as a bheith ag scríobh
i mBéarla uair nó dhó, ach ar chúis
inteacht níor oibrigh sé go rómhaith
domh. Sin ráite, tá mé cinnte go mbain-
fidh mé triail as arís am inteacht.

Cén bharúil atá agat ar an aistriúchán –
ar mhaith leat go mbeadh do chuid
scríbhneoireachta aistrithe go Béarla,
mar shampla?
Gné thábhachtach de litríocht na mion-
teangacha atá san aistriúchán. Níl a
dhath agam in éadan aistriúchán a bhei-
th déanta ar mo shaothar. 

Is múinteoir tú chomh maith le scríbh-
neoir – ach is léir go gcuireann tú am ar
leataobh don scríbhneoireacht. An
mbíonn tú ag scríobh go moch ar maidin
nó mall san oíche nó am ar bith a
fhaigheann tú an deis?
Tá sé fíordheacair orm an t-am a fháil
don scríbhneoireacht. Ní hamháin go
bhfuil mé ag obair go lánaimseartha mar
mháistir scoile, ach tá trí pháiste an-óg
agam, agus i láthair na huaire is acusan a
bhíonn an chéad shout ar mo chuid ama.
De ghnáth, déanaim iarracht suí síos leis
an ríomhaire san oíche ar feadh uair nó
dhó nuair a bhíonn an chlann ina gcod-
ladh.

Cad é an rud is fearr leat faoi bheith ag
scríobh? An bhfuil athrú tagtha air sin
thar am?
Bainim sult mire aisti mar scríbh-
neoireacht. Bheireann an ficsean seans
domh éalú ar feadh tamaill bhig ón
ghnáthshaol agus domhan beag de mo
chuid féin a chruthú. Is breá liom carach-
tair a chumadh agus mothúcháin, stair
agus pearsantachtaí a bhronnadh orthu.
Níl a fhios agam ar athraigh sin mórán
thar na blianta. Thaitin an chu-
madóireacht liom riamh.

Tá tú ag scríobh le blianta anois, nach
bhfuil, agus neart duaiseanna agus
aitheantas bainte amach agat thar na
blianta. Cé chomh tábhachtach agus atá
na duaiseanna agus an t-aitheantas sin
duit mar scríbhneoir? 
Is deas an t-aitheantas a fháil, ach ní sin an
fáth a scríobhaim. Ba bhocht an rud do
scríbhneoir ar bith a bheith ag scríobh ar
mhaithe le haitheantas; gníomh baoise a
bheadh ann, tchítear domh.  Scríobhaim
ar mhaithe leis an phléisiúr den chuid is
mó. Cuid de na scéalta is mó a thug
pléisiúr domhsa agus mé i mbun a
gcumtha fríd na blianta ní bhfuair siad
aitheantas ar bith.

Cén chomhairle a thabharfá do scríbh-
neoirí nua?
Cuireadh an cheist chéanna sin orm le
gairid. Chaithfinn a rá gurb é an rud is táb-
hachtaí, i mo thuairimse, do scríbhneoir
ná a bheith ag smaoineamh ar an
léitheoir. Thiocfadh le duine a bheith ag
scríobh dó féin agus tá sin go breá, ach i
ndeireadh na dála ní bheadh ann ach
cineál de dhialann. Más maith leis an údar
go bhfeicfidh a shaothar solas an lae,
caithfidh sé nó sí a bheith ag smaoineamh
ar an duine atá chun an leabhar a léamh.
Cén dóigh leis an léitheoir a mhealladh
isteach. Nuair atá sin déanta ag an údar tá
saoirse aige aon teachtaireacht nó tuairim
a chur trasna nó cibé rud eile a ba mhaith
leis a dhéanamh a chur i gcrích.

Bíonn tú ag léirmheastóireacht fosta – an
dtaitníonn sé sin leat?
Is maith liom an deis a thugann sé domh
leabhair a léamh. Le bliain anuas, creidim
go bhfuil 20 – 25 leabhar Gaeilge léite
agam, níos mó ná mar a léigh mé le fada.
Cé go mbainim taitneamh as, thig leis a
bheith deacair fosta. Is saol beag é saol na
leabhar Gaeilge agus tá aithne ag cuid
mhór de na scríbhneoirí ar a chéile. Níor
mhaith leat titim amach le duine ar bith,
ach ag an am chéanna níor mhaith leat
léirmheas bréagmholtach a scríobh. Ní
chuidíonn sin le duine ar bith. Tá conair
chaol ann ar a gcaithfidh an léirmheastóir
Gaeilge siúl.

An bhfuil tú ag obair ar úrscéal nó togra
nua i láthair na huaire?
Ag am ar bith, bíonn ceithre nó cúig
smaoineamh fá choinne leabhair, scéil nó
dáin ag rith thart fá m’intinn. De ghnáth
fanann siad i mo chloigeann tamall maith
sula bhfeiceann siad dúch ná pár. Is maith
an rud é sin áfach. Is maith liom cónaí a
dhéanamh le scéalta ar feadh tamaillín
sula dtugaim fána scríobh. Fásann agus
forbraíonn carachtair agus eachtraí i
m’intinn agus nuair a thig an t-am lena

gcur ar pháipéar, bíonn an oiread sin cur
amach agus aithne agam orthu go dtig an
scríbhneoireacht féin go réidh liom. Tá
smaoineamh measartha forbartha agam
d’úrscéal nua. Tá mé i mbun taighde dó i
láthair na huaire ach níl a dhath scríofa
agam. Creidim go mbeidh bliain nó dhó
eile ann sula bhfeicfidh sé solas an lae!

Cad a cheapann tú faoi leabhair Ghaeilge
na linne seo agus faoin líon léitheoirí atá
ann?
Mar a dúirt mé, tá an-chuid leabhar
Gaeilge léite agam le tamall anuas, agus
tugann caighdeán na leabhar an-mhis-
neach domh. Is é an dúshlán mór atá
romhainn ar fad ná tuilleadh léitheoirí a
mhealladh, rud nach bhfuil furasta. 

Is as Árainn Mhór i dTír Chonaill duit agus
is léir go bhfuil dlúthcheangal agat le do
cheantar dúchais. An mbíonn tionchar
aige sin, agus ag do shaol agus do chúlra
féin, ar do chuid scríbhneoireachta?
Bíonn, níl maith domh é a shéanadh.
Tugann an t-oileán inspioráid domh i gcó-
naí agus tugann caint na ndaoine guth do
mo chuid dánta. Bhí m’aithreacha móra,
arbh as an oileán dóibh beirt, fíormhaith
ag scéalaíocht agus ba ghnách leo scéalta
a inse domh agus mé ag dul a luí san
oíche. D’fhan na scéalta sin liom i
dtólamh agus níl dabht ar bith ach go
dteachaigh siad i bhfeidhm go mór orm.
Tá leabhar amháin de mo chuid, leabhar
do pháistí, bunaithe a bheag nó a mhór ar
scéal a d’inis m’athair mór, Joe Mhicí
Neid, dom scór go leith bliain ó shin.

Cé dó a mbíonn tú ag scríobh? Duit féin,
do dhaoine eile, nó meascán den dá rud?
Scríobhaim filíocht domh féin, scríob-
haim scéalta do dhaoine eile!

Tá filíocht difriúil ón bprós, ar ndóigh,
agus bíonn sí iontach pearsanta, go
minic. An bhfuil sé doiligh duit tú féin a
nochtú, ar bhealach, do na léitheoirí?
Bhí ag an tús, ach téann tú i dtaithí air. Bhí
lochtanna go leor ar na chéad dánta a
scríobh mé. Bhí siad i bhfad róphearsanta.
Rinne siad ciall domhsa ag an am ach
déarfainn gur beag ciall a bhainfeadh
daoine eile astu. Ní raibh siad uilíoch sa
dóigh sin. Cuireann drochfhilíocht a
scríobh mé sna blianta a chuaigh thart
níos mó náire orm anois ná aon eolas a
nocht mé fúm féin sna dánta céanna.

Céard é an dúshlán is mó atá romhat mar
dhuine a scríobhann trí Ghaeilge?
Tá sé nach mór dodhéanta airgead ar bith
a dhéanamh ar an scríbhneoireacht
Ghaeilge. Fágann sin go mbím ag obair go
lánaimseartha ar thograí eile chun beatha
mo theaghlaigh a thabhairt i dtír. Ba bhreá
liom a bheith ábalta luí isteach ar an scríb-
hneoireacht go lánaimseartha ach níl
bealach ar bith go dtig liom é sin a
dhéanamh san am i láthair. Mar sin is rud
an-pháirtaimseartha í, caitheamh aimsire
de shórt i ndáiríre. Ach mar is eol do
dhuine ar bith a rinne iarracht leabhar a
scríobh, is caitheamh aimsire é a thógann
suas cuid mhór mhór ama. An dúshlán is
mó atá romhamsa mar scríbhneoir mar
sin ná an t-am a fháil chuici mar scríbh-
neoireacht.

Cén cineál leabhair a léann tú féin i do
chuid am saor? An bhfuil údar ar leith nó
leabhar ar leith a thaitníonn go mór leat?
Am saor? Cad é sin? Na leabhair a léimse
fá choinne an phléisiúir, léim sa leaba iad.
Is breá liom scéinséirí, úrscéalta bleach-
taireachta agus ficsean stairiúil. Taitníonn
CJ Sansom go mór liom.

Tá blag agat fosta, nach bhfuil? Cén fáth
ar thosaigh tú an blag? Agus cad a chea-
pann tú faoi na meáin shóisialta ar nós
Facebook, Twitter srl. An bhfuil siad ag
déanamh maithis nó dochair don
litríocht nó an bhfuil tionchar ar bith acu
ar an líon léitheoirí atá ann inniu?
Thosaigh mé an blag cúpla bliain ó shin
nuair a bhí muid inár gcónaí i Leitir
Ceanainn. Thosaigh sé mar thaifead ar
mar a bhí ag éirí linn ár gcuid páistí a
thógáil le Gaeilge taobh amuigh den
Ghaeltacht agus fosta mar fhóram ina
dtiocfadh liom teagmháil a dhéanamh le
daoine a bhí sa bhád chéanna linn. Ní
scríobhaim ann chomh minic sin anois.
Maidir le Facebook agus Twitter. Níl mé
róthógtha leo. Is maith liom YouTube.
Sílim go bhfuil féidearthachtaí iontacha
ansin d’fhilí lucht éisteachta leathan a
mhealladh. Níl a dhath curtha suas agam
air go fóill, ach is maith liom an meán
áirithe sin. Is dócha go mbeidh ar lucht
litríochta gach aon teanga dul i ngleic leis
na meáin nua seo feasta. Feicim é mar
mháistir scoile ach chuirfeadh sé iontas
ar dhaoine eile a laghad leabhar i dteanga
ar bith a léann cuid mhór daoine óga
inniu. Tá an t-aos óg cleachtaithe leis an
soundbyte, an t-eolas gasta, mothúcháin
phacáistithe go proifisiúnta. Is beag suim
atá ag cuid mhór acu an t-infheistiú ama
a ghlacann sé leabhar a léamh a thab-
hairt. 

Cad faoi e-leabhair, cén bharúil atá agat
orthu siúd?
Yip, tá mise ar a son. Sílim gur chóir do
gach leabhar Gaeilge a foilsíodh le céad
bliain anuas a bheith ar fáil go leictre-
onach saor in aisce. Maidir le saothar
nuafhoilsithe, sílim gur bealach iontach
seachadta atá ann, agus gur chóir do na
foilsitheoirí a bheith ag cur na leabhar ar
fáil go leictreonach!

Is fear Gaeltachta thú. An síleann tú féin
go bhfuil go leor léitheoirí ann sa
Ghaeltacht? Nó an lasmuigh den
Ghaeltacht atá dul chun cinn á
dhéanamh i dtaobh léitheoirí Gaeilge
de?
Taobh amuigh den Ghaeltacht is mó atá
léitheoirí Gaeilge, déarfainn. Léifidh
muintir na Gaeltachta leabhar Gaeilge
más leabhar é a bhaineann lena gceantar
féin, leabhar fán stair áitiúil etc nó má tá
aithne phearsanta acu ar an scríbhneoir,
ach déarfainn go bhfuil an margadh
taobh amuigh den Ghaeltacht.

Dá mbeifeá in ann dán, úrscéal nó dráma
ar bith a scríobh (atá scríofa cheana),
céard a roghnófá?
‘Epic’ le Patrick Kavanagh. Ceann de na
dánta is mó a chuaigh i bhfeidhm orm
riamh.

Go raibh míle maith agat as do chuid
ama a Phroinsias!
Go raibh maith agat féin!

BEATHA NUACHT Litríochta                            

Domhan beag samhlaíoch an scríbhneora
An tseachtain seo, cuireann Meadhbh
Ní Eadhra cúpla ceist ar an scríbhneoir
clúiteach, Proinsias Mac an Bhaird

Proinsias Mac a' Bhaird

TEILIFÍS agus RAIDIÓ
Le Katie McGreal

Féach ar:
RTE 1: For One Night
Only...Bob Geldof
Is sraith shiamsaíochta le
sé chlár é seo agus sa dara
clár cuirfidh Gay Byrne Bob
Geldof faoi agallamh.
Labhróidh sé faoi na rudaí
tábhachtacha ina shaol
agus na hamhráin a théann
leis na hamanna sin.
Anocht @ 9.30in.

RTE 2: The Commitments
Scannán faoin iarracht a
dhéanann Jimmy Rabbitte

banna ceoil a bhunú agus
anamcheol a sheinnt do
mhuintir Bhaile Átha
Cliath. Dé Sathairn @ 9in. 

TG4: Bastoy Prison
Island/Oileán Géibhinn
Bastoy
Léargas ar Phríosún Oileán
Bastoy atá suite amach ó
chósta Oslofjord san Iorua.
Tá 115 fear sa phríosún ann
agus níl aon chillín ar an
oileán ná ceamaraí slándála
ná sconsa féin ina
mórthimpeall. Dé Máirt @
10.30in.

‘The Guard’
Léirmheas
BHUAIGH an scannán dúghrinn ‘The Guard’ an
duais don fhadscannán Éireannach is fearr i
bhFleadh Scannán na Gaillimhe le déanaí.
Scríobh agus stiúraigh John Michael McDonagh
an scannán atá lonnaithe i gConamara agus
d’éirigh go hiontach leis i bhféilte idirnáisiúnta
freisin – féilte i mBeirlín agus sna Stáit Aontaithe.   

Is scannán faoi bheirt atá ann – an Garda Gerry
Boyle (Brendan Gleeson) ó Chonamara, agus
Meiriceánach ón FBI, Wendell Everett (Don
Cheadle). Tá siad ag lorg agus ag iarraidh stop a
chur le grúpa idirnáisiúnta atá ag smuigleáil dru-
gaí. Ní duine a ghlacann le tuairimí de réir na
dtuairimí ‘cearta’ poiblí é Boyle agus téann sé i
gcoinne na ngnáthrudaí a dhéanann an
Meiriceánach atá ag iarraidh cloí leis na rialacha
agus na dlíthe. Tá comparáid ghreannmhar
déanta idir na Meiriceánaigh agus na hÉirean-
naigh sa bhealach seo.    

Ag tús an scannáin, tá an chuma ar an scéal go
mbeadh sé díreach cosúil le ‘Hot Fuzz’, an scan-
nán dúghrinn Sasanach faoi bheirt phóilíní ach
athraíonn an scéal agus tá sé soiléir go bhfuil sé
go hiomlán difriúil.  

In ionad scannán greannmhar le hábhar gre-
annmhar, is scannán greannmhar é le hábhar
dáiríre. Tagann an greann trí na haisteoirí – an
bealach a dhéanann agus a deir siad rudaí. Tá sé
lán le searbhas agus imeachtaí agus eachtraí gre-
annmhara atá fite fuaite sa phríomhscéal. 

Is scríbhneoir scripte den scoth é John
Michael McDonagh. An píosa is fearr liom ná an
dóigh ar chuir sé in iúl nach nglacann muintir ó
cheantair bheaga le daoine ón taobh amuigh. Ba
bhreá liom an Ghaeilge agus an bealach a
úsáideann muintir na háite í chun fáil réidh leis
an duine gorm seo a bhí ag an doras.    

Tá comparáid iontach déanta idir an dá
phearsantacht atá ag an bpríomhcharachtar. Tá
Gerry searbh agus é ag obair agus ag leanúint ar
aghaidh lena shaol. Is cuma leis faoina phost
agus an grúpa smuigleálaithe  – b’fhearr leis an lá
saoire a thógáil in ionad cabhair a thabhairt don
Mheiriceánach.Ach nuair a bhuailimid lena
mháthair (Fionnuala Flanagan) is duine iomlán
difriúil atá ann: duine deas, bog agus lán le grá
di. 

Aisteoireacht den scoth atá le feiceáil sa scan-
nán ar fad go háirithe idir Gleeson agus Flana-
gan. Tá nasc agus splanc iontach eatarthu agus
tríd sin faighimid níos mó eolais ar phearsan-
tacht Gerry. 

Scannánaíocht in Éirinn
ag fás go hidirnáisiúnta
SHÍNIGH an tAire Ealaíon,
Oidhreachta, Gaeltachta agus
Oileán, Jimmy Deenihan an
chéad chonradh comhléir-
iúcháin (co-production) idir Luc-
samburg agus Éirinn leis an Aire
Cumarsáide agus Meán, Fran-
cois Biltgen ó Lucsamburg  le
déanaí. Aidhm an chonartha ná
cur le líon na léiriúchán leis an
dá thír agus acmhainní agus
dreasachtaí an dá rialtas a roinnt
lena chéile. 

Dúirt Deenihan, “Is rud
ríthábhachtach comhléiriúchán
d’Éirinn ó thaobh maoinithe
agus fáis de. Níl bealach níos
fearr dúinn chun infheistiú
idirnáisiúnta a fháil – tá sé

indéanta airgead a sholáthar
dúinn féin de bharr mhéid na
tíre.”

Rinneadh an scannán ‘The
Runway’ i gcomhar le comhlach-
taí as Lucsamburg le déanaí agus
bhuaigh sé duais ón Acadamh
Scannán agus Teilifíse in Éirinn
agus faoi láthair tá an t-aisteoir
Éireannach Brendan Gleeson i
mbun ‘At Swim Two Birds’ a
stiúradh leis na léiritheoirí Éire-
annacha, Parallel Films agus an
léiritheoir Jani Thiltes ó Luc-
samburg.   Nuair a chríochnaigh
an léiritheoir Dúitseach, San Fu
Maltha taifead ar an scannán
‘Milo’ i mBaile Átha Cliath agus i
gCill Mháintain le déanaí, dúirt

sé, “Is tír álainn í Éire...creidim
go bhfuil todhchaí mhaith do
chomhléiriú scannán Dúit-
seach-Éireannach.”

D’oibrigh na comhlachtaí
Samson Films, comhlacht Éire-
annach, agus Fu Works, comh-
lacht Dúitseach, ar an scannán
seo a thiocfaidh amach i mí
Feabhra 2012.   Chomh maith
leis sin, tá an comhlacht
Meiriceánach, HBO ag taifead an
dara sraith de ‘Game of Thrones’
i dTuaisceart na hÉireann agus
bhí ‘The Guard’ le Brendan Glee-
son i bhféilte scannán Tribeca
agus Bheirlín chomh maith leis
an bhFéile Sundance sna Stáit
Aontaithe i mí Eanáir.

Scéim Nua Ghearrscannán fógartha ag TG4
Áine Ní Chuaig

D’FHÓGAIR TG4 an scéim nua
gearrscannán ‘SCÉAL’ i rith na
seachtaine, scéim spreagúil a
bhfuil cúnamh maoiniúcháin
faighte lena reáchtáil ó Ghréasán
na Meán agus Údarás Crao-
lacháin na hÉireann.

Ag leanacht leis na scéimean-
na ‘Síol’ agus ‘Údar’, inar
léiríodh dhá cheann déag de
dhrámaí rathúla, is scéim for-
bartha atá i gceist anseo a
thugann deis do scríbhneoirí

agus stiúrthóirí nua saothar
aitheanta ó litríocht nó ó
bhéaloideas na Gaeilge a
athchóiriú don teilifís.

Beidh deis ag na hiarrthóirí
bunscéal a roghnú as gearrscéal,
dán, scéal béaloidis nó aon
saothar a léiríonn scéalaíocht na
Gaeilge agus déanfar an scéal a
fhorbairt ansin céim ar chéim,
ón mbunscript go dtí an léir-
iúchán craolta.Tá an scéim seo
oscailte do scríbhneoirí Gaeilge
as gach aon áit agus ní gá go
mbeadh aon taithí scáileáin acu.

Fáilteofar roimh stiúrthóirí ar
mhaith leo taithí a fháil ar dhrá-
maíocht teilifíse freisin. Gné
amháin atá riachtanach ná go
mbeadh na rannpháirtithe ar fad
líofa sa Ghaeilge agus go
mbeadh siad in ann feidhmiú go
hiomlán sa teanga trí chuile
chéim den scéim. 

Caithfear iarratais a sheoladh
isteach roimh mheán lae ar 26ú
Lúnasa ach má tá tuilleadh
eolais uait, cuir glaoch ar 091-
505070, seol ríomhphost chuig
sceal@tg4.ie.

Éist le:
RTÉ Raidió 1: Docu-
mentary on One: The
Untold Story of Char-
lie Chaplin
Is clár faisnéise é seo
faoi scéal Charlie
Chaplin i gCiarraí.
Faighimid léargas ó
dhaoine áitiúla ar an
uair a chaith Charlie
Chaplin a laethanta
saoire ann. Dé
Sathairn @ 2in

Raidió na Gaeltach-
ta: An Liathróid Ard
Clár seachtainiúil
spóirt  atá spleodrach
le hagallaimh agus
aicsean. Déantar é 'ar
an mbóthar' le
cuairteanna seach-
tainiúla orthu siúd atá
páirteach in imeachtaí spóirt
an chúige. Dé Céadaoin @
1.30in

Dundalk FM: Town Talk
Clár nuachta agus agallaimh
le daoine éagsúla gach maid-
in. Luan – Aoine @ 10rn

Comórtas Atlantic Steps

Ar mhaith leat dhá thicéad luach
€25 a bhuachan le haghaidh seó
nua sean-nóis Atlantic Steps ag an
Royal Theatre i gCaisleán an
Bharraigh? 

Níl le déanamh ach an cheist seo a leanas a
fhreagairt: 

Cé hé an príomhdhamhsóir sa seó
nua sean-nóis Atlantic Steps?

Seol an freagra, d’ainm agus do sheoladh
chuig: Gaelscéal, Baile Ard, An Spidéal, 
Co. na Gaillimhe.

Ainm :  

Seoladh : 

Freagra :  

Nó trí ríomhphost chuig
caroline.nichualain@gaelsceal.ie

Draíocht an Photaire 
Amharcann Seán Mac Dhonnagáin ar fheiniméan ‘Harry Potter’

Sa bhliain 1990, agus
JK Rowling ar thuras
traenach ó Londain
go Manchain, chuir
sí tús le turas eile –

turas draíochta.  Turas a
chruthaigh cáil agus saibhreas
di féin agus turas draíochta do
léitheoirí uile an domhain. Ar
an turas sin chruthaigh sí
Harry Potter – buachaill óg a
bhí ina dhraíodóir.  

Thuig sí láithreach go raibh
ábhar a céad úrscéil aimsithe
aici, ach is cinnte nár cheap sí
go mbeadh Harry ar an
draíodóir is cáiliúla ar domhan
breis agus fiche bliain ar
aghaidh.

Aithníonn gach páiste ainm
Harry Potter.  Tá breis agus 450
milliún leabhar Harry Potter
díolta. Tá cuid de na leabhair
aistrithe go 67 teanga eagsúil
(Gaeilge san áireamh). Chomh
maith leis an seacht leabhar sa
tsraith, tá trí leabhar ghairide
scríofa ag Rowling a
bhaineann le domhan
draíochta na sraithe – Quid-
ditch through the Ages, Fan-
tastic Beasts agus Tales of Bea-
dle the Bard. Tá leaganacha
eile den tsraith cumtha freisin,
ina measc Potter Puppet Pals
agus A Very Potter Musical –
scannáin ghearra gur féidir iad
a fheiceáil ar Youtube.  Anuas
air sin is iomaí páiste a ghlac
páirt i ndráma bunscoile a bhí
bunaithe ar cheann de scéalta
Harry Potter. (Is cuimhin liom
féin páirt Dumbledore a ghla-
cadh i ndráma scoile Rang a Sé

- Harry Potter agus an Seomra
Rúnda!)  Agus, ar ndóigh, tá na
scannáin faoi Harry agus a
chairde níos cáiliúla ná na
leabhair fiú. 

Agus an scannán deireanach
sna pictiúrlanna faoi láthair
agus gach taispeántas lán go
doras, cén fáth go bhfuil an
cháil dhochreidte seo ar an
tsraith? Céard a mheallann
léitheoirí, idir shean agus óg, i
dtreo na scéalta seo? 

Freagra na ceiste seo, dar
liomsa, ná domhan draíochta
na scéalta, agus an chaoi a

gcruthaítear é.  Sa domhan seo
feicimid saol agus spraoi nach
mbaineann le gnáthshaol lead-
ránach an ghnáthdhuine – nó
an ghnáthmhugail mar a
thugann Rowling ar an duine
bocht nach bhfuil draíocht
aige!  Táimid go léir meallta ag
an draíocht seo.  An bhfuil
páiste ar domhan nár mhaith
leis freastal ar Scoil Hogwarts,
draíocht a chleachtadh, Quid-
ditch a imirt?  

Cé gur domhan draíochta
samhailteach é domhan Harry,
is domhan an-réalaíoch é ar a

bhealach féin. Agus na
leathanaigh á gcasadh againn
creidimid go huile is go hiom-
lán gurb ann do Hogwarts,
gurb ann do na draíodóirí seo
ar fad.  Creidimid sa domhan
seo mar go bhfuil a cuid
taighde déanta ag an údar –
taighde teangeolaíochta sa
chaoi go mbaineann sí úsáid as
téarmaí ón Laidin agus
draíocht á cur i bhfeidhm.   Is
léir go ndearna sí go leor
taighde miotaseolaíochta
freisin. Is créatúir ón miotase-
olaíocht iad an chuid is mó de

Féile Cheoil Idirnáisiúnta san Iorua
Áine Ní Chuaig

IS féile bhliantúil í Telemark
Festivalen atá ar an bhfód ó bhí
1990 ann in áit darb ainm Bø
atá suite i gcroílár cheantar
Telemark. Tá sé ráite go minic
sa nualitríocht go bhfuil Bø ar
cheann de na háiteanna is áille
sa domhan, in ‘En glad Gut’
mar shampla a scríobh Bjørn-
stjerne Bjørnson. 

Tá os cionn cúig mhíle duine
ina gcónaí in Bø, atá thart ar
100km ón bpríomhchathair
Osló. Ceantar mór sciála ar
feadh cuid den bhliain é, ach
ceantar saibhir ceoil, cultúir
agus traidisiúin leis na cianta
atá ann.

Reáchtálfar féile na bliana
seo 21-24 Iúil. Is féile í a
thugann cuireadh do che-
oltóirí traidisiúnta as timpeall
an domhain a theacht chun

casadh agus meascadh lena
gceoltóirí traidisiúnta féin ón
Iorua. Bhí ceangal an-láidir ag
an bhféile le hÉirinn riamh. Tá
an fhéile ar cheann de na
príomhimeachtaí ceoil thrai-
disiúnta sa tír agus meallann sí
suas le 10,000 duine.

Tá cáil mhór ar an mbaile
seo de bharr an traidisiúin
láidir ceoil atá ann agus mar áit
a ndéantar táirgeacht ar na
bhfidil Hardanger. Tugtar
uirlis ceoil náisiúnta na tíre go
minic ar an ‘hardingfele’ mar a
thugann siad féin air, veidhlín
álainn le hocht gcinn de shre-
anga agus maisiúchán gleoite.
Téann go leor ceoltóirí sun-
tasacha anonn thar lear chun
castáil le mórlaochra na hIorua
i saol an cheoil, an damhsa
agus na hamhránaíochta agus
go minic chun an uirlis ceoil
speisialta seo a fheiceáil agus a

chloisteáil ó na máistrí. 
Ceann de na

príomhaidhmeanna atá ag
Telemark Festivalen ná
teagmháil ceoil a spreagadh
idir ceoltóirí agus traidisiúin
dhifriúla agus cuirtear béim
láidir ar chaighdeán.
Cruthaíonn an fhéile seo
dlúthatmaisféar, áit a
mbuaileann na seantraidisiúin
Lochlannacha leis an gceol
agus leis an damhsa atá níos
nua-aimseartha. 

Tá cáil mhór bainte amach
ag an bhféile seo mar gur
láthair an-tábhachtach í ina
ndéantar athbheochan láidir ar
chultúr agus ceol na tíre.

Cuirtear suas le 20 ceol-
choirm, taispeántas agus
imeachtaí damhsa ar bun cei-
thre lá na féile. Chomh maith
leis sin, reáchtáltar ceardlanna
ceoil agus damhsa i stíl thrai-

disiúnta na hIorua. I measc na
n-aíonna as Éirinn a ghlac páirt
san fhéile thar na blianta bhí
Seán agus Dolores Keane, Boys
of the Lough, Liam Ó Floinn,
Arty McGlynn, Len Graham,
Four Men and a Dog, Dé
Danann, Danú agus Micho
Russell, nach maireann. I
mbliana, is iad na Dubliners a
bheidh ag seasamh an fhóid do
na Gaeil. Cé gur minic don
bhanna céanna a bheith ar
camchuairt san Iorua, seo é an
chéad uair acu a bheith ag
glacadh páirte sa Telemark
Festivalen. 

Beidh na Dubliners ag ceil-
iúradh leathchéad bliain ar an
mbóthar an bhliain seo
chugainn agus tá clár leathan
beartaithe acu don cheiliúradh
speisialta, ina measc clár fais-
néise don scáileán. www.tele-
markfestivalen.no 

na hainmhithe draíochta a fhe-
ictear sa tsraith agus tá cuid de
phríomhscéalta na sraithe
bunaithe ar an miotaseo-
laíocht. 

Baineann Rowling úsáid as
teicnící éagsúla chun an
léitheoir a chur ar an eolas
faoin domhan draíochta. Cleas
amháin atá aici ná nuair atá
eolas nua le tabhairt aici,
tugann sí an t-eolas seo don
léitheoir ag tús na caibidle.
Faighimid an t-eolas seo ar
bhealach chomh séimh sin go
nglacann muid leis gan cheist.
Cuir i gcás an leabharliosta
scoile a fhaigheann Harry ó
Hogwarts. Ar dtús cloisimid
faoi na nithe aisteacha a bhei-
dh in úsáid aige do na hábhair
éagsúla. Ar ball téann Harry go
Diagon Alley chun na leabhair
a cheannach agus ceannaíonn
sé a chéad slat draíochta.
Ceannaíonn sé Hedwig, an t-
ulchabhán a chuidíonn leis go
minic sna scéalta. Diaidh ar
ndiaidh tarraingítear an
léitheoir isteach i saol an
draíodóra. 

Ón gceathrú leabhar ar
aghaidh, glacann Rowling leis
go bhfuil an léitheoir imithe i

dtaithí ar an domhan atá
cruthaithe aici. Éiríonn na
scéalta níos faide agus níos
casta ag an bpointe seo. Is
minic a fheicimid fo-scéalta
sna leabhair seo, scéalta grá go
háirithe. Deirtear go minic go
bhfuil an scannán atá bunaithe
ar an séú leabhar cosúil le
‘Rom-com’ nó scéal éadrom
rómánsúil do dhéagóirí
seachas scannán do pháistí!

Ach an bua is mó a
bhaineann le scéalta Harry
Potter ná go dteastaíonn ó
gach duine iad a chreidiúint.
Spreagann na scéalta seo
gliondar sa léitheoir. Táimid
taobh le Harry agus é ag troid
in aghaidh Voldemort.
Déanaimid ceiliúradh leis
nuair a éiríonn leis. Airímid
agus tuigimid ar fad a bhrón
aon uair a theipeann air.  Seo
arís bua agus scil JK Rowling –
mothúcháin Harry a mhúscailt
sa léitheoir. Ní haon ionadh go
gcuireann an tsraith seo na
milliúin duine faoi dhraíocht.
Ní haon ionadh go bhfuil na
milliúin chéanna i scuainí ar
fud na tíre agus iad ag iarraidh
Harry Potter and the Deathly
Hallows, Cuid a Dó a fheiceáil.  

OIDEACHAS

NODANNA
TRASNA
2 Gníomh a dhéanann draíodóir - nó madra b’fhéidir (5)
6 Duine a rialaíonn tír ar son an rí nuair atá an rí féin ró-óg 

(6)
7 An scéal a luíonn taobh thiar de dhuine (5)
8 Básaithe, gan beocht ann (5)
9 Téad déanta as féar (5)
12 I dtreo, chuig (2)
14 Dúnadh, druidim (4)
15 Bíonn sé i gcónaí faoi do chosa sa bhaile (5)
16 Teocht, mothúchán a choinníonn an fuacht uait (4)
18 Easpa solais (6)
21 Ábhar a choinníonn inneall ag tiontú, nó a chuireann blás 

le bia friochta (3)
24 Ní a bhfuil an mhéad céanna ann, in airde, i 

ndoimhneacht agus i leithne (3)
26 Ó Néill nó Ó Domhnaill mar shampla (5)
28 Cloch réidh, cloch chuimhneacháin mar shampla (4)
29 Trí phointe sa chluiche (3)
30 Oideachas, foghlaim, staidéar ollscoile (5)
31 Rudaí á ndó (4)
32 Gluaiseacht na farraige ag teacht i dtír ar an trá (6)

SÍOS

1 Ábhar a bhailítear ar an trá atá úsáideach do leasachán 
(8)

3 Freagracht, milleán (5)
4 Grúpa, slua (5)
5 Gan aon uisce ná taise air(5)
6 Tá go leor acu i (31 trasna) ach níl ach ceann amháin i 

gcoinnle mar shampla (6)
10 Réimír don rud coitianta, caighdeánach (5)
11 Cheannófá cairpéad, nó páipéar don bhall sa chruth seo 

(5)
13 Bia na mara.. ach b’fhéidir go bhfaighfeá péarla ann? (5)
17 Aoin rud a choinníonn thú mall do choinne (5)
19 Foraois, áit a mbíonn crainn ag fás (5)
20 Madra, gadhair (2)
22 Óráid faoi ábhar áirithe (6)
23 Gan aon mhaoin nó airgead (5)
24 Labhair, úsáid do ghuth (5)
25 Bailiú bainne ón mbó (5)
27 Lorg, nó smál atá fágtha i do dhiaidh (4)

Crosfhocal  22.07.2011

Duais na seachtaine
Bronnfar dearbhán €20 
urraithe ag Cló Iar Chonnacht 
ar bhuaiteoir na seachtaine.
Ní mór iarratais a bheith ar ais roimh 
27.07.2011 chuig: 
Crosfhocal, Gaelscéal, An Chuasnóg,  
An Spidéal, Co na Gaillimhe.

Ainm ....................................................................................................

Seoladh ................................................................................................

..............................................................................................................           

Fón......................................      Rphost..................................................

Crosfhocal
15.07.2011
Buaiteoir na Seachtaine seo: 
Bairbre Uí Mhullaoidh
An Cheathrú Rua
Co na Gaillimhe

Indreabhán, Conamara, Co. na Gaillimhe. Tel. +353-91-593307
www.cic.ie

Bíodh Eolas agat ar do Chearta:
Scéim Náisiúnta Intéirneachta
Ceist: Bronnadh céim ollscoile orm anuraidh agus táim ag éileamh Liúntas
Cuardaitheora Poist mar nílim in ann post a fháil. Chuala mé gur fhógraigh an
Rialtas scéim a chuideodh le daoine taithí oibre a fháil. An bhfuil sé seo fíor? 
Freagra : 
B’FHÉIDIR go bhfuil tú ag
tagairt do Scéim Náisiúnta
Intéirneachta nua a sheol an
Rialtas le déanaí. Soláthróidh
an scéim deiseanna thaithí
oibre do 5,000 duine atá
dífhostaithe sna hearnálacha
deonacha, príobháideacha
agus poiblí. 

Gheobhaidh rannpháirtithe
na scéime intéirneacht ar
feadh tréimhse 6 nó 9 mí le
heagraíocht óstaigh. Faoin

scéim seo, má thugann tú faoi
intéirneacht, coinníonn tú
d’íocaíocht leasa shóisialaigh
agus gheobhaidh tú €50 breise
sa tseachtain.

Leanfaidh an scéim ar
aghaidh ar feadh dhá bhliain,
mar sin glacfar le hiarratais
intéirneachta go dtí
Meitheamh 2013. Mairfidh na
hintéirneachtaí féin idir 6 agus
9 mí, ar a mhéid. 

Chun a bheith i dteideal áit a
fháil ar Scéim Náisiúnta
Intéirneachta, ní mór duit a

bheith dífhostaithe agus ag fáil
Sochar Cuardaitheora Poist nó
Liúntas Cuardaitheora Poist ar
feadh trí mhí nó ag síniú le
haghaidh creidmheasanna ar
feadh trí mhí. 

Tá FÁS freagrach as bainistiú
a dhéanamh ar an scéim, i
gcomhpháirtíocht leis an
Roinn Coimirce Sóisialaí. Má tá
spéis agat leat iarratas a
dhéanamh ar cheann de na
hintéirneachtaí, seol ríomh-
phost chuig
govinternprg@fas.ie nó déan

teagmháil le d’oifig FÁS áitiúil.
Tá tuilleadh eolais le fáil ón

Ionad Faisnéise do Shaorá-
naigh thíos.

Chuir Ionad Faisnéise do
Shaoránaigh Bíodh Eolas agat
ar do Chearta’ le chéile.  Cuire-
ann an tIonad seo seirbhís
shaor in aisce agus faoi rún ar
fáil don phobal.

Tá faisnéis le fáil freisin ar
líne ag citizensinformation.ie
agus ón tSeirbhís Teileafóin
um Fhaisnéis do Shaoránaigh,
Íosghlao 1890 777 121.

Gairmeacha le Gaeilge ó Thuaidh agus ó Dheas
Patricia Uí Fhlaithearta,
Comhairleoir Gairmthreorach  

MA tá súim agat oibriú tríd an
nGaeilge amháin bíonn réimse
leathan deiseanna ag céimithe
a bhfuil Gaeilge líofa acu. Ní
amháin le haistriúchán agus
na meáin agus b’fhéidir sna
reimsí níos traidisiúnta cosúil
le múinteoireacht, ach in
earnálacha na healaíne agus
an chultúir; mar shampla,
ealaíona sa phobal, bain-
istíocht imeachtaí agus na
hilmheáin. Sna heagraíochtaí
san earnáil phoiblí tá postanna
riaracháin agus teicniúla ag
grádanna éagsúla ó leibhéal
iontrála go bainistíocht shin-
searach. Sna sainréimsí tá
deiseanna iontacha, go
háirithe múinteoireacht nó
oideachas trí Ghaeilge ag leib-
héal ar bith ón réamhscoil go
dtí an tríú leibhéal. Postanna
eile freisin a bhfuil fás mór
orthu na postanna sna naíon-
raí agus sna Gaelscoileanna. 

Sna meáin is féidir a bheith
ag obair sna meáin chraolta,
sna meáin chlóite nó sna
méain dhigiteacha. Chomh
maith leis sin tá forbairt theic-
neolaíocht na faisnéise agus
na cumarsáide tar éis tairbhe a

dhéanamh do gach miontean-
ga. Chuidigh sé leis an bhfás ar
bhogearraí, suíomhanna
gréasáin agus leiriúcháin a
chraoltar trí mheán na
Gaeilge. Tá dearcadh ag
daoine i leith na Gaeilge mar
uirlis iontach ghnó agus mhar-
gaíochta. 

Tá an t-aitheantas don
Ghaeilge mar theanga oibre
oifigiuil den Aontas Eorpach
agus Acht na dTeangacha
Oifigiúla tar éis cur leis na
deiseanna atá ar fáil agus tá
meadú tagtha ar an méid
postanna san aistriúchán agus
san ateangaireacht. Tá an
ateangaireacht difriúil leis an
aistriúchán sa mhéid is go
bhfuil sí bunaithe ar chu-
marsáid bhéil seachas ar chu-
marsáid scríofa. Tá deiseanna
oibre sa léamh profaí, san
fhotheidealú, sa bhainistíocht
tionscadal agus sa chomhordú
teanga. Freisin tá fostaíocht le
fáil i gcomhlachtaí rialtais, in
institiúidí na hEorpa agus in
eagraíochtaí príobháideacha. 

Cuireann Foras na Gaeilge, i
dtuaisceart agus i ndeisceart
na hÉireann, tacaíocht ar fáil
d’eagraíochtaí ealaíon Gaeilge
trí mhaoiniú tionscadail agus
d’ealaíontóirí aonair trí spará-

nachtaí. Is é Foras na Gaeilge
an comhlacht atá freagrach as
an Ghaeilge a chur chun cinn
ar fud na hÉireann. Mar chuid
de Chomhaontú Aoine an
Chéasta bunaíodh “An Foras
Teanga, Comhlacht Forfhei-
dmithe Thuaidh/Theas”,
chun an Ghaeilge agus an
Ultais a chur chun cinn. Faoi
choimirce an chomhlachta
sin, déanann Foras na Gaeilge
na freagrachtaí uilig i dtaca
leis an nGaeilge a chur i bhfei-
dhm. I measc na bhfreagrach-
taí sin tá labhairt agus scríobh
na Gaeilge sa saol poiblí agus
sa saol príobháideach i
bPoblacht na hÉireann.Tá an
fhreagracht chéanna ann do
Thuaisceart na hÉireann sa
chás go mbíonn an t-éileamh
ann. Tá ról acu freisin
comhairle a chur ar lucht rial-
tais ó thuaidh agus ó dheas,
agus ar chomhlachtaí poiblí
agus deonacha i ngach gnó a
bhaineann le Gaeilge. Is é an
misean atá acu ná “Tacú le
múineadh na Gaeilge agus
múineadh trí Ghaeilge” Tá
oifigí acu i mBéal Feirste agus
i mBaile Átha Cliath. 

Ó thaobh an oideachais de is
iad na freagrachtaí atá orthu
ná an Ghaeilge a chur chun

cinn i ngach gné den réimse
oideachais mar phróiseas fad
saoil. Ionadaíocht a ghlacadh
ar choistí agus fóraim rialtais a
bhfuil téarmaí tagarta
oideachasúla acu agus aigh-
neachtaí a chur faoina mbráid,
agus tacú agus cabhrú le cur
chun cinn, foghlaim agus
úsáid na Gaeilge. 

Oibríonn roinnt céimithe
mar chleachtóirí ealaíon, ach
freisin tá deiseanna d’fhoire-
ann theicniúil, oideachais
agus riaracháin taobh istigh
d’eagraíochtaí tacaíochta. 

Tá go leor deiseanna fos-
taíochta ar scéimeanna ar nós
na gCampaí Samhraidh agus
Scéim na nImeachtaí Óige. I
rith na bliana freisin ar
ndóigh, agus go mór mór sa
samhradh, bíonn go leor
turasóirí ag teacht ar cuairt,
mar sin tá deiseanna fos-
taíochta ann do choimeá-
daithe, do threoraithe agus
bainisteoirí turas, do riarthóirí
ag músaeim agus do dhaoine
ar mhaith leo a bheith ag obair
in aon cheann de na
suíomhanna oidhreachta ar
fud na tíre. 

Tá an chuid eile den phíosa
seo le léamh ar
www.gaelsceal.ie

Fíor-choimhlint an Tour
Páidí Ó Lionáird, tráchtaire TG4 ar an Tour de France ar rás na bliana 

Ag tús Tour de France na
bliana seo ní raibh ach
ceist amháin á cur: cén
farasbarr a bheadh ag
Alberto Contador

(Saxobank) agus é ag tarrac an phele-
ton go críoch an ráis ar an Champs
Elysée ar an nDomhnach deireanach
den Tour. Bhuel anois níl ann ach dhá
lá eile rásaíochta le go mbeidh freagra
na ceiste sin ar eolas againn ach gur
baolach gur ar éigean gur Contador a
bheidh ag iompar an gheansaí cháil-
iúil bhuí sin in aon chor i ndeireadh
thiar. 

Tá Tour na bliana seo tar éis bheith
fíor-shuimiúil agus spleodrach i slite
nach bhféadfaí a shamhlú roimh ré.
Tá éagsúlacht mhaith cúiseanna le
gur mar sin a bhí agus an formhór acu
de bharr an chúrsa a leag Christian
Prudhomme, stiúrthóir an Tour,
amach agus corrleasú ar na rialacha. 

Ar an gcéad dul síos, chinn Prud-
homme seachtain iomlán ráibeanna a
chur chun tosaigh, seachtain ina
mbeadh an choimhlint ghéar agus
spleodrach sin idir na rábálaithe agus
‘Usain Bolt’ na rothaíochta, Mark
Cavandish (HTC Highroad) as Oileán
Mhanann. D’oibrigh sé mar chleas, go
foirfe. Ina dhiaidh sin, tugadh
aghaidh ar na cnoic sa Massif Central
agus ar shléibhte na bPiréiní, deis
dúinn cumas na ndreapadóirí a
fheiscint. B’ait linn áfach cé a thioc-
fadh chun solais mar laoch na drea-
padóireachta ach tuilleadh faoi sin i
gceann tamaillín.

Chomh maith leis an gcúrsa, bhí
athrú ar an ráib idirmheánach amhail
is gur bronnadh i bhfad níos mó táb-
hachta air agus pointí da réir. Chin-
nteodh sé seo go mbeadh suim á léiriú

ag na rábálaithe agus a bhfoirne sa
staid ina iomláine; an ráib sa lár agus
arís ar deireadh. Arís, d’oibrigh sé.

Ach cé a bheadh chun cinn? Bhuel, i
ndiaidh don Lochlannach Thor
Hushovd (Garmin Cervelo) seachtain a

chaitheamh sa ngeansaí buí, thiocfadh
Francach ceanndána chun solais. I
ndiaidh droch-thúis ina gceantar baile
sa Vendée, bheadh an fhoireann
Europcar agus a gceannaire, Thomas
Voeckler, ag taispeáint sála glana dá
gcéilí comhraic agus do na hainm-
neacha móra, Contador, Basso
(Liquigas), Evans (BMC) agus fiú na
deartháireacha Shleck (Leopard Trek).

Tá dhá áit sa Tour áfach a deirtear
nach féidir leat dul i bhfolach, ar na
sléibhte agus sa triail ama aonair. Tá
éirithe le Voeckler a chumas sna sléib-
hte a léiriú ach le triail ama aonair
amárach thart ar Ghrenoble, bíodh is
go bhfuil Contador fhéin cumasach
aige, beidh sé deacair ar éinne dul i
ngiorracht scread asail don Astrálach
Evans. Ní bhuafaidh sé ach déanfaidh

sé a dhóthain. 
Chonaiceamar an comhrac idir Con-

tador agus na deartháireacha Shleck
ag tús na seachtaine seo ach ba léir go
raibh an triúr acu ag ionsaí na bhfear
mícheart. Is é Evans is contúirtí agus
ag an bpointe seo, beidh sé deacair ar
dhuine ar bith é a chloí. 

Cadel Evans mar sin (Rogha Phádra-
ic Uí Chuinn ón tús) dá chéad bhua
den Tour De France, Frank Shleck sa
dara háit agus Thomas Voeckler sa tríú
háit.

Maidir leis na geansaithe eile, beidh
an-choimhlint idir JJ Rojas (Movistar)
agus Cavandish don ngeansaí uaithne
agus buafaidh Cavandish ar an líne i
bPáras agus sílim gur ag Samuel
Sanchez (Euskatel-Euskadi) a bheidh
geansaí Ridire na Sléibhte. Beidh
Rigoberto Uran (Sky) na Colóime slán
sa ngeansaí bán agus Rein Taaramae
(Cofidis) gar dó.

Ní fada an sos a bheidh ag Alberto
Contador i ndiaidh an ráis nuair a bhei-
dh breithiúnas á thabhairt ag an UCI
maidir lena thástáil dhearfach do clen-
buterol le linn an dara lá sosa sa Tour
anuraidh. Bhí tuairimíocht ann gur
seo ba chúis lena Tour ciúin ach i
ndeireadh thiar, bhí an mí-ádh air gur
thit sé agus gur chaill sé am dá bharr
agus ina theannta sin, le bua iontach
sa Giro, is ciallmhaire an tuairimíocht
gur seo a ghoid óna thobar fuinnimh.

Bhí Tour fíor-spéisiúil ann i
mbliana. Bhí go leor cúiseanna leis,
timpistí go tréan, imeartas taicticí ion-
tacha, ionradh na Lochlannach i
bhfoirm Thor Hushovd (Garmin
Cervelo) agus Edvald Boassen-Hagen
(SKY) agus breith Hinault nua i
bhfoirm Thomas Voeckler. Allez le
Tour!

Workforce chun 
an duais mhór 
a bhuachan
SEACHT gcapall a bheas san iomaíocht in aghaidh
a chéile i rás mór an tSathairn in Ascot, Sasana, an
King George VI agus Queen Elizabeth Stakes agus
milliún punt a bheas ar fáil don bhuaiteoir. Is é
Workforce rogha na n-údar, go háirithe má
fhanann an aimsir fluich, ach más talamh crua a
bheidh ann, ní bheidh Workforce ag rith, a deir
traenálaí an chapaill Michael Stoute.  Níor éirigh
go maith le Workforce sa rás seo anuraidh cé gur
bhuaigh sé an Investec Derby agus Prix de L’Arc
de Triomphe níos luaithe sa bhliain. Capall eile
atá ag iarraidh rudaí a chur ina gceart ná St.
Nicholas Abbey a bhí ina réalta mhór in 2009 ach
nár rith go maith in Ascot anuraidh ach an oiread.
Is iad Rewilding agus Debussy, ó stáblaí Godol-
phin i Sevilla, atá á dtraenáil ag Aidan O’Brien,
Midday (Henry Cecil) agus Nathaniel le John Gos-
den mar thraenálaí, na capaill eile a bheidh sa rás.
Tosnóidh an rás mór ag 4.30in.

Spórt na mBan
Gráinne McElwain

BEIDH aicsean craoibhe i gcamó-
gaíocht agus peil na mban an
deireadh seachtaine seo. Sa chamó-
gaíocht beidh Cill Chainnigh ag tab-
hairt aghaidh ar Chorcaigh, Baile
Átha Cliath atá ar íochtar an tábla sa
bhaile in aghaidh Loch Garman,
Uíbh Fhailí sa bhaile in aghaidh an
Chláir agus Tiobraid Árann as baile
in aghaidh na Gaillimhe atá sa tríú
háit ar chlár na bpointí.

Cuirfear tús leis na babhtaí cáilithe
amárach i bpeil na mban chomh
maith. Beidh Ard Mhacha ag tabhairt
aghaidh ar Shligeach agus ansin
Baile Átha Cliath in aghaidh Chill
Dara. Baineadh geit as go leor mar go
bhfuil Baile Átha Cliath, a bhuaigh
Craobh na hÉireann anuraidh agus
roinn a dó na sraithe i mbliana, ar a
dícheall fanacht sa chraobh i
mbliana mar níl siad ag imirt go
maith. Beidh Peil na mBan le feiceáil
ar TG4 amárach, ag tosnú ag a
5.00in.

SEO muid leath bealaigh fríd
an chomórtas Formula 1 i
mbliana agus reáchtálfar an
deichiú rás sa Grand Prix i Nür-
burgring na Gearmáine Dé
Domhnaigh seo. Tá an Gear-
mánach Sebastian Vettel atá le
Red Bull i bhfad chun cinn ar
204 pointe. Beidh sé an-dea-
cair dul gar dó agus má
fhaigheann sé an bua arís mar
a bheifeá ag súil leis is féidir a
rá go mbeidh comórtas an-
aontaobhach againn amach
anseo.

Ach is é Mark Webber atá sa
dara háit ar chlár na bpointí ar
124 pointe agus cúis dóchais
dó ná gur bhuaigh sé a chéad
rás sa chomórtas Formula 1 sa
Ghearmáin in 2009. Ach níor

bhuaigh sé i mbliana go fóill
agus ar ndóigh ní féidir leis an
milleán a chur ar an charr mar
go bhfuil sé ag tiomáint an
charr chéanna agus atá Vettel.
Cé go bhfuil Lewis Hamilton sa
nuacht mar gheall ar achrann
idir é féin agus McLaren, is sa
cheathrú háit atá sé ar 109
pointe le Jenson Button ar na
pointí céanna ach áit amháin
taobh thiar de. 

Thug Fernando Alonso ó
Ferrari seans do na tiomá-
naithe eile nuair a bhuaigh sé
Grand Prix na Breataine coicís
ó shin ach arís beidh sé deacair
Vettel a stopadh. 

Is breá leis na Gearmánaigh
a  mótarspórt agus bí cinnte go
gcuirfear fearadh na fáilte
roimh an bheirt Ghearmánach,
Sebastian Vettel agus Michael
Schumacher a bhuaigh an
comórtas Formula 1 seacht n-
uaire. Seo an chéad deis a
bheas ag Schumacher dul tim-
peall na gcúinní ar an ráschúr-
sa atá ainmnithe in ómós dó:
Schumacher S - casadh a hocht
agus a naoi. Tosnóidh an rás ar
an Domhnach ag a haon a
chlog.

Buntáiste Baile chun
cuidiú le Vettel

Thomas Voeckler

Alberto Contador

Ar an gclaí 
Níl againn ach 5 chluiche
fágtha san Iomáint ...
John Allen

Is deacair a shamhlú nach bhfuil
ach cúig chluiche fágtha i
gcraobh iomána 2011. Ag tosach
na bliana, sular buaileadh aon
sliotar, bhíomar ag tuar go

mbeadh Tiobraid Árann agus Cill
Chainnigh fós ar bharr an dréimire ag
deireadh an tséasúir.

Ach ansin sheas BÁC suas le cúpla
taispeántas suntasach sraithe agus
iad ar an tslí chun an chraobh sin a
thabhairt leo . Agus creid é nó ná
creid bhíomar ag ceapadh go
mb’fhéidir go raibh na Cait ag sleamh-
nú .

Sna chéad bhabhtaí craoibhe thug
Luimneach agus an Clár le fios go rab-
hadar ag déanamh dul chun cinn.
Bhíomar amhrasach faoi Ghaillimh i
ndiaidh a gcluiche leathchraoibhe
Laighean i gcoinne BÁC.

Anois táimid ar ais lenár gcéad
tuairimí i ndiaidh an-taispeántas ós
na Cait i gcraobhchluiche Laighean
agus seó na bliana ó Thiobraid Árann
i gcoinne na nDéise bocht.

Mar a sheasann cúrsaí faoi láthair
(agus mé ag scríobh le háilleacht Inis
Meáin thart timpeall orm) tá Tio-
braid Árann agus Cill Chainnigh níos
faide chun tosaigh ná mar a bhíodar
ag tosach na bliana agus pé foirne a
bhuann na cluichí an deireadh
seachtaine seo tá an chuma ar an
scéal go mbeidh siad mar iobairtí
don “dó mór “ sna cluichí
leathchraoibhe.

Ach tá dul chun cinn déanta ag
BÁC agus Luimneach ó thosach na
bliana agus seans ag ceachtar díobh
cluiche an Domhnaigh a bhuachaint.

Bhíomar ag ceapadh go raibh
Luimneach ar ais i measc na bhfoirne
is láidre i ndiaidh an tsárthaispeán-
tais a thugadar i gcoinne na nDéise
sa chéad chluiche craoibhe ach i ndi-
aidh theip fhir na nDéise coicís ó
shin nílimid chomh cinnte faoi sin in
aon chor anois.

Sa chluiche deireanach a bhí acu,
d’imir Aontroim le ceathrar déag ar
feadh an dara leath ar fad, rud a
chiallaíonn nach féidir linn breithiú-
nas ceart a dhéanamh orthu arís.
Mar sin nílim cinnte cé chomh maith
is atá siad . Ach táim cinnte de rud
amháin agus sin go mbeidh siad
ullamh don chluiche agus go mbeidh
plean acu mar ní théann foirne a
mbainisteora, Dónal O’Grady, riamh
ar pháirc na himeartha gan phlean .

Tá scata tosaithe óga atá ar ard-
form acu ó thosach na gcluichí

craoibhe . Léirigh Kevin Downes gur
féidir leis cúil a scóráil má
fhaigheann sé a dhóthain den sliotar
agus is ardfhear é an t-ógánach
Declan Hannon ón imirt agus ó pho-
canna saoire. Is tosaí maith é Gra-
ham Mulcahy freisin agus tá an
seanfhondúir Niall Moran ar ais ar a
sheanléim arís i mbliana. 

Cá seasann BÁC anois? Bhuel is
foireann mhór fhisicúil iad agus
nílim ró-chinnte go mbeidh Luim-
neach ullamh don neart atá acu .
Imríonn siad stíl dheas iomána anois
agus cé gur chailleadar i gcoinne na
gCat leanadar leo ag imirt go dtí
deireadh an chluiche. Ba chailliúint
mhór é Ryan O’Dwyer don chluiche
sin ach ar an Domhnach ba cheart go
mbeadh an-choimhlint idir é fhéin
agus Brian Geary.

Tríd is tríd ceapaim go bhfuil BÁC
níos fearr ná Luimneach i láthair na
huaire agus ceapaim gurb iad a bhei-

dh ag dul tríd mar an chéad íobairt
eile do Thiobraid Árann ach ní dóigh
liom go mbeidh mórán eatarthu.

Sa dara cluiche ar an Domhnach
téann an Ghaillimh isteach sa
choimhlint mar rogha na n-údar
agus an ceart san acu mar
chríochnaíodar go láidir i gcoinne
Chorcaí coicís ó shin . Níl aon dabht
ach go bhfuil siad ag feabhsú ach
beimid ag súil le taispeántas iomlán
foirne nuair a thugann siad aghaidh
ar na Déise an tráthnóna Domhnaigh
seo . Go minic ní imríonn foirne na
Gaillimhe mar aonad agus dar
ndóigh is cluiche foirne é an iomáint
(cuimhnigh ar an taispeántas ion-
tach foirne a thug Tiobraid Árann le
déanaí).  Nílim cinnte go bhfuil fhios
ag John McIntyre cad é a fhoireann is
láidre fós ach seans go mbeidh níos
mó eolais aige ar a sé a chlog ar an
Domhnach.

Conas a thosnófá ag fáil leighis ar

thrioblóidí na nDéise i ndiaidh an
taispeántais bhoicht a thugadar i
gcraobhchluiche na Mumhan. Bhuel
chuala go rabhadar amuigh ar an
pháirc thraenála arís go luath an
mhaidin dár gcionn.

Taispeántas thar a bheith saonta a
bhí ann ós na roghnóirí, gur fhág siad
an oiread sin spáis ón líne daichead a
cúig isteach, agus na cúil ag seoladh
isteach thar Clinton Hennessy bocht.
An Domhnach seo tá an dainséar
céanna ann le Canning, Hayes agus
Farragher sa fhreasúra. Má thugann
siad an iomad spáis don triúr san
beidh an cluiche seo thart freisin
roimh leath ama.

Ach níl Port Láirge chomh dona
leis an taispeántas deireanach. Cuir-
fidh siad ceisteanna ar an Ghaillimh
má tá cuid den mhuinín ar ais iontu
ach is dóigh go bhfuil an momentum
le leaids an Iarthair na laethanta seo.

Beir Bua.

Cá seasann BÁC anois?
Bhuel is foireann mhór
fhisicúil iad agus nílim ró-
chinnte go mbeidh Luim-
neach ullamh don neart
atá acu . Imríonn siad stíl
dheas iomána anois agus
cé gur chailleadar i
gcoinne na gCat leanadar
leo ag imirt go dtí
deireadh an chluiche. Ba
chailliúint mhór é Ryan
O’Dwyer don chluiche sin
ach ar an Domhnach ba
cheart go mbeadh an-
choimhlint idir é fhéin
agus Brian Geary.

Beidh Baile Átha Cliath agus Luimneach ag tabhairt aghaidhe ar a chéile arís Dé Domhnaigh ag 2in i mbabhta ceathrú ceannais den Chraobh i Staid Semple.

Súil ar an Pheil

Le Gráinne McElwain

Babhta 4 - Babhtaí
Cáilithe

Doire v Cill
Dara
Páirc an Chrócaigh @ 4.00in
Bhí John Brennan, bainisteoir
Dhoire, spréachta le cúpla cinneadh
a rinne an réiteoir i gCluiche Cean-
nais Uladh in aghaidh Dhún na nGall
an tseachtain seo caite, ina measc an
cic éirice a fuair Dún na nGall agus
an ceann nach bhfuair siad féin.
Táim ag déanamh amach go dtu-
igeann Kieran McGeeney a chás. Tá
sé uafásach nach bhfuil ach sé lá ag
Doire chun ullmhú don chluiche seo
agus mar a chonaic muid anuraidh
níor éirigh le haon cheann de na
tánaistí cúige dul chun cinn sna bab-
htaí cáilithe agus ní dóigh liom go n-
athróidh sé sin i mbliana.

Ní bheidh Eoin Bradley ar fáil do
Dhoire an uair seo ach an oiread
agus is mór an chailliúint é. Níor imir
siad go maith in aghaidh Dhún na
nGall agus cé go raibh Joe Diver agus
Michael Friel i gceannas i lár na
páirce, ní raibh siad in ann an bun-
táiste sin a thapú. 

Bhí Cill Dara ciontach arís as neart
seansanna a chur amú in aghaidh na
Mí an tseachtain seo caite i mbabhta
a trí de na babhtaí cáilithe agus bhí
ionadh orm nár thosaigh James
Kavanagh a bhí an-fheiceálach sa
chluiche nuair a tháinig sé isteach sa
21ú nóiméad. Ba chóir go dtosnódh
sé amárach.  Tá cosaint fhíor-mhaith

acu agus bhí Emmet Bolton ar dóigh
le 1-2 aige ón imirt. Tá Cill Dara ag
feabhsú i ngach cluiche agus ní bhei-
dh Doire in ann an díomá a chur
taobh thiar díobh amárach.

Bua: Cill Dara

Corcaigh v
An Dún
Páirc an Chrócaigh @ 6.00in
Beo ar TV3
Athimirt de Chluiche Ceannais na
hÉireann anuraidh a bheas againn
amárach ach deacair a rá cé chomh
maith is atá an dá fhoireann seo i
mbliana. D’úsáid Corcaigh na taicticí
iomlán mí-cheart in aghaidh Chiar-
raí i gCluiche Ceannais na Mumhan
sa chéad leath agus cé gur fheabh-

saigh siad go mór sa dara leath ní
raibh a ndótháin acu. Níl cluiche
imeartha acu ó thús mhí Iúil agus tá
cinneadh le déanamh ag Conor
Counihan an dtosnóidh sé captaen
na foirne ó anuraidh Graham Canty?
Seans maith go n-imreoidh Eoin
Cadogan agus Eoin Cotter ach cé a
chaillfidh amach? Canty, Paudie
Kissane nó Jamie O’Sullivan?

Níl an Dún ag imirt go maith. Bhí
an t-ádh leo an lámh in uachtar a
fháil ar an Chlár agus cé gur bhuaigh
siad in aghaidh Liatroma agus Aon-
troma, ní hiad sin na foirne is mó sa
chraobh. Ní raibh siad ach cuilín
chun cinn ar Aontroim ag leath ama
ach d’aimsigh Marty Clarke, Caolan
Mooney agus Conor Laverty trí chúl
taobh istigh de naoi nóiméad agus
b’shin an difear ag deireadh an
chluiche. Tá easpa muiníne le sonrú
san fhoireann seo faoi láthair agus tá
jab mór le déanamh ag James
McCartan chun a fhoireann a sprea-
gadh in aghaidh Chorcaí amárach. 

Bua: Corcaigh

Luimneach
v Loch 
Garman
Port Laoise @ 7.00in
Níor thóg Loch Garman a ndeis chun
Craobh Laighean a bhuachan ach
beidh siad níos láidre ná Luimneach
amárach. Tá tosaithe den scoth acu
ar nós Ben Brosnan, Ciarán Lyng
agus Redmond Barry agus tá feabhas
mór tagtha ar an chosaint.  Chas
Luimneach agus Loch Garman le
chéile sa tsraith i mí Aibreáin agus lig
Loch Garman dhá chúl isteach. Ó
thús na craoibhe níl ach dhá chúl
aimsithe ag an fhreasúra ina n-
aghaidh agus b’shin iad Baile Átha
Cliath i gCluiche Ceannais Laighean. 

Fuair Luimneach an lámh in
uachtar ar Phort Láirge agus Uíbh
Fhailí chun teacht chomh fada leis
seo ach ba chóir go mbeadh an lá ag
Loch Garman.

Bua: Loch Garman.

Babhta 3 - Babhtaí
Cáilithe Peile

Tír Eoghain
v Ard
Mhacha
An Ómaigh @ 7.00in
Baineadh geit uafásach as Ard
Mhacha nuair a chríochnaigh an
cluiche i mbabhta a dó de na babhtaí
cáilithe le Cill Mhantáin ar comhscór
i bpáirc Morgan Athletic ach bhí an t-
ádh leo comhscór a fháil an lá sin.

Níor tharla an botún céanna nuair a
chas an dá fhoireann in aghaidh a
chéile in Eachroim an tseachtain seo
caite le hArd Mhacha ag teacht
amach 2-09 le 0-10 chun cinn agus
Jamie Clarke ag aimsiú 2-2. Cluiche
sa bhreis mar sin ag Ard Mhacha ach
an leor é sin in aghaidh Thír
Eoghain?

Is féidir a rá nach bhfuil an cumas
peile céanna ag an dá fhoireann seo
agus a bhí cúpla bliain ó shin ach fós
beidh coimhlint ghéar fhisiciúil
eatarthu. Ba iad Peter Harte agus
Mark Donnelly, beirt leaids óga, a
sheas amach sa chluiche in aghaidh
an Longfoirt i mbabhta a dó de na
babhtaí cáilithe agus a d’aimsigh 1-8

eatarthu ón imirt. D’fhág Owen Mul-
ligan an fhoireann an tseachtain seo
caite mar gheall ar easpa cluichí ach
tháinig sé ar ais i rith na seachtaine
agus beidh sé suimiúil a fheiceáil an
mbeidh sé ag imirt san oíche
amárach.  Ní bheidh Stephen O’Neill
ar fáil mar go bhfuil teannán na
hioscaide fós ag cur as dó. 

Taobh amuigh de Jamie Clarke, tá
deacrachtaí ag Ard Mhacha na
scóranna a fháil ach ní bheidh faitíos
ar bith orthu roimh Thír Eoghain. Ní
bheidh mórán idir na foirne seo ach
mothaím go mbeidh níos mó ag Tír
Eoghain, go háirithe agus iad sa
bhaile.

Bua: Tír Eoghain 

Ciaran Lyng, Loch Garmáin [PIC : MATT BROWNE / SPORTSFILE]

Conleth Gilligan, Doire. [PIC : CAROLINE QUINN / SPORTSFILE] Jamie Clarke, Ard Mhacha [PIC : RAY MCMANUS / SPORTSFILE]

Daniel Goulding, 
Corcaigh 
Pic : Stephen McCarthy
/ SPORTSFILE

Dhá chontae ag iarraidh
iad féin a shlánú
Cluiche Ceathrú Ceannais Iomána na hÉireann, Gaillimh v Port Láirge, Dúrlas Éile @ 4.00in

Gráinne McElwain

Tá rudaí an-chiúin sna campaí i
nGaillimh agus i bPort Láirge an
tseachtain seo agus iad ag imirt in
aghaidh a chéile i gCluiche Ceathrú
Ceannais Iomána na hÉireann Dé

Domhnaigh. Níl mórán agallamh ná ráiteas ag
teacht amach ó cheachtar campa ach an oiread
agus ní féidir leat a rá go bhfuil John McIntyre
nó Davy Fitzgearld cúthaileach nó faiteach
roimh na meáin. Ach tá a fhios ag
John agus Davy gurb é seo an seans
deireanach ag na foirne fanacht sa
chraobh agus seans maith gurb é
seo an deis dheireanach ag an dá
bhainisteoir sna jabanna atá acu
má chailleann siad. Cibé foireann a
thitfidh ar an Domhnach, sílim go
mbeidh athrú bainisteora ann an
bhliain seo chugainn. 

Braitheann go leor i gcúrsaí spóirt ar
mheon an duine agus an dearcadh atá ag
foireann roimh chluiche. Gach bliain
ceaptar gur féidir le Gaillimh Craobh
na hÉireann a bhuachan ach níl an
fhoireann tar éis dul chomh fada le
Cluiche Leathcheannais na hÉireann
ó 2005. D’imir siad go
huafásach in
aghaidh Bhaile
Átha Cliath i
gCluiche
Leathcheannais
Laighean agus
cáineadh iad go géar
roimh an chluiche agus ar
ndóigh ina dhiaidh. Bhí an
chuma ar an scéal arís i mbliana go
raibh Gaillimh mar a bhíonn siad i gcó-
naí..ag tachtú ar an lá mór.

Bhuaigh Port Láirge Craobh na
Mumhan anuraidh ach buaileadh go
dona iad in aghaidh Thiobraid Árann i
gCluiche Ceannais na Mumhan i mbliana.
D’aimsigh na Tiobradaigh 7-19 agus níor éirigh
le Port Láirge ach 0-19 a scóráil ina n-aghaidh.
Ach cuireadh go leor ceisteanna i ndiaidh an
chluiche faoi na taicticí a bhí acu an lá sin agus
go speisialta ar cheart leaid óg mar Jerome
Maher a bhí ag tosnú amach den chéad uair i
ngeansaí Phort Láirge a chur ag márcáil iomá-
naí na bliana anuraidh Lar Corbett? Beidh sé

suimiúil a fheiceáil an dtiocfaidh imreoirí le
taithí ar nós Aidan Kearney, Declan Prender-
gast nó Liam Lawlor isteach sa líne lánchúil?
Seans go dtosnóidh Michael “Brick” Walsh
mar lánchúlaí chun jab a dhéanamh ar Joe
Canning ach is amuigh sa líne leathchúil an áit
is fearr dó siúd. Cé nach bhfuil tosaithe na Gail-
limhe chomh maith le tosaithe Thiobraid
Árann, tá siad in ann scóráil le 6-48 aimsithe
acu le dhá chluiche anuas.

Mar sin, cén sórt taispeántais a fheicfimid ó
Phort Láirge? Tá muintir Phort Láirge bródúil
agus bhí sin le feiceáil in agallamh John Mul-
lane agus na deora leis agus é ag gabháil a lei-
thscéil as an taispeántas a thug siad in aghaidh
na dTiobradach. Ní féidir le Port Láirge a bhei-
th chomh dona arís agus is é an chontúirt do

Ghaillimh ná go bhfuil pointe le
cruthú ag na Déise. Níl Port Láirge

tar éis cailleadh in aghaidh na
Gaillimhe i gComórtas na Craoib-

he go fóill agus bhuaigh siad
gach ceann de na naoi gcluiche

inar chas siad ar a chéile. Fuair
Port Láirge an lámh in uachtar ar

Ghaillimh dhá bhliain ó shin i
mbabhta Ceathrú Cean-

nais na hÉireann le cúilín (1-16 le 0-18) agus
beidh siad muiníneach gur féidir leo sin a
dhéanamh arís.

Tar éis an chluiche in aghaidh Bhaile Átha
Cliath, chuir John McIntyre an fhoireann faoi
scian agus rinne sé cúig athrú. Tháinig Ger Far-
ragher agus Iarla Tannion isteach sna tosaithe

chomh maith le Alan Kerins agus bhog
Donal Barry siar go dtí an líne
leathchúil le Andy Smith ag dul
amach go lár na páirce. Thosaigh
Shane Kavanagh mar lánchúlaí agus
chuaigh David Collins go dtí an
cúinne. D’éirigh leis na hathruithe
sin in aghaidh an Chláir (4-25 le 0-

20) agus in aghaidh Chorcaí (2-23
le 1-14) agus d’imir Joe Canning

agus Damien Hayes an-
mhaith sa dá chluiche sin

chomh maith. 
Mothaím go mbeidh

neart athruithe

ar fhoireann Phort Láirge, go háirithe sa cho-
saint, agus bheifeá ag súil le níos mó paisin
agus bróid a fheiceáil ó imirt na nDéiseach. Tá
imní faoi Maurice Shanahan (teannán na
hioscaide) ach seo scrúdú ar charachtar Phort
Láirge agus deireadh sn tséasúir ag druidim
leo. 

Maidir le Gaillimh, tá daoine ag caint fúthu
arís do Liam Mac Cárthaigh ach seo an-scrúdú
dóibh siúd chomh maith agus feicfidh muid cé
chomh hocrach is a bheidh siad. Ba chuma faoi
na torthaí in aghaidh Chorcaí agus an Chláir
muna mbeidh na Gaillimhigh in ann iad féin a
mhúscailt agus ard-taispeántas eile a thab-

hairt. Le Gaillimh, bíonn sé
deacair a rá cén sort

foirne a thiocfas
chun páirce. Táim
féin ag súil le han-
chluiche agus ní
dóigh liom go

mbeidh mórán
eatarthu. Seans go

bhfuil níos mó
muiníne ag Gail-
limh agus sílim go

gcuideoidh sé sin
leo.

Mothaím go mbeidh neart
athruithe ar fhoireann
Phort Láirge, go háirithe sa
chosaint, agus bheifeá ag
súil le níos mó paisin agus
bróid a fheiceáil ó imirt na
nDéiseach. Tá imní faoi
Maurice Shanahan (tean-
nán na hioscaide) ach seo
scrúdú ar charachtar Phort
Láirge agus deireadh sn
tséasúir ag druidim leo. 

John Mullane, Port Láirge 
PIC : STEPHEN MCCARTHY / SPORTSFILE

Joe Canning, Gaillimh 

